
МОНГОЛ УЛСЫН ИХ ХУРЛЫН 2011 ОНЫ НАМРЫН ЭЭЛЖИТ ЧУУЛГАНЫ
2012 ОНЫ 02 ДУГААР САРЫН 03-НЫ ӨДӨР /БААСАН ГАРИГ/-ИЙН
НЭГДСЭН ХУРАЛДААНААР ХЭЛЭЛЦЭХ АСУУДАЛ
10.00 цагаас:

•1.  "Бор-Өндөр сум байгуулах тухай" Улсын Их Хурлын тогтоолын төсөл /анхны хэлэлцүүлэг/;

 
· - Төрийн байгуулалтын байнгын хорооны санал, дүгнэлтийг Улсын Их Хурлын гишүүн Д.ЗАГДЖАВ танилцуулна.

 

•2.  Улсын Дээд шүүхийн шүүгчид нэр дэвшигчийг танилцуулах тухай;
 

· - Улсын Дээд шүүхийн шүүгчид нэр дэвшигчийг Шүүхийн ерөнхий зөвлөлийн дарга Ц.ЗОРИГ танилцуулна.

 
•3.  Зээлийн батлан даалтын сангийн тухай, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн байгууллагын тухай хуульд нэмэлт, өөрчлөлт оруулах тухай, Аж ахуйн нэгжийн албан татварын  тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/;

 
· - Эдийн засгийн байнгын хорооны санал, дүгнэлтийг Улсын Их Хурлын гишүүн А.ТЛЕЙХАН танилцуулна.

 

•4.   "Хүний эрхийн талаар авах зарим арга хэмжээний тухай" Улсын Их Хурлын тогтоолын төсөл;
 
· - Хууль зүйн байнгын хорооны санал, дүгнэлтийг Улсын Их Хурлын гишүүн Ж.ЭНХБАЯР танилцуулна.

 

  
15.00 цагаас: Монгол Улсын Ерөнхий сайдын мэдээлэл: Хөдөлмөр эрхлэлтийг дэмжих жилийн хүрээнд авч хэрэгжүүлсэн арга хэмжээний тухай.

 
 
НЭГДСЭН ХУРАЛДААНААР ЭЦСИЙН НАЙРУУЛГА СОНСОХ ХУУЛИУД:
 
· 1. Нийгмийн халамжийн тухай /Шинэчилсэн найруулга/ хууль; 

· 2. Хууль хүчингүй болсонд тооцох тухай хууль; 

· 3. Ахмад настны нийгмийн хамгааллын тухай хуульд нэмэлт, өөрчлөлт оруулах тухай хууль; 

· 4. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хууль. 

Монгол Улсын Их Хурлын  2011 оны намрын ээлжит чуулганы 2012 оны 02 дугаар сарын 03-ны өдөр /Баасан гариг/-ийн хуралдаан 10 цаг 30 минутад Төрийн ордны чуулганы нэгдсэн хуралдааны танхимд эхлэв.

Улсын Их Хурлын дарга Д.Дэмбэрэл ирц, хэлэлцэх асуудлыг танилцуулж, хуралдааныг даргалав.

Өглөөний хуралдаанд ирвэл зохих 76 гишүүнээс  50 гишүүн ирж, 65,7 хувийн ирцтэй байв. Үүнд:

Чөлөөтэй: Н.Батбаяр, С.Батболд, Ж.Батсуурь, Я.Батсуурь, Г.Баярсайхан, Л.Болд, Л.Гансүх, Д.Ганхуяг, Л.Гүндалай, Ц.Дашдорж, З.Энхболд, С.Эрдэнэ.
Өвчтэй: Э.Бат-Үүл, С.Баяр, Ц.Мөнх-Оргил, Л.Гантөмөр, Ц.Нямдорж, Б.Чойжилсүрэн.

Тасалсан: Н.Алтанхуяг, Д.Балдан-Очир, Ц.Батбаяр, С.Баярцогт, Э.Мөнх-Очир, Д.Оюунхорол, Ш.Сайхансамбуу, Ч.Сайханбилэг, Ч.Хүрэлбаатар, Д.Энхбат.

Хоцорсон: З.Алтай-2.30, Д.Арвин-2.40, Х.Бадамсүрэн-0.30, Б.Бат-Эрдэнэ-0.30, Р.Буд-02.20, Р.Гончигдорж-0.50, Ц.Даваасүрэн-2.30, Д.Дамба-Очир-0.40, Х.Жекей-0.50, Д.Загджав-1.40, Д.Зоригт-0.20, Д.Кёкүшюзан Батбаяр-1.40, Д.Лүндээжанцан-0.20,  Х.Наранхүү-0.20, Д.Одбаяр-1.50, Д.Очирбат-0.30, С.Оюун-2.40, Р.Раш-0.40, Ж.Сүхбаатар-0.10, Д.Тэрбишдагва-0.20, Ч.Улаан-2.20, Ц.Цэнгэл-0.50, О.Чулуунбат-0.10, Ц.Шинэбаяр-0.50.


Нэг. “Бор-Өндөр сум байгуулах тухай” Улсын Их Хурлын тогтоолын төсөл /анхны хэлэлцүүлэг/
Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, Төрийн байгуулалтын байнгын хорооны зөвлөх О.Тунгалаг, референт Г.Чагнаадорж нарын бүрэлдэхүүнтэй ажлын хэсэг байлцав.

Тогтоолын төслийг анхны хэлэлцүүлэгт бэлтгэсэн талаарх Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Д.Загджав танилцуулав.
Тогтоолын төсөлтэй холбогдуулан Улсын Их Хурлын гишүүн Ч.Сайханбилэгийн асуусан асуултад Улсын Их Хурлын гишүүн, Төрийн байгуулалтын байнгын хорооны дарга Ж.Сүхбаатар хариулж, тайлбар хийв.

Д.Дэмбэрэл:  “Бор-Өндөр сум байгуулах тухай” Улсын Их Хурлын тогтоолын төслийг анхны хэлэлцүүлгээр батлах горимын саналыг дэмжье.

Зөвшөөрсөн

22

Татгалзсан

22

Бүгд


44
50,0 хувийн саналаар санал дэмжигдсэнгүй.

Улсын Их Хурлын тогтоолын төслийг анхны хэлэлцүүлгээр батлах горимын санал дэмжигдээгүй тул эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв.

Уг асуудлыг 11 цаг 00 минутад хэлэлцэж дуусав.

Хоёр.Улсын Дээд шүүхийн шүүгчид нэр дэвшигчийг танилцуулах тухай.

Хэлэлцэж буй асуудалтай холбогдуулан Улсын Дээд шүүхийн ерөнхий шүүгч, Шүүхийн ерөнхий зөвлөлийн дарга Ц.Зориг, Улсын дээд шүүхийн шүүгчийн албан тушаалд нэр дэвшигч Д.Эрдэнэбалсүрэн, Монгол Улсын Ерөнхийлөгчийн ахлах зөвлөх П.Цагаан, Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Улсын дээд шүүхийн шүүгчид нэр дэвшигчийн талаар Улсын Дээд шүүхийн дарга Ц.Зориг танилцуулав.
Танилцуулгатай холбогдуулан Улсын Их Хурлын гишүүн О.Чулуунбат, Ц.Сэдванчиг нарын асуусан асуултад нэр дэвшигч Д.Эрдэнэбалсүрэн хариулав.

Улсын Их Хурлын гишүүн Ж.Сүхбаатар санал хэлэв.

Д.Дэмбэрэл: -Улсын Дээд шүүхийн шүүгчид нэр дэвшигч Д.Эрдэнэбалсүрэнгийн талаарх танилцуулгыг Улсын Их Хурлын гишүүд сонсов.

Уг асуудлыг 11 цаг 10 минутад хэлэлцэж дуусав.

Гурав.”Хүний эрхийн талаар авах зарим арга хэмжээний тухай” Улсын Их Хурлын тогтоолын төсөл /хэлэлцэх эсэх/.

Хэлэлцэж буй асуудалтай холбогдуулан Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, Хууль зүйн байнгын хорооны зөвлөх Б.Баасандорж, референт Б.Хонгорзул нарын бүрэлдэхүүнтэй ажлын хэсэг байлцав.

Тогтоолын төслийн талаарх Хүний эрхийн дэд хорооноос гаргасан санал, дүгнэлтийг Улсын Их Хурлын гишүүн Х.Тэмүүжин танилцуулав.

Танилцуулгатай холбогдуулан Улсын Их Хурлын гишүүн Ц.Даваасүрэн, Д.Лүндээжанцан, Х.Наранхүү, С.Ламбаа нарын асуусан асуултад Улсын Их Хурлын гишүүн, Хууль зүйн байнгын хорооны дарга Д.Одбаяр, Улсын Их Хурлын гишүүн, Хүний эрхийн дэд хорооны дарга Х.Тэмүүжин нар хариулж, тайлбар хийв.

Улсын Их Хурлын гишүүн Р.Гончигдорж, Р.Амаржаргал нар санал хэлэв.

Д.Дэмбэрэл: -“Хүний эрхийн талаар авах зарим арга хэмжээний тухай” Улсын Их Хурлын тогтоолын төслийг хэлэлцье.

Зөвшөөрсөн

32

Татгалзсан

11

Бүгд


43

74,4 хувийн саналаар санал дэмжигдлээ.


Уг асуудлыг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлэв.


Уг асуудлыг 11 цаг 40 минутад хэлэлцэж дуусав.


Дөрөв. Зээлийн батлан даалтын сангийн тухай, Засгийн газрын тусгай сангийн тухай хуульд нэмэлт оруулах тухай болон холбогдох бусад хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/.


Хэлэлцэж буй асуудалтай холбогдуулан Санхүүгийн зохицуулах хорооны дарга Д.Баярсайхан, Сангийн яамны Эдийн засгийн бодлогын газрын дарга Б.Батбаяр, Монголбанкны Хяналт, шалгалтын газрын захирал Б.Лхагвасүрэн, Монголбанкны Хуулийн хэлтсийн дарга Г.Эрдэнэбаяр, Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан, зөвлөх С.Энхцэцэг, Эдийн засгийн байнгын хорооны зөвлөх Ж.Батсайхан, референт Д.Цэцэгмаа нарын бүрэлдэхүүнтэй ажлын хэсэг байлцав.


Хуулийн төслийг анхны хэлэлцүүлэгт бэлтгэсэн талаарх Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн А.Тлейхан танилцуулав.


Эдийн засгийн байнгын хорооны санал, дүгнэлттэй холбогдуулан Улсын Их Хурлын гишүүн Р.Рашийн асуусан асуултад Улсын Их Хурлын гишүүн, Байнгын хорооны дарга Д.Зоригт хариулж, тайлбар хийв.

Улсын Их Хурлын дарга Д.Дэмбэрэл Зээлийн батлан даалтын сангийн тухай хуулийн  төслийн талаар эдийн засгийн байнгын хорооноос гаргасан зарчмын зөрүүтэй саналын томьёоллоор санал хураалт явуулав.

Д.Дэмбэрэл:  Эдийн засгийн байнгын хорооны дэмжсэн саналууд

1.Улсын Их Хурлын гишүүн А.Тлейхан, Р.Буд, Л.Гантөмөр, Д.Зоригт, Х.Жекей, Ц.Мөнх-Оргил нарын гаргасан төслийн 1 дүгээр зүйлийн 1.1 дэх хэсгийг дор дурдсанаар өөрчлөн найруулах:

“1.1.Энэ хуулийн зорилт нь жижиг, дунд үйлдвэр эрхлэгчийн үйл ажиллагаанд шаардагдах санхүүжилтийн боломжийг нэмэгдүүлэх, хөдөлмөр эрхлэлтийг дэмжих, иргэдийн орлогын тогтвортой эх үүсвэрийг хангах зорилго бүхий зээлийн батлан даалтын сангийн эрх зүйн үндсийг тогтоож, жижиг, дунд үйлдвэр эрхлэгчид зээлийн батлан даалтын үйлчилгээ үзүүлэхтэй холбогдсон харилцааг зохицуулахад оршино.” гэсэн заалтыг дэмжье.
Зөвшөөрсөн

32

Татгалзсан

11
Бүгд


43

74,4 хувийн саналаар дэмжигдлээ.


2.Дээрх гишүүдийн гаргасан төслийн 2 дугаар зүйлийн 2.1 дэх хэсгийн “Жижиг, дунд үйлдвэрийн тухай, Засгийн газрын тусгай сангийн тухай, Санхүүгийн зохицуулах хорооны эрх зүйн байдлын тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай,” гэснийг “Иргэний хууль”гэж өөрчлөх саналыг дэмжье.
Зөвшөөрсөн

30

Татгалзсан

11

Бүгд


41

73,2 хувийн саналаар санал дэмжигдлээ.

3.Дээрх гишүүдийн гаргасан төслийн “Нийтлэг үндэслэл” гэсэн нэгдүгээр бүлэгт дор дурдсан агуулгатай 3 дугаар зүйл нэмэх:

“3 дугаар зүйл. Хуулийн үйлчлэх хүрээ
3.1.Энэ хууль нь Засгийн газар үүсгэн байгуулагч, хөрөнгө оруулагчаар болон давхар батлан даагчаар орж байгаа зээлийн батлан даалтын сангийн үйл ажиллагаатай холбогдсон харилцааг зохицуулна.” гэсэн саналыг дэмжье.
Зөвшөөрсөн

30

Татгалзсан

11

Бүгд


41

73,2 хувийн саналаар санал дэмжигдлээ.

4. Дээрх гишүүдийн гаргасан төслийн 3 дугаар зүйлийн дугаарыг “4” болгон, мөн зүйлийн 1 дэх хэсгийг дор дурдсанаар өөрчлөн найруулах:

“4 дүгээр зүйл.Зээлийн батлан даалтын сангийн эрх зүйн байдал
4.1.Зээлийн батлан даалтын сан /цаашид “Сан” гэх/  нь барьцаа хөрөнгийн дутагдалтай жижиг, дунд үйлдвэр эрхлэгчид зээлийн батлан даалт гаргах ашгийн төлөө бус хуулийн этгээд байна.” гэсэн саналыг дэмжье.
Зөвшөөрсөн

28

Татгалзсан

13

Бүгд


41

68,3 хувийн саналаар санал дэмжигдлээ.

5.Төслийн 3 дугаар зүйлийн 3.2, 3.3, 3.4 дэх хэсгийг хасах;
6.Төслийн 5 дугаар зүйлийн дугаарыг “6” болгон, мөн зүйлийн 1 дэх хэсгийг дор дурдсанаар өөрчлөн найруулах: 

“6.1.Төрийн болон төрийн бус байгууллага, олон улсын байгууллага, иргэн, хуулийн этгээд санд үүсгэн байгуулагчаар оролцож болно.” гэсэн саналыг дэмжье.

Зөвшөөрсөн

27

Татгалзсан

14

Бүгд


41

65,9 хувийн саналаар санал дэмжигдлээ.

7.Төсөлд дор дурдсан агуулгатай хэсэг нэмэх:

“6.2.Үүсгэн байгуулагчдын анхны хурлаар сангийн дүрмийг батлах бөгөөд дүрмийг баталснаар санг үүсгэн байгуулсанд тооцно гэсэн саналыг дэмжье.

Зөвшөөрсөн

30

Татгалзсан

12

Бүгд


42

71,4 хувийн саналаар санал дэмжигдлээ.

8.Төслийн “Удирдах зөвлөл” гэсэн 6 дугаар зүйлийг хасах;


Зөвшөөрсөн

39

Татгалзсан

3

Бүгд


42

78,6 хувийн саналаар санал дэмжигдлээ.

9.Төслийн “Удирдах зөвлөлийн дарга” гэсэн 7 дугаар зүйлийг хасах; 
Зөвшөөрсөн

32

Татгалзсан

10

Бүгд


42

76,2 хувийн саналаар санал дэмжигдлээ.

10.Төсөлд дор дурдсан агуулгатай 7 дугаар зүйл нэмэх: 

“7 дугаар зүйл. Сангийн удирдлага, бүтэц, зохион байгуулалт 

7.1.Сан нь удирдах зөвлөл, хяналтын зөвлөл, гүйцэтгэх захирал, зээлийн батлан даалтын хороотой байна. 

7.2.Сан нь энэ хуулийн 7.1-д зааснаас гадна бусад зохион байгуулалтын бүтэцтэй байхаар дүрэмдээ зааж болно.

7.3.Сангийн  удирдах дээд байгууллага нь Удирдах зөвлөл байна. Үүсгэн байгуулагчдын хурлаас сангийн дүрэмд заасны дагуу удирдах зөвлөлийн гишүүдийг томилно.

7.4.Сангийн үүсгэн байгуулагчдийн анхны хурлаас дүрмийг баталж, удирдах зөвлөлийн гишүүдийг томилсны дараа үүсгэн байгуулагчдын энэхүү эрх нь удирдах зөвлөлд шилжих бөгөөд дүрэмд удирдах зөвлөлийн гишүүдийн дийлэнх олонхийн саналаар нэмэлт, өөрчлөлт оруулж болно.

7.5.Удирдах зөвлөлийн бүрэлдэхүүн нь төсөв, санхүүгийн болон жижиг, дунд үйлдвэрийн асуудал эрхэлсэн төрийн захиргааны төв байгууллага, хөрөнгө оруулагч, хандивлагч, дэмжигч, тэдгээрийн томилсон төлөөллөөс бүрдэнэ.

7.6.Удирдах зөвлөлийн бүрэлдэхүүнд сангийн үйл ажиллагаатай шууд холбоотой этгээдийн төлөөллийг оруулж болно.”
Зөвшөөрсөн

33
Татгалзсан

10

Бүгд


43

76,7 хувийн саналаар санал дэмжигдлээ.

11.Төслийн “Удирдах зөвлөлийн бүрэн эрх” гэсэн 8 дугаар зүйлийг хасах;
Зөвшөөрсөн

34

Татгалзсан

9

Бүгд


43

79,1 хувийн саналаар санал дэмжигдлээ.

12.Төсөлд дор дурдсан агуулгатай 8 дугаар зүйл нэмэх:

“8 дугаар зүйл. Сангийн дүрэм
8.1. Сангийн дүрэмд дараах зүйлийг тусгана:

8.1.1.нэр, хаяг байршил;

8.1.2.зорилго;

8.1.3.үйл ажиллагааны чиглэл, зарчим;

8.1.4.удирдлага, зохион байгуулалтын бүтэц, хяналтын тогтолцоо, эрх бүхий этгээдийг томилох, чөлөөлөх журам;

8.1.5.удирдах зөвлөл, хяналтын зөвлөл, гүйцэтгэх удирдлага, зохион байгуулалтын бусад бүтцийн эрх хэмжээ, чиг үүрэг;

8.1.6.удирдах зөвлөлийн хурлын шийдвэр гаргах журам.

8.2.Сангийн дүрмийг батлах, түүнд нэмэлт, өөрчлөлт оруулахад Санхүүгийн зохицуулах хорооноос зөвшөөрөл авна гэсэн саналыг дэмжье.
Зөвшөөрсөн

33

Татгалзсан

8

Бүгд


41

80,5 хувийн саналаар санал дэмжигдлээ.

13.Төслийн “Удирдах зөвлөлийн анхны хурал” гэсэн 9 дүгээр зүйлийг хасах гэсэн саналыг дэмжье.
Зөвшөөрсөн

31

Татгалзсан

10

Бүгд


41

75,6 хувийн саналаар санал дэмжигдлээ.

14.Төслийн “Хяналтын зөвлөл” гэсэн 10 дугаар зүйлийг хасах;


Зөвшөөрсөн

27
Татгалзсан

4

Бүгд


41

65,9 хувийн саналаар санал дэмжигдлээ.

15.Төслийн  “Гүйцэтгэх захирал” гэсэн 11 дүгээр зүйлийг хасах гэсэн саналыг дэмжье.
Зөвшөөрсөн

32

Татгалзсан

11

Бүгд


43

74,4 хувийн саналаар санал дэмжигдлээ.

16.Төслийн 12 дугаар зүйлийн дугаарыг “9” болгон, дор дурдсанаар өөрчлөн найруулах:

“9 дүгээр зүйл.Сангийн үндсэн үйл ажиллагаа
9.1.Сан нь дараах үйл ажиллагааг явуулна:

9.1.1.банк, санхүүгийн байгууллагаас зээл авахыг хүссэн боловч зээлийн барьцаа хөрөнгө нь хүрэлцэхгүй байгаа жижиг, дунд үйлдвэр эрхлэгчид зээлийн 60 хүртэлх хувьд батлан даалт гаргах;

9.1.2.Үнэт цаасны зах зээлийн тухай хуулийн 5.1-д заасны дагуу жижиг, дунд үйлдвэр эрхлэгчдээс  гаргасан хаалттай өрийн бичгээс банк, санхүүгийн байгууллага худалдаж авсан бол уг худалдаж авсан өрийн бичигт батлан даалт гаргах;
9.2.Сан нь энэ хуулийн 9.1.1-д заасан батлан даалтыг гаргахдаа тухайн зээл олгох банк, санхүүгийн байгууллагын дүгнэлтэд үндэслэнэ.

9.3.Сангийн хөрөнгийг банкинд хадгаламж, харилцах хэлбэрээр болон Засгийн газраас гаргасан өрийн бичиг, Санхүүгийн зохицуулах хорооноос зөвшөөрсөн бусад хэлбэрээр байршуулж болно.”  гэсэн саналыг дэмжье.
Зөвшөөрсөн

32

Татгалзсан

13

Бүгд


45

71,1 хувийн саналаар санал дэмжигдлээ.

17.Төслийн “Батлан даалт гаргах” гэсэн 13 дугаар зүйлийг хасах саналыг дэмжье.
Зөвшөөрсөн

29

Татгалзсан

16
Бүгд


45

64,4 хувийн саналаар санал дэмжигдлээ.

18.Төслийн “Зээл эргэн төлөгдөөгүйгээс үүсэх үр дагавар” гэсэн 14 дүгээр зүйлийн 14.1, 14.2, 14.3 дахь хэсгийг хасах саналыг дэмжье.

Зөвшөөрсөн

31

Татгалзсан

14

Бүгд


45

68,9 хувийн саналаар санал дэмжигдлээ.

19.Төслийн 14 дүгээр зүйлийн 14.4 дэх хэсгийн дугаарыг “11.3” болгон, дор дурдсанаар өөрчлөн найруулах:

“11.3.Сангийн үйл ажиллагаанаас үүсэх эрсдэлийг Жижиг, дунд үйлдвэрийг хөгжүүлэх сангаас давхар батлан даахтай холбогдсон журмыг Засгийн газар батална.” гэсэн саналыг дэмжье.

Зөвшөөрсөн

29

Татгалзсан

12

Бүгд


41

70,7 хувийн саналаар санал дэмжигдлээ.

20.Төслийн 15 дугаар зүйлийн дугаарыг “10” болгон, мөн зүйлийн 2 дахь заалтын “хямдруулан” гэснийг хасах саналыг дэмжье.

Зөвшөөрсөн



Татгалзсан

Бүгд
 Хувийн саналаар санал дэмжигдлээ.

21.Төслийн 16 дугаар зүйлийн дугаарыг “11” болгон, мөн зүйлийн 2 дахь хэсгийг дор дурдсанаар өөрчлөх:

“11.2.Сангийн үйл ажиллагааны дараах журмыг удирдах зөвлөл батална:”
Зөвшөөрсөн

32

Татгалзсан

10

Бүгд


42

76,2 хувийн саналаар санал дэмжигдлээ.

22.Төслийн 16 дугаар зүйлийн 16.2.5 дахь заалтын дугаарыг “11.2.5” болгон, дор дурдсанаар өөрчлөх:

“11.2.5.сангийн хөрөнгө, мөнгөн хөрөнгийг удирдах, байршуулах журам;”

Зөвшөөрсөн

29

Татгалзсан

13

Бүгд


42

69,0 хувийн саналаар санал дэмжигдлээ.

23.Төслийн 19 дүгээр зүйлийн дугаарыг “15” болгон, мөн зүйлийн 2 дахь хэсгийн “аудитын байгууллагаар баталгаажуулан” гэснийг хасах саналыг дэмжье.

Зөвшөөрсөн

29

Татгалзсан

13

Бүгд


42

69,0 хувийн саналаар санал дэмжигдлээ.

24.Төслийн 19 дүгээр зүйлийн 19.3 дахь хэсгийн дугаарыг “15.3” болгон дор дурдсанаар өөрчлөн найруулах:

“15.3.Сангийн санхүүгийн тайлан нь тэнцэл, орлого үр дүнгийн тайлан, өмчийн өөрчлөлтийн тайлан, мөнгөн гүйлгээний тайлан болон нэмэлт тайлбар, тодруулгаас бүрдэнэ.” гэсэн саналыг дэмжье.
Зөвшөөрсөн

31

Татгалзсан

11

Бүгд


42

73,8 хувийн саналаар санал дэмжигдлээ.

25.Төслийн 20 дугаар зүйлийн дугаарыг “14” болгон, дор дурдсанаар өөрчлөн найруулах:

“14 дүгээр зүйл.Сангийн өөрийн хөрөнгө
 
14.1.Сан үйл ажиллагаагаа явуулахад хүлээх үүргийн баталгаа болгох зорилгоор өөрийн хөрөнгөтэй байна.

14.2.Сангийн өөрийн хөрөнгийн доод хэмжээг болон өөрийн хөрөнгийн зохистой харьцааг Санхүүгийн зохицуулах хороо тогтооно.

14.3.Сангаас гаргах батлан даалтын нийт хэмжээ нь сангийн өөрийн хөрөнгийг 20 дахин нэмэгдүүлснээс хэтрэхгүй байна.

14.4.Сангийн үйл ажиллагааны зохистой харьцаа Санхүүгийн зохицуулах хорооноос тогтоосон хэмжээнд хүрэхгүй болсон тохиолдолд хөрөнгө оруулагчдад оруулсан хөрөнгийн хэмжээндээ хувь тэнцүүлэн дахин хөрөнгө оруулж, өөрийн хөрөнгийн дутууг нөхөх саналыг Сан тавьж болно. 

14.5.Энэ хуулийн 14.4-т заасан саналыг хөрөнгө оруулагч хүлээж аваагүй бол аль нэг хөрөнгө оруулагч дангаараа, эсхүл хэд хэдэн хөрөнгө оруулагч хамтран хөрөнгийн дутууг нөхөх зөрүүг олгож, зохистой харьцааны үзүүлэлтийг шаардлагатай түвшинд хүргэх арга хэмжээг авч болно.”
Зөвшөөрсөн

29

Татгалзсан

13

Бүгд


42

69,0 хувийн саналаар санал дэмжигдлээ.

26.Төслийн “Хувь нийлүүлсэн хөрөнгө” гэсэн 21 дүгээр зүйлийг хасах саналыг дэмжье.

Зөвшөөрсөн

30

Татгалзсан

12

Бүгд


42

71,4 хувийн саналаар санал дэмжигдлээ.

27.Төслийн 22 дугаар зүйлийн дугаарыг “16” болгон дор дурдсанаар өөрчлөн найруулах:

 “16 дугаар зүйл.Санхүүгийн зохицуулах хорооны тавих хяналт
16.1.Санхүүгийн зохицуулах хороо Сангийн өөрийн хөрөнгө, төлбөрийн чадварыг хангуулах болон үйл ажиллагааг нь зохицуулахтай холбогдсон дүрэм, журам гаргаж, хэрэгжилтэд нь хяналт тавина.

16.2.Санхүүгийн зохицуулах хороо энэ хуулийн 16.1-д заасан дүрэм, журмыг батлахдаа жижиг, дунд үйлдвэрийн болон төсвийн асуудал эрхэлсэн төрийн захиргааны төв байгууллагын саналыг авна.” гэсэн саналыг дэмжье.

Зөвшөөрсөн

31

Татгалзсан

11

Бүгд


42

73,8 хувийн саналаар санал дэмжигдлээ.

28.Төслийн 23 дугаар зүйлийн 23.1, 23.2 дахь хэсгийг хасах саналыг дэмжье.

Зөвшөөрсөн

31

Татгалзсан

11

Бүгд


42

73,8 хувийн саналаар санал дэмжигдлээ.

29.Төслийн 24 дүгээр зүйлийн дугаарыг “18” болгон, дор дурдсанаар өөрчлөн найруулах:

“18 дугаар зүйл.Хууль тогтоомж зөрчигчдөд хүлээлгэх
хариуцлага

18.1.Зээлийн батлан даалтын сангийн тухай хууль тогтоомж зөрчсөн нь эрүүгийн хариуцлага хүлээлгэхээргүй бол буруутай этгээдэд Санхүүгийн зохицуулах хорооны хянан шалгагч дараах захиргааны хариуцлага ногдуулна. 

18.1.1.энэ хуулийн 14.4-т заасныг зөрчиж батлан даалт гаргасан бол ажилтан, албан тушаалтныг хөдөлмөрийн хөлсний доод хэмжээг таваас арав  дахин нэмэгдүүлсэнтэй тэнцэх хэмжээний төгрөгөөр торгох;

18.1.2.тайлан, тэнцэл, мэдээ баримтыг Хороонд зохих журмын дагуу гаргаж өгөөгүй ажилтан, албан тушаалтныг хөдөлмөрийн хөлсний доод хэмжээг нэгээс гурав дахин нэмэгдүүлсэнтэй тэнцэх хэмжээний төгрөгөөр торгох;

18.1.3.сангийн үйл ажиллагаатай холбоотойгоор Хорооноос шаардсан тодруулга, мэдээллийг хүндэтгэн үзэх шалтгаангүйгээр гаргаж өгөхөөс зайлсхийсэн ажилтан, албан тушаалтныг хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр торгох;

18.1.4.хяналт, шалгалтад саад учруулсан ажилтан, албан тушаалтныг хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр торгох.” гэсэн саналыг дэмжье.

Зөвшөөрсөн

29

Татгалзсан

13

Бүгд


42

69,0 хувийн саналаар санал дэмжигдлээ.

30.Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1.1 дэх хэсгийн “Зээлийн батлан даалтын үйл ажиллагаа” гэснийг “Зээлийн батлан даалтын сангийн тухай хуульд заасан үйл ажиллагаа” гэж өөрчлөх саналыг дэмжье.

Зөвшөөрсөн

32

Татгалзсан

10

Бүгд


42

76,2 хувийн саналаар санал дэмжигдлээ.

31.Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хуулийн төслийг буцаах саналыг дэмжье.

Зөвшөөрсөн

29

Татгалзсан

14

Бүгд


43

67,4 хувийн саналаар санал дэмжигдлээ.

32.Дараах найруулгын саналыг төсөлд тусгах:
1/Төслийн 4 дүгээр зүйлийн дугаарыг “5” болгон, мөн зүйлийн 4.1.2 дахь хэсгийг хасах;
2/Төслийн 4 дүгээр зүйлийн “санхүүгийн байгууллага” гэж Монгол Улсын нутаг дэвсгэрт холбогдох хууль, журмын дагуу үйл ажиллагаа явуулж байгаа банк, банк бус санхүүгийн байгууллагыг;” гэсэн 4.1.5 дахь хэсгийг хасах;
3/Төслийн 16 дугаар зүйлийн “16.1.Сан нь үйл ажиллагаагаа энэ хууль, сангийн үйл ажиллагааны журам болон тэдгээртэй нийцүүлэн гаргасан бусад эрх зүйн актад тулгуурлан явуулна.” гэсэн хэсгийг хасах; 

4/Төслийн 17 дугаар зүйлийн дугаарыг “12” болгох;
5/Төслийн 17 дугаар зүйлийн 17.1 дэх хэсгийн “даалт гаргах зээлийн дээд хэмжээ, батлан” гэснийг хасах;

6/Төслийн 18 дугаар зүйлийн дугаарыг “13” болгох;
7/Төслийн 16 дугаар зүйлийн 16.2.6 дахь заалтын “хадгалалт” гэснийг “хадгалалтын журам” гэж өөрчлөх; 

8/Төслийн “Санг татан буулгах” гэсэн 23 дугаар зүйлийн дугаарыг “17” болгон, мөн зүйлийн 3 дахь хэсгийг дор дурдсанаар найруулах:

“17.1.Санг Иргэний хуулийн 38 дугаар зүйлд заасан журмын дагуу татан буулгана.”
Зөвшөөрсөн

33

Татгалзсан

10

Бүгд


43

76,7 хувийн саналаар санал дэмжигдлээ.

Хуулийн төсөл буцаах тухай Улсын Их Хурлын тогтоолын төслийг баталъя.

Зөвшөөрсөн

28

Татгалзсан

15

Бүгд


43

65,1 хувийн саналаар тогтоол батлагдав.

Хуулийн төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүлэв.

Өглөөний хуралдаан 13 цаг 00 минутад завсарлав.
Үдээс хойшхи хуралдаан 15 цаг 33 минутад эхэлж, хуралдаанд ирвэл зохих 76 гишүүнээс  42 гишүүн ирж, 55,2 хувийн ирцтэй байв. Үүнд:

Чөлөөтэй: Н.Батбаяр, С.Батболд, Ж.Батсуурь, Я.Батсуурь, Г.Баярсайхан, Л.Болд, Х.Баттулга, Л.Гансүх, Д.Ганхуяг, Л.Гүндалай, Д.Одхүү, Д.Очирбат, Ц.Дашдорж, З.Энхболд, Ж.Энхбаяр,  Н.Энхболд, С.Эрдэнэ.

Өвчтэй: Э.Бат-Үүл, С.Баяр, Ц.Мөнх-Оргил, Л.Гантөмөр, Ц.Нямдорж, Б.Чойжилсүрэн.

Тасалсан: З.Алтай, Д.Балдан-Очир, Ц.Батбаяр, Д.Кёкүшюзан Батбаяр, С.Баярцогт, Э.Мөнх-Очир, Ш.Сайхансамбуу, Ж.Сүхбаатар, Ч.Хүрэлбаатар, А.Тлейхан, Х.Тэмүүжин, Ц.Цэнгэл, О.Чулуунбат, Д.Энхбат.

Тав. “Хөдөлмөр эрхлэлтийг дэмжих жил”-ийн хүрээнд авч хэрэгжүүлсэн арга хэмжээний тухай” Ерөнхий сайдын мэдээлэл.

Мэдээллийг шадар сайд М.Энхболд танилцуулав.

Хэлэлцэж буй асуудалтай холбогдуулан Нийгмийн хамгаалал, хөдөлмөрийн сайд Т.Ганди, Дэд сайд Н.Номтойбаяр, мөн яамны Төрийн нарийн бичгийн дарга У.Бямбасүрэн, Бодлогын хэрэгжилтийг зохицуулах газрын дарга Ш.Мөнхцэрэн, Мэргэжлийн хяналт шинжилгээ, үнэлгээний газрын дарга Ц.Амартөгс, Хууль зүй, дотоод хэргийн яамны Төрийн нарийн бичгийн дарга Г.Баясгалан, Эрдэс баялаг, эрчим хүчний яамны Хяналт, шинжилгээ, үнэлгээний газрын орлогч дарга У.Мягмарсүрэн, Хөдөлмөр, халамжийн үйлчилгээний газрын дарга Д.Баярсайхан, Үндэсний статистикийн хорооны Хүн ам, нийгмийн стиатистикийн газрын дарга Д.Оюунчимэг,  Мэргэжлийн боловсрол, сургалтын газрын дарга Д.Мишигжав, Хөдөлмөр, халамжийн үйлчилгээний хэлтсийн дарга Д.Батмөнх, “Хөдөлмөр эрхлэлтийг дэмжих жил”-ийн ажлыг зохион байгуулах Үндэсний хорооны нарийн бичгийн дарга Х.Ганбаатар, Хөдөлмөрийн төв биржийн захирал А.Зангад, Улсын Их Хурлын Тамгын газрын Байнгын хороодын ажлын албаны дарга Д.Одсүрэн, Хяналтын асуудал эрхэлсэн референт Ц.Цэрэн, шинжээч Ж.Оюунцэцэг нарын бүрэлдэхүүнтэй ажлын хэсэг байлцав.
Мэдээллийг 15 цаг 40 минутад Улсын Их Хурлын гишүүд сонсов.

Мэдээлэлтэй холбогдуулан Улсын Их Хурлын гишүүн Р.Гончигдорж, Ц.Сэдванчиг, Б.Бат-Эрдэнэ, С.Оюун, Ц.Даваасүрэн, Г.Батхүү, П.Алтангэрэл, Д.Тэрбишдагва нарын асуусан асуултад шадар сайд М.Энхболд, Нийгмийн хамгаалал, хөдөлмөрийн сайд Т.Ганди, ажлын хэсгээс Д.Баярсайхан, А.Зангад, Д.Мишигжав нар хариулж, тайлбар хийв.

Мэдээлэлтэй холбогдуулан Улсын Их Хурлын гишүүн Р.Гончигдорж, Ц.Сэдванчиг, Б.Бат-Эрдэнэ, С.Оюун, Ц.Даваасүрэн, Г.Батхүү нарын асуусан асуултад Монгол Улсын шадар сайд, Улсын Их Хурлын гишүүн М.Энхболд, Нийгмийн хамгаалал, хөдөлмөрийн сайд Т.Ганди, ажлын хэсгээс Д.Баярсайхан, Д.Мишигжав, А.Зангад нар хариулж, тайлбар хийв.

Бусад. Эцсийн найруулга.

Улсын Их Хурлын дарга Д.Дэмбэрэл Хууль буцаах тухай Улсын Их Хурлын тогтоолын /12.55 цагт/, Нийгмийн халамжийн тухай /Шинэчилсэн найруулга/; Хууль хүчингүй болсонд тооцох тухай хууль; Ахмад настны нийгмийн хамгааллын тухай хуульд нэмэлт, өөрчлөлт оруулах тухай хууль; Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулиудын эцсийн найруулгыг /15.10/ уншиж танилцуулав.

Улсын Их Хурлын гишүүд дээрх хуулиудын эцсийн найруулгыг сонсов .
Улсын Их Хурлын гишүүд Улсын Дээд шүүхийн шүүгчид нэр дэвшигчийг /11.00 цагт/ сонсов.
Улсын Их Хурлын гишүүн Д.Арвины урилгаар 10.40-10.45 цагт  “Чингис хаан” дээд сургуулийн Олон улсын харилцааны ангийн оюутнууд, Хөдөө аж ахуйн их сургуулийн Кибернетикийн 4 дүгээр ангийн оюутнууд,  Улсын Их Хурлын гишүүн Ж.Энхбаярын урилгаар 12.40-12.45 цагт Говь-Алтай аймгийн Алтай чуулгын уран бүтээлчид, Улсын Их Хурлын гишүүн Д.Зоригтын урилгаар 15.00-15.05 цагт Чингэлтэй дүүргийн иргэдийн төлөөлөл, Улсын Их Хурлын гишүүн Ж.Сүхбаатар, Д.Хаянхярваа нарын урилгаар 16.00-16.05 цагт Дархан-Уул аймгийн Дархан сумын эмнэлгийн байгууллагын ахлах сувилагч нар Улсын Их Хурлын чуулганы үйл ажиллагаатай танилцав. 
Тэмдэглэлтэй танилцсан:

ТАМГЫН ГАЗРЫН ЕРӨНХИЙ
НАРИЙН БИЧГИЙН ДАРГА




Ц.ШАРАВДОРЖ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ
УЛСЫН ИХ ХУРЛЫН 2011 ОНЫ НАМРЫН ЭЭЛЖИТ
ЧУУЛГАНЫ 2012 ОНЫ 02 ДУГААР САРЫН 03-НЫ
ӨДРИЙН ХУРАЛДААНЫ ДЭЛГЭРЭНГҮЙ
ТЭМДЭГЛЭЛ

Д.Дэмбэрэл: -Энэ өдрийн амар, амгаланг айлтгая. 
Хэлэлцэх асуудлыг танилцуулъя.

1.Инновацийн тухай хууль болон холбогдох бусад хуульд нэмэлт, өөрчлөлт оруулах тухай хуулийн төслүүд.
2.  "Бор-Өндөр сум байгуулах тухай" Улсын Их Хурлын тогтоолын төсөл /анхны хэлэлцүүлэг/;

3. Улсын Дээд шүүхийн шүүгчид нэр дэвшигчийг танилцуулах тухай;
4. "Хүний эрхийн талаар авах зарим арга хэмжээний тухай" Улсын Их Хурлын тогтоолын төсөл;

5. Зээлийн батлан даалтын сангийн тухай, Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн байгууллагын тухай хуульд нэмэлт, өөрчлөлт оруулах тухай, Аж ахуйн нэгжийн албан татварын  тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүд /анхны хэлэлцүүлэг/;

6.  Хадгаламжийн даатгалын тухай, "Хадгаламжийн даатгалын тухай хуулийг хэрэгжүүлэх зарим арга хэмжээний тухай" Улсын Их Хурлын тогтоолын төсөл /хэлэлцэх эсэх/;

7.  "Байгаль орчны бодлогын шинэчлэлийн стратеги батлах тухай" Улсын Их Хурлын тогтоолын төсөл /хэлэлцэх эсэх/;

 

8.  Байгаль орчныг хамгаалах тухай хуульд нэмэлт, өөрчлөлт оруулах тухай, Байгалийн нөөц ашигласны төлбөрийн тухай, Хөрс хамгаалах, цөлжилтөөс сэргийлэх тухай, Хог хаягдлын тухай, Амьтны тухай, Хууль хүчингүй болсонд тооцох тухай, Аж ахуйн үйл ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Ус бохирдуулсны төлбөрийн тухай хуулийн төслүүдийн шинэчилсэн найруулгын төсөл, Ойн тухай хуулийн шинэчилсэн найруулгын төсөл, Хууль хүчингүй болсонд тооцох тухай, Галын аюулгүй байдлын тухай хуульд нэмэлт, өөрчлөлт оруулах тухай, Агаарын тухай хуулийн шинэчилсэн найруулгын төсөл, Хууль хүчингүй болсонд тооцох тухай, Агаарын бохирдлын төлбөрийн тухай хуульд нэмэлт, өөрчлөлт оруулах тухай багц хуулийн төслүүд болон холбогдох бусад хуульд нэмэлт, өөрчлөлт оруулах тухай,/хэлэлцэх эсэх/;

9. Усны нөөцийг бохирдлоос хамгаалах, усны бохирдлын хяналтын тухай хуулийн төсөл, Усны тухай хуульд нэмэлт, өөрчлөлт оруулах тухай, Татварын ерөнхий хуульд нэмэлт оруулах тухай, Монгол Улсын нэгдсэн төсвийн тухай хуульд нэмэлт оруулах тухай хуулийн төслүүд /хэлэлцэх эсэх/;

 

10. Донорын тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/;

 


11. Монгол Улсын Эрүүгийн (Төрөлжсөн) хуулийн төсөл, Монгол Улсын Эрүүгийн (Төрөлжсөн) хуулийг дагаж мөрдөх журмын тухай, Хууль хүчингүй болсонд тооцох тухай хуулийн төслүүд /хэлэлцэх эсэх/;


Батлагдсан хуулийн эцсийн найруулгуудыг сонсох.

15.00 цагаас: Засгийн газрын цаг байгаа. Монгол Улсын Ерөнхий сайдын мэдээлэл: “Хөдөлмөр эрхлэлтийг дэмжих жилийн хүрээнд авч хэрэгжүүлсэн арга хэмжээний тухай” асуудлууд орж байна.

Өнөөдрийн чуулганы хуралдааны ирц хангагдаж, хэлэлцэх асуудлыг та бүхэнд танилцууллаа.
Д.Дэмбэрэл: -Д.Тэрбишдагва гишүүн.
Д.Тэрбишдагва: -Нэгдүгээрт, дарааллаар явмаар байна. Нөгөө талаас сая Их Хурлын гишүүдэд ирсэн үү, үгүй юу. Лав л над дээр ирсэн. Инновацийн тухай хууль дээр Боловсрол, соёл, шинжлэх ухааны яамнаас бичиг, Үндэсний хөгжил, шинэчлэлийн хорооноос нэг бичиг. Эдгээр чинь хоорондоо ойлголцоогүй, баахан заргалдсан ийм бичигнүүд яваад байсан. Эдгээрийнхээ учрыг олохгүй бол, шинжлэх ухааны хүмүүс нь ийшээ явчихлаа, нөгөө нь ингэчихлээ гэсэн хоёр талын бичгүүд ирээд байх юм. Үүнийхээ учрыг олохгүй бол Боловсрол, шинжлэх ухааны сайдын нэг бичиг ирсэн. Өчигдөр билүү, уржигдар Хашчулуун даргын нэг бичиг ирээд “энэ нь ингэж явах ёстой, тэр нь тэгж явах ёстой” гээд хоёр газар маргалдаад Инновацийн хууль дээр. 

Үүнийг хойшлуулж ярих юмуу, эсвэл одоо шууд яриад явах юмуу? Тэгэхгүй бол энэ чинь аль, алийг нь уншаад байхад ойлголцлын юм харахгүй бол энэ нэлээн маргаантай юм харагдаад. Шинжлэх ухааны академиас бас бичиг ирсэн байсан. Үүнийг яах ёстой юм бол? Энэ ямар учиртай юм бол. Аль, аль газраас нь баахан бичгүүд ирээд байх юм. Хоёр, гурван газраас. Болно, болохгүй гээд хоорондоо их маргаантай юм байна шүү, дарга аа.
Д.Дэмбэрэл: -С.Бямбацогт гишүүн.

Одоо бид тийм маргаантай юмыг хэлэлцэх гэж суухгүй шүү, нөхдүүд. Шаардлага байхгүй.
С.Бямбацогт: -Инновацийн тухай хуулийн ажлын хэсгийг ахалж ажиллаж байгаа. Энэ хууль үндсэндээ 21 хоногийн өмнө анхны хэлэлцүүлэг хийгдээд чуулганд орох гээд дарааллаараа орохгүй хойшлоод байгаа л даа. Тийм болохоор миний хувьд эхний асуудал болгоод явах нь цаг хугацааны дарааллын хувьд болж байгаа байх. Зээлийн батлан даалтын сангийн тухай хууль өнгөрсөн 7 хоногт бид нар анхны хэлэлцүүлэг хийсэн. Анхны хэлэлцүүлэг хийсэн байдлаас нь харахад Инновацийн хуулийг эхний ээлжинд шийдээд явчих бололцоотой болов уу гэсэн бодол байна.
Маргаантай асуудлын тухайд Боловсрол, соёл, шинжлэх ухааны яам, зарим гишүүд энэ хуулийг хоёулаа зэрэг өргөн барьсан байгаа. Энэ хоёр хуулийг нийлүүлж ажлын хэсэг ажилласан. Маргаантай хэсгүүд дээр яамнаас, Шинжлэх ухааны академиас, Үндэсний шинэтгэлийн хорооноос маш олон хүмүүс ажилласан. Бүх маргаантай асуудлыг шийдвэрлэсэн, тасалсан. Ямар ч маргаантай асуудал байхгүй. Ганцхан зөрүүтэй юм байгаа. Энэ дээр юу вэ гэхээр ерөөсөө л эрх мэдлээ хэн нь авах вэ гэдэг дээр. Харьяаллын асуудал. Энэ хуулийн хэрэгжүүлэх байгууллага нь аль байгууллага байх вэ гэдэг дээр. Гэтэл шинжлэх ухааны үйл ажиллагаа бол мөнгийг шинэ мэдлэг болгодог, Инновацийн тухай хууль бол шинэ мэдлэгийг мөнгө болгодог процесс. Энэ зарчмын нэлээн томоохон зөрүүтэй асуудал байгаа. Тэгэхээр энэ бол ажлын хэсгийн гаргасан, Байнгын хороон дээр гаргасан шийдвэртэй санал нэгдэхгүй хүмүүс хуулийг зөвхөн өөрийнхөө таалалд нийцсэнгүй, эрх ашигт нийцсэнгүй гэдэг утгаараа гишүүд рүү бичиг барьж гүйдгээ болих хэрэгтэй. Иймэрхүү асуудлууд нэлээн их гарсан. Тийм болохоор энэ хуульд маргаантай асуудлууд байхгүй. Хэлэлцээд явах бүрэн бололцоотой гэж үзэж байгаа.
Д.Дэмбэрэл: -Тийм бичгүүд ирэх нь ч харагдаад байсан шүү. Би ч хоёр, гурван тийм бичиг харсан. Тэр нь эндээ тусгагдаагүй юмуу. Эсвэл эцсийн хэлэлцүүлэгт, Байнгын хороо 2/3-оор санал хураалт байвал байгаад, тэр бичгүүдийг авч үзээд шийдээд хариу ирүүлэх нь зүйтэй шүү. Тэгээд хэлэлцээд явъя. Д.Тэрбишдагва гишүүн, таны хэлээд байгаа үнэн. Тийм бичгүүдийг би бас харсан. Одоо энд ганцхан санал хураалт байгаа юм. Тийм учраас шийдчихээд, Байнгын хороон дээр эцсийн хэлэлцүүлэг хийхдээ 2/3-оор, үнэхээр Шинжлэх ухааны академи, бусад газруудын юмыг бүгдийг нь авч үзээд, асуудал байвал оруулаад байхгүй гэвэл эцсийн хэлэлцүүлэгт оруулахаар. Тэгвэл үүнийг үлдээлээ.

О.Чулуунбат.

О.Чулуунбат: -Баярлалаа. Би бас энэ асуудалтай холбогдуулан ийм үг хэлэх гэсэн юм. Төсвийн байнгын  хороон дээр хэлэлцэж байхад энэ дээр би цөөнх болсон юм. Энэ асуудлыг зарчмын хувьд эсэргүүцэж байгаа юм биш. Гэхдээ өнөөдрийн үүсээд байгаа байдалтай холбогдуулаад, яам хооронд маргаан байна, тохиролцоо байхгүй байна, Засгийн газрын хэрэгжүүлэх байгууллагууд нь хоорондоо ийм маргаантай байхад энэ асуудлыг бид хойшлуулбал яасан юм бэ гэдэг санааг би уг нь Төсвийн байнгын хороон дээр хэлж байсан юм. Гол утга нь юу вэ гэвэл Монгол Улс, Монголын Засгийн газар маань яг ийм төрлийн 32 санг урд нь байгуулчихаад, өнөөдөр бид тэр 32 сан дээр ерөөсөө аудит хийлгүүлээгүй байгаа. 
Хэрэв шалгалт оруулсан бол магадгүй сонирхлын зөрчилтэй, бас төрийн байгууллагууд, засгийн байгууллагууд нь шалгалт хийгээд нэг тайлан гаргаад байдаг. Энд бие даасан аудитын шалгалтууд орсон байх ёстой шүү дээ. Нэгд, 32-ыг эхлээд сонсъё. Дараа нь 33 дахь сангаа байгуулъя. Тэгэхгүй бол 32 сан дээр заримд нь бид урд нь шалгалт хийсэн тохиолдлууд бий л дээ. Хэн зээлсэн, хэдий хугацаагаар зээлсэн, ямар үр дүнтэй байсан тэр нь одоогоор сайн мэдэгдэхгүй байгаа юм.

Хоёрдугаарт, энэ хооронд жишээлбэл, инноваци маань бас хоцорчихоогүй. Би  банкуудаас сонирхоод асуухад банкууд дээр инновацийн төслүүд их олон санхүүжигдээд явж л байгаа юм билээ. Засгийн газраас яг ингэж, ийм зорилгоор тусгай сан байгуулах нь зөв үү, буруу юу? Бид нар энэ дээрээ ярилцах хэрэгтэй юм болов уу гэж бодсоны үндсэн дээр энэ асуудлыг түр хойшлуулъя гэсэн санал дэвшүүлсэн юм. Өнөөдрийн энэ үүсээд байгаа байдалтай холбогдуулаад хойшлуулахад бүр боломжтой юм болов уу гэсэн ийм л санаатай байна. Баярлалаа.

Д.Дэмбэрэл: -С.Ламбаа.

С.Ламбаа: -Би инновацийн тухай асуудлыг их дэмжиж явдаг хүн. Гэхдээ энэ хуулийг боловсруулах ажлын хэсгээс, зүгээр ажлын хэсгийн гишүүд л хоёр бүлэг нэмчихсэнээс болоод л ингээд байгаа шүү дээ. Бүхэл бүтэн хоёр бүлэг нэмэгдээд ороод ирсэн байгаа. Цоо шинээр. Тэр бүлэг дээр бол тогтолцоогоо өөрчлөх гээд байгаа юмуу, яах гээд байгаа юм бэ. Одоо инноваци гэдгээр дамжуулаад академи зэрэг бүх юмыг байхгүй болгоно гэсэн юм  цоо шинээр орж ирж байгаа шүү дээ. Тэрийг л манай эрхэм гишүүд анзаарах ёстой шүү. Монголд ер нь шинжлэх ухаан гэдэг юмгүй байх юмуу, парк гээд янз бүрийн юманд тараагаад хаячих гээд байгаа юмуу? Зарим нь дэмжээд сонин хэвлэлээр ОХУ Шинжлэх ухааны академиа татан буулгаж байна, одоо Монгол татан буулгана ч гэх шиг ийм сенсаци руу явчихлаа шүү дээ. 
Уг нь Инновацийн хууль өөрөө ингэж тогтолцооны юм руу холилдож ормооргүй байсан юм. Яг өөрийнхөө инноваци гэдэг юмаараа явах ёстой юман дээр нэмээд өөр юмнууд оруулчихсан учраас энэ бичгүүд ирээд байгаа шүү, Д.Дэмбэрэл дарга аа. Би тэгж ойлгож байгаа. Тэрнээс биш, инновацийн тухай асуудлыг хэн ч эсэргүүцэхгүй. Ажлын хэсгээс орж ирж байгаа нэмэгдсэн бүлгүүд дотор асуудал үүсчихээд ингээд байгаа юм. Би ингэж ойлгож байгаа, С.Бямбацогт гишүүн ээ. Тэрнээс эсэргүүцээгүй.
Ер нь мэдэхгүй, би олон жил Шинжлэх ухааны академийн эрх зүйн байдлын тухай хууль, Шинжлэх ухаан, технологийн тухай хууль зэргийг санаачилж оруулахад үүрэг гүйцэтгэж байсан хүний хувьд бид асуудалд их бодитой хандах ёстой шүү гэж хэлэх гээд байгаа юм. Тэрнээс эсэргүүцээгүй. Асуудал бол яг үүнээс болж маргаан үүсээд маш их хүндрүүлж байна шүү /гадуур бол/. Энэ бичгүүд чинь үүнтэй холбоотой шүү дээ, Д.Дэмбэрэл дарга аа. Тэрнээс биш, инновацийн тухай асуудал дээр эсэргүүцээд яриад байгаа юм байхгүй. Цоо шинэ бүтцийн асуудлууд орж ирчихээд өөр болоод байна л даа.
Д.Дэмбэрэл: -Н.Ганбямба гишүүн, үүнийг одоо гаргах гэхээр, хэлэлцэх гэхээр асуудал байх юм. Хууль санаачлагч аа, нэгдээд болохгүй байна уу? Юу нь болохоо болив?

Н.Ганбямба: -Болохоо больчихсон юм байхгүй шүү дээ, дарга аа. Боловсрол, соёл, шинжлэх ухааны яамныхан гишүүдийн өрөөгөөр хэдэн 7 хоног хангалттай явсан. Энэ тогтолцоог хуучнаар нь байлгаж өгөөч, Инновацийн хуулийн эсрэг олон өрөөнүүдээр хуваарь хийгээд яваад байгаа шүү дээ. 

1 дэх өдөр Боловсрол, соёл, шинжлэх ухааны сайд Ё.Отгонбаяр ирсэн. Тийм асуудал байхгүй, бид инновацийн тогтолцоог дэмжиж байна гэдгээ хэлсэн. 1 дэх өдрийн өглөөгүүр ирсэн юм. Тэгээд өөрийнхөө яамны өрөө, өрөөнүүдээр явсан хүмүүстээ хэлсэн байсан. Бид нар инновацийн тогтолцоог эсэргүүцэх боломжгүй гэдгээ өөрөө хэлсэн л байсан. 
Одоо бол үндсэндээ бид нар, О.Чулуунбат зэрэг гишүүд зарим нь хэлж байна. Банкны зээлээр явдаг тогтолцоо биш шүү дээ. Манай Монголоос бусад газар Венч капиталын сангууд нь байж л байдаг. Монголоос бусад бүх оронд л инновацийн сангууд байж л байдаг. Манайх шиг элгээрээ хэвтчихсэн, 1990 онд ЗХУ гээд зах зээл нь байхгүй болсон. Тех.сангийнхаа хүчээр л өрсөлдөх чадвараар түрүүлээд гараад ирсэн шүү дээ. Nokia гэдэг брэнд гараад ирсэн. Энэ мэтийн тогтолцоонууд Монголд анх удаа инновацийн сангийн асуудал хөндөгдөж байгаа юм. Банкаар явдаг эд биш. Банкаар бол бүтэхгүй.

Харин Шинжлэх ухаан, технологийн сантай битгий холбож ойлгоорой гэж хэлмээр байна. Шинжлэх ухаан, технологийн сан чинь хуучнаараа байдгаараа л байж байгаа. Манай Боловсрол, соёл, шинжлэх ухааны яаман дээр байдаг байх аа. Тэгээд эрдэмтэд 17 тэрбум төгрөгөө аваад, бид нар асуудаг шүү дээ. Үйлдвэрлэлд нэвтэрсэн ганц ширхэг юм байна уу гэхээр байдаггүй юм. Тэгэхээр өөрөөр хэлбэл, хуучин бүтцээ л хадгалж үлдэх тийм сан байлгүй. Одоо Инновацийн сан, Венч капиталын сан зэрэг нь С.Ламбаа гишүүний саяын ярьдаг хоёр бүлэг бол анхдугаар хэлэлцүүлгийн үед Я.Батсуурь гишүүн зэрэг нэлээн олон гишүүдээс гарч ирсэн юм. Энэ хоёрыг нэмж оруулж байж наадах чинь хууль болно, түүхий хууль байна гэж шүүмжилсэн юм. Тэгээд ажлын хэсэг дээр тэр хоёрыг нь дэлгэрүүлсэн юм. Уг нь санаа нь байсан юм. Гэхдээ жаахан дэлгэрүүлчихсэн байгаа. Тийм учраас энэ хуулин дээр асуудал байхгүй шүү дээ. Ажлын хэсэг хоёр талаасаа сайн л ярьсан. Боловсролын яамыг ч ярьсан, Үндэсний шинэтгэлийн хороог ч байлгаж байгаад яриад тохирсон юм.
Д.Дэмбэрэл: -Эцсийн хэлэлцүүлгийн үед Байнгын хороон дээр, ялангуяа хамгийн гол нь Д.Тэрбишдагвын хэлдэг хоёр, гурван бичиг харагдаж байсан. Би тэрийг сайн санаж байна. Тэр юмыг эцсийн хэлэлцүүлгийн үед яриад, энэ гишүүдийн яриад байгаа юмаа Байнгын хороо 2/3-оор саналаа хураалгаад  ороод ирвэл бололцоотой гэж үзээд, хэлэлцээд явъя гэвэл төлөвлөгөөндөө үлдээчихье.
Бололцоотой гэж үзэж байна уу? Д.Тэрбишдагва.

Д.Тэрбишдагва: -Инновацийн хуулийг эсэргүүцээд байгаа юм байхгүй. Энэ дээр Ё.Отгонбаяр сайдынх нь бичиг өөр. Би сая энэ бичгийг хараад л байж байна. Энэ дээр нэгтгэх явцдаа хуулийн агуулга, зорилго, ач холбогдолд хамаарах зүйл заалтууд өөрчлөгдөн, шинжлэх ухаан технологийн салбарын харилцааны зохицуулалтад дэмжлэг болох 50 гаруй зүйл, заалтыг хасаж, 16 зүйл, заалтыг өөрчилж, тунхаглалын шинжтэй 11 зүйл нэгтгэн шинээр 168 зүйл, заалтыг нэмж оруулсан учраас нэгтгэсэн гэх үндэслэлгүй гээд Ё.Отгонбаяр сайд нь биччихсэн юм харагдаад. Гэтэл Н.Ганбямба гишүүн Ё.Отгонбаяр сайд өөрөө үүнийг зөвшөөрсөн гэж байна. Энэ чинь өөрөө бичиг өгчихөөд, үүнийхээ эсрэг юм яриад яваад байгаа бол, сайдаас нь асуухгүй бол. Шинжлэх ухааны академийн баахан гишүүд утасдаад яриад байсан. Тэгээд энэ чинь ерөөсөө шинжлэх ухаанаа та нар хаях гэж байгаа бол нэг мөсөн хаяарай гэсэн юм яриад байсан. Би сайн мэдэхгүй байна. Өөрөө Инновацийн хуулинд ороогүй. Энэ хоёр ажлын хэсэг ахалж байгаа гишүүдтэй ч яриагүй. Би өгсөн бичгийг.

Гэтэл Хашчулуунаас өчигдөр бас нэг бичиг ирсэн. Ер нь инноваци гэдэг бол Хөгжил, шинэтгэлийн хороондоо байж байх ёстой гээд. Суурь эрдэмтэд зэрэг байхгүй. Би өөрөө энийг сайн ойлгохгүй байгаа учраас аль, алийг нь эргэж харахгүй бол. Ялангуяа эрдэмтдээс маш их зүйлүүд яриад байгаа учраас үүнийг эргэж харж, үзэж, бас буруу, зөрүү юм болчихоод сүүлд нь бөөн хэрүүл болчих вий гэсэн ийм үүднээс энэ бичгүүдийг хараад ингэж хэлж байгаа шүү. Тэрнээс би ямар нэгэн байдлаар Инновацийн хуулийн эсрэг биш, Инновацийн хууль явах ёстой гэдэг үүднээс л ярьж байгаа юм.
Энэ нь өөрөө асуудал болчих вий гэдгийг л Ё.Отгонбаяр сайдынх нь бичиг, Шинжлэх ухааны академийн бичиг, Хашчулууны бичиг гурав л хоорондоо маш зөрчилтэй бичгүүд байсан шүү, дарга аа. Энэ учраа эргэж нэг ярьсан нь дээр байх. Тэгэхгүй бол бөөн юм болох вий гэж бодож байна. Одоо буланд нь хүмүүс жагсаад байдаг. Эрдэмтэд маань жагсчих вий дээ.

Д.Дэмбэрэл: -Д.Дондог гишүүн.
Д.Дондог: -Баярлалаа. Би энэ хуулийн анхны хэлэлцүүлэг хийдэг өдөр Нийгмийн бодлого, боловсрол, соёл, шинжлэх ухааны байнгын хорооны хурлыг удирдсан юм. Хурал удирдаж байхад төлөөллийн хүмүүс бас байсан. Эхэнд нь нэр томъёон дээр маргаж, маргачихаад, яг энэ саналыг хураахад нэг ч гишүүн санал гараагүй, нэг ч эсэргүүцэл, тайлбар юм хэлээгүй хураагдаад явчихсан юм. Бүтцийн хувьд. Дараа нь хураагдсаны дараа надтай хүмүүс утсаар ярьсан, уулзсан. Үүнийг эргэж хармаар байна гэсэн санал тавьсан.
Өнөөдөр яах вэ гэхээр, гишүүдийн хэлж байгаа шиг одоо байгаа асуудлыг анхны хэлэлцүүлгийг хийчихээд, энэ асуудал хэрвээ дахиж ярина гэвэл 2/3-оор санал хураахаас өөр аргагүй болчихсон асуудал. Яагаад гэвэл түрүүнд нь санал хураагаад дэмжчихсэн асуудлыг араас нь бичиг ирж байгаа юм. Тийм зарчмаар Д.Дэмбэрэл даргын хэлж байгаа зарчмаар явахад цаг хожино гэхээс нэг их алдаа гарчихгүй болов уу гэж санаад байна. Цаад хүмүүс нь ч гэсэн өөр юман дээр маргаан байхгүй л гэж байгаа юм билээ.
Д.Дэмбэрэл: -Улсын Их Хурлын чуулганы үйл ажиллагаатай Чингис хаан дээд сургуулийн олон улсын харилцааны ангийн оюутнууд Улсын Их Хурлын гишүүн Д.Арвины урилгын дагуу чуулганы үйл ажиллагаатай танилцаж байна. Оюутнуудад сурлагын өндөр амжилт хүсэн ерөөе /алга ташив/.

Н.Ганбямба гишүүн. Одоо нэг хэлэлцэх асуудал дээрээ асуудал ярьж байгаа юм шиг.

Н.Ганбямба: -Тийм ээ, энд асуудал байхгүй байна. Д.Тэрбишдагва гишүүний саяын уншдаг бичгийнхээ он, сарыг хар даа. Наад дээр чинь төчнөөн асуудал зүйл, заалт ороогүй байна гэдэг бичгийг ажлын хэсэг /тэнд хуулийн зөвлөхүүд сууж байна/ бүгдийг аваад Шинжлэх ухаан, технологийн яам нь өөрөө бүгдийг шийдчихлээ гэж хариу өгсөн. Би сайд нь ирлээ гэдэг нь өнгөрсөн 1 дэхийн асуудлыг ярьж байгаа юм. Он, сар нь ийм зөрүүтэй юм битгий үймүүлээд байгаарай. Олон үймүүлэх бичгүүд байгаа шүү, гишүүд ээ. Он, сарыг нь сайн хараад яриарай. Наадах чинь гадаад явахдаа нэг биччихээд явсан нэг бичиг ирсэн. Дараа нь бид нар энэ 1 дэх өдөр Ё.Отгонбаяр сайд гадаадаас ирсэн шүү дээ. Ер нь гайгүй, хоёр талаасаа их олон хоног цаг, наргүй суусан хуулийн зөвлөхүүд байна, Боловсрол, соёл, шинжлэх ухааны яамныхан байна. Ажлын хэсэгт орсон хүмүүс байгаа. Тэгээд наадах чинь гайгүй зөвшилцөлд хүрсэн шүү дээ, Д.Тэрбишдагва гишүүн ээ.
Д.Дэмбэрэл: -Одоо маргахаа больё, нөхөд өө. Та нар энд маргаад хэрэггүй л дээ. 
С.Ламбаа.

С.Ламбаа: -Сүүлдээ янз бүрийн хүмүүс гишүүдийн өрөөгөөр яваад, лоббидоод, тараан байрлуулаад янз бүрийн юм болчихсоны төлөө бид нар юм яриад байгаа юм шиг яриад эхэллээ.

Ер нь өргөн барьсан хуулиуд дээр ажлын хэсэг арай дэндүү өөрчлөлт хийж байна шүү дээ. Тэгвэл ямар лоббигоор тэр юмаа хийсэн юм бэ гэдгийг би харин асуумаар байна. Ямар лоббигоор энэ Инновацийн өргөн барьсан хуулийг үндсэн зарчмаас нь өөрчлөөд, энэ том бүтцийн өөрчлөлтийн шинж чанартай юм руу явуулаад оруулчихсан юм бэ? Эсвэл бодлого юмуу? МАН-ын бодлогоор шинжлэх ухааны байгууллагуудын бүтцэд өөрчлөлт хийх гэж байгаа юмуу? Олон жил маргаантай явсан асуудлыг хөндөж байгаа шүү. Би энэ хууль гарсны дараа Шинжлэх ухааны академи татан буугдана гэж ойлгож байгаа. Тэгэх ёстой шүү. Энэ хууль гарснаар татан буугдана. Тийм концепци явж байгаа. Үзэл баримтлал нь.
Үүнийг өрөөгөөр явсан хүмүүсийн лоббинд орж байгаа юм биш. Ер нь цаашдаа яах юм бэ гэдгээ бодлогын хувьд тохирох ёстой шүү. Шинжлэх ухаан гэдгээ Монгол Улс яаж авч явах юм. Инноваци гэдгээр яваад л, парк, сан зэрэг байгуулаад яваад алга болох юмуу? Би үүнийг л хэлж байгаа юм. Тэрнээс яг инновацийн нандин шинж чанар руу нь орохгүй шүү дээ. Бид нарын өрөөгөөр яваад хүн лоббидоод байгаа юм бол ажлын хэсэг дээр нь ямар хүмүүс нь лоббидоод ийм нэмэлтүүдийг оруулаад ирж байгаа юм бэ? Бүхэл бүтэн хоёр бүлэг засаад ороод ирж байгаа юм бэ? Тийм учраас хойшлуулах хэрэгтэй. Энэ дээр ямар ч гэсэн санал өгөх боломжгүй.

Д.Дэмбэрэл: -Байнгын хорооны дарга? Танай Байнгын хороон дээр хэлэлцсэн юм чинь юу болоод байна вэ? Ёстой буруу сэдвээс эхэллээ. Өнөөдөр ёстой буруудлаа.
Д.Очирбат, энэ чинь ямар учиртай юм бэ?

Д.Очирбат: -Таны саналыг, энэ дагуу хойшлуулаад Байнгын хороон дээрээ ярилцъя. Нэлээн сайн ярилцах хэрэгтэй юм шиг байгаа юм.
Д.Дэмбэрэл: -Одоо больё. Байнгын хорооны дарга үүнийг хойшлуулаад Байнгын хороон дээрээ хэлэлцье гэж байна. Байнгын хорооны дарга нь үүнийг Байнгын хороон дээр ярья гэж байна. Санал хураахад унах нь гарцаагүй.

Гишүүд ээ, бусад танилцуулсан юмны хувьд өөрийг чинь ойлгож байна. Жижигхэн гурван асуудлыг санал хураачихаад, 30, 40 санал хураалтандаа оръё.

Нэг. “Бор-Өндөр сум байгуулах тухай” Улсын Их Хурлын тогтоолын төсөл /анхны хэлэлцүүлэг/.

Байнгын хорооны санал, дүгнэлтийг Улсын Их Хурлын гишүүн Д.Загджав танилцуулна. Д.Загджав гишүүнийг индэрт урьж байна.

Д.Загджав: Улсын Их Хурлын дарга, эрхэм гишүүд ээ,

 

"Бор-Өндөр сум байгуулах тухай" Улсын Их Хурлын тогтоолын төслийн хэлэлцэх эсэх асуудлыг Улсын Их Хурлын 2011 оны 11 дүгээр сарын 11-ний өдрийн нэгдсэн хуралдаанаар шийдвэрлэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.

 

Төрийн байгуулалтын байнгын хороо 2011 оны 12 дугаар сарын 27, 2012 оны 02 дугаар сарын 01-ний өдрийн хуралдаануудаараа тогтоолын төслийг анхны хэлэлцүүлэгт бэлтгэх асуудлыг хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.  
 

Байнгын хорооны хуралдаан дээр Улсын Их Хурлын гишүүдээс зарчмын зөрүүтэй санал гаргаагүй болно. 
 

"Бор-Өндөр сум байгуулах тухай" Улсын Их Хурлын тогтоолын төслийн анхны хэлэлцүүлэг хийхийг Байнгын хорооны хуралдаанд оролцсон гишүүд санал нэгтэй дэмжсэн бөгөөд Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.3.-д заасны дагуу төслийг анхны хэлэлцүүлгээр батлах боломжтой гэсэн саналыг гишүүд 100 хувиар дэмжив.      

            

Улсын Их Хурлын эрхэм гишүүд ээ,

 

            "Бор-Өндөр сум байгуулах тухай" Улсын Их Хурлын тогтоолын төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Баярлалаа.

Д.Дэмбэрэл: -Д.Загджав гишүүнд баярлалаа.


Асуух асуулт байна уу?


Ч.Сайханбилэг асуулт тавья.


Ч.Сайханбилэг: -Баярлалаа, дарга аа. Энэ асуудлыг 12 дугаар сарын 27-нд билүү анх Төрийн байгуулалтын байнгын хорооны хурал дээр хэлэлцсэн. Асуудал оруулж ирж байгаа Засгийн газар нь ч тэр, Төрийн байгуулалтын байнгын хорооны гишүүд ч гэсэн тэр, ерөнхийдөө энэ асуудал явж ирсэн зарчимтайгаа зөрчилдөж байна. Бид нар хөгжлийн бүсчилсэн, эргээд засаг захиргааны нэгжийн үр ашиггүй зардлууд, тараахгүй, аль болох эсрэгээр нь бүрдүүлэх чиглэл рүүгээ явж байгаа энэ бүх бодлогын зарчимтай нь зөрөлдөөд байна.

Хоёрдугаарт, Бор-Өндөрийн хажуу талын Дархан гэдэг сум ерөнхийдөө хүн амынхаа тоогоор ч гэсэн тэр, эзгүйрээд жижгэрээд яваандаа энэ сум дампуурах байдал руу орох юм байна. Одоогоор энэ асуудал нь эргээд зөвхөн урсгал зардал гэж байгаа ч гэсэн дараа нь дахиад маш олон сая төгрөгийн хөрөнгө оруулалтын асуудал, зардлын асуудал араасаа дагуулах юм байна гэсэн ийм нэлээн үндэслэл бүхий саналуудыг Байнгын хорооны гишүүд гаргаад, энэ асуудал ер нь хэлэлцэх боломжгүй юм байна, энэ асуудлыг хойшлуулъя гэж шийдсэн шүү дээ. Тэгээд ямар мундаг, сүрхий лобби нь яваад 7 хонохгүй эргэж энэ асуудал Байнгын хороогоор ороод, 100 хувь дэмжигдээд, анхны хэлэлцүүлгээр нь дэмжигдээд гараад ирэв? Ийм зарчим байж болохгүй шүү дээ. Тухайн аймгаас сонгогдсон гишүүдийг тойрч нэг уулзаад, 100 хувь дэмжигдээд  ингээд явдаг. Бие биенийхээ улаан нүүр хараад хэцүү л байдаг байх. Гэхдээ араас нь энэ асуудлаа дагаад маш олон аймаг дээр, маш олон сум дээр ийм асуудал хүлээж байгаа шүү дээ. 

Үүнийгээ дараа нь гишүүд өөрсдөө дааж чадах юмуу? “Б.Бат-Эрдэнэ гишүүн, Н.Ганбямба гишүүн энэ асуудлаа шийдчихлээ, та нар яагаад шийдэж чаддаггүй юм” гээд дараа нь энэ дарамт, шахалт дахиад маш олон газар дээр үүснэ шүү дээ. Тэрийгээ тооцож байгаа юмуу, тооцохгүй байгаа юмуу? Энэ асуудал засаг дээр хэлэлцэж байхад би асуусан. Яагаад ийм асуудал оруулж ирж байгаа юм бэ гэхээр Б.Бат-Эрдэнэ, Н.Ганбямба гишүүд гуйгаад байгаа юм, буянаараа болог, та нар Их Хурал дээрээ очоод дэмжинэ үү, байна уу гэдгээ шийд гээд оруулчихлаа гэдэг. Их Хурал дээр нь ирэхээр нөгөө гишүүд нь байхгүй болохоор 100 хувь үнэхээр байдаг зарчмаа ярьж байгаад энэ асуудлаа хойшлуулъя, арай болохгүй юм байна гээд шийддэг. Нөгөө гишүүд нь орж ирээд Байнгын хорооны гишүүн дээр улаан нүүрийг нь хараад суучихаар, тийм зарчимгүй юм байж болохгүй шүү дээ. Хувь хүн дээр үндэслэсэн зарчим, бүгдээрээ энэ асуудал буруу гэдгийг мэдэж байгаа шүү дээ. Ингээд бие биенийхээ лоббигоор, эсвэл бие биенийхээ улаан нүүрэн дээр “за” гээд. 

Байнгын хорооны даргыг би гайхаж байна. Ж.Сүхбаатар даргыг. Яахаараа энэ асуудал нь Байнгын хорооных нь бараг 100 хувийн саналаар энэ асуудал дэмжигдэхгүй байхад 7 хоногийн дараа дахиад оруулаад хэлэлцүүлдэг. Тэгэнгүүтээ 100 хувиар эсрэг байсан санал нь 100 хувь анхны хэлэлцүүлгээр гаргах гээд. Ядаж бие биенээсээ ичих хэрэгтэй шүү дээ. Тэгээд “би мэдэхгүй, Б.Бат-Эрдэнэ гишүүнтэй уулз, ороод л дэмжигдчихлээ, би яаж мэдэх юм” гээд. Ийм муухай хөндий, хүйтэн, хоноцын сэтгэлээр төрийн ажил, төрийн бодлого зарчимгүй явах юм бол дараа нь энэ чулуу чинь өөрсдийн чинь толгой дээр ирнэ шүү. Ийм Бор-Өндөр шиг асуудал байгаа олон аймгууд байгаа, олон сумууд байгаа юм. Бид нар 330 сумыг дахиад Зөвлөлтүүдийн хийж өгсөн шиг 330 болгож жижиглэсэн шигээ одоо бид хэд болгож дахиж үргэлжлүүлж жижиглэх юм бэ? Уг нь хөгжлийн бодлого чинь илүү төвлөрөлтэй явъя, илүү үргүй хөрөнгө оруулалтаа, энэ зардлуудаа багасгая гэж бид нар олон жил яриад, энэ асуудлыг олон жил бариад явж байгаа шүү дээ. 
Ингээд юм, юмны гарам дээр юмны төгсгөл дээр сайхан бие биенээ инээж гар барьж байгаад энэ асуудлаа батлаад яваад байж болохгүй шүү дээ. Үүнийг л хэлэх гэсэн юм. Н.Ганбямба, Б.Бат-Эрдэнэ гишүүдийн зовлонг ойлгож байна. Тэр дээр нь асуудал байдаг. Гэхдээ олон хэлбэрээр шийдэх юмнууд нь гүйцэд ажиллаж дуусаагүй байгаа юм. Тэгээд хамгийн амархан шийдэл нь энэ гээд. Гэхдээ тухайн гишүүдэд хамгийн амархан шийдэл байсан байж магадгүй. Гэхдээ энэ нь улсад хамгийн өндөр төсөвтэй нь Бор-Өндөр.
Д.Дэмбэрэл: -Ж.Сүхбаатар гишүүн. Байнгын хорооны дарга.

Ж.Сүхбаатар: -Ч.Сайханбилэг дарга өөрөө сая байхгүй байж байгаад ингээд. Сая бас надаас асуусан л даа. Энэ яагаад дэмжигдчихэв ээ гэж. 
Байнгын хорооны хуралдаан 02 дугаар сарын 01-ний өдөр боллоо шүү дээ. Болоод бүрэн өөрийнхөө ирцтэйгээр явагдсан. Гишүүд лоббид орсон гэдгийг би хэлж мэдэхгүй. Ямар ч гэсэн Улсын Их Хурлын гишүүд тодорхой хүмүүсийн санал, бодлыг хэлэхийг сонсож байгаад өөрсдөө саналаа өгдөг. 7 хоногийн дараа өөрчлөгдөөгүй. 12 дугаар сарын 27-ноос хойш сар гаруйн хугацаа өнгөрч байна. Тухайн өдрийн хуралдаан дээр юу болсон бэ гэхээр нэлээн маргаантай байгаа тодорхой хүмүүс асуудал тавиад тодорхойгүй байдал үүсэхээр нь Байнгын хорооны даргын зүгээс хойшлуулъя гэсэн. Сарын дараа хойшлуулаад энэ хурлыг явуулсан.  Ингээд саяны энэ байдал дэмжигдээд орж ирсэн.
Хоёр дахь асуудал бол Засгийн газрын өргөн мэдүүлснээр энэ асуудал орж ирж байгаа. Улсын Их Хурлын хэн нэгэн гишүүн дураараа асуудлыг оруулж ирдэггүй. Та хэрвээ буруутай гэж үзэж байгаа бол Засгийн газар буруутай бол Засгийн газартай жич асуудлаа ярих хэрэгтэй л дээ. Угаасаа хуулиараа Засгийн газар өргөн мэдүүлдэг шүү дээ. Монгол Улсын Засгийн газар “энэ шийдэл нь зөв байна” гэж байна. Би Монгол Улсын Засгийн газрын энэ шийдэл дээр л Байнгын хороогоор оруулж ирэх энэ байдлаар л явсан шүү дээ. Өнөөдөр саяын хэлдгээр мэдэхгүй байна гэдэг биш. Ер нь сумын асуудлуудын талаар аймаг, сумын хөгжил, хот тосгоны хөгжлийн асуудлаар аль, аль нам нь ирэх сонгуульд тодорхой бодлого, хөтөлбөрөө тавиад захиргааны шинэтгэлийнхээ хүрээнд бодлого, системтэй цаашдаа явах ёстой байна гэдэг л харагдаад байгаа юм.
Д.Дэмбэрэл: -Ч.Сайханбилэг гишүүн тодруулаад асууя.

Ч.Сайханбилэг: -Ж.Сүхбаатар дарга аа, таны хэлж байгааг ойлгож байна л даа. Гэхдээ энэ асуудал хамгийн анх Төрийн байгуулалтын байнгын хороогоор орж хэлэлцэхэд ерөнхийдөө энэ Их Хурлын бүрэлдэхүүн, Төрийн байгуулалтын бүрэлдэхүүн энэ сонгуулийн, энэ бүрэн эрхийн хугацаанд энэ асуудал дахиж орж ирж дэмжигдэхгүй юм байна, энэ асуудал энэ бүрэн эрхийн хугацаанд яригдахгүй юм байна гэдэг асуудлаар, ийм утгаар хойшлогдсон шүү дээ.

Та их мундаг, байтал нь бүтэн сар барьсан л юм ярьж байна. Байнгын хорооны дарга ямар ч асуудал оруулж хэлэлцүүлэх эрхтэй л дээ. Гэхдээ та 12 дугаар сарын 29-ний хуралдааны уур амьсгал, өөрөө сууж байсан, би ч бас байж байсан, мэдэж байгаа шүү дээ. Ер нь энэ бүрэлдэхүүн энэ асуудлыг дэмжихгүй юм байна гэдэг ийм уур амьсгалаар л хойшлуулсан шүү дээ. Тэгээд тэрийг нь бүтэн сар барьсан гэдгээр дахиж ярьж болохгүй шүү дээ. Би таныг яагаад ингэж хэлэлцүүлж байгаа юм бэ гэж асуусан шүү дээ. Энэ буруу гээд. Гэхдээ тэр нь эргээд 12 дугаар сарын 29-ний өдрийн хуралдаан дээр яригдаж байсан зарчмууд хөндөгдөж, дахиж дэмжигдэж яригдсан бол өөр хэрэг.
Д.Дэмбэрэл: -Ж.Сүхбаатар.
Ж.Сүхбаатар: -Д.Дэмбэрэл дарга аа, Даргын дэргэдэх зөвлөл дээр яригдаад хойшилж явж байгаад орж ирсэн. Би ч дангаараа шийдчихээгүй. Энэ дээр асуудлаа яриад явчих хэрэгтэй болов уу гэж бодож байна. Би Ч.Сайханбилэг даргын санаа бодлыг ойлгож байна. Тэр үеийн хуралдаан бол нэлээн хүнд явагдсан. Гэхдээ хойшлуулъя л гэсэн шүү дээ. Тэрнээс энэ удаагийн Их Хурлаар хэлэлцүүлэхгүй гэж ярина гэдэг бол надад ч тийм эрх байхгүй шүү дээ.

Д.Дэмбэрэл: -Үүнийг хойшлуулъя гээгүй, бүр ярьж, ярьж, Ч.Сайханбилэг гишүүний саяын хэлдгийг бүгдийг ярьж, ярьж эцэст нь санал хураагаад Байнгын хороондоо яг журмаараа явсан шүү дээ. Энэ маргаан чинь хэлэлцэх эсэх асуудал дээр маш том маргаан болоод хэлэлцэх үү, үгүй юу гэдгээ энд санал хураагаад хойшлуулъя гэж тогтоогүй, Улсын Их Хурал санал хураагаад Байнгын хороо руу шилжүүлсэн шүү дээ. Тэгээгүй билүү?

За ойлголоо, баярлалаа.

Гишүүд асуулт асууж, хариулт авлаа. Саналаа хураагаад шийдье. Нэгэнт “за” гээд шийдвэл үүнийг үхмэл байлгах нь буруу юм болов уу даа. Байнгын хороо горимын санал гаргасан байна. 

Анхны хэлэлцүүлгээр батлах бололцоотой, үгүй юу гэдгээр саналаа өгье.

Санал хураалтад 44 гишүүн оролцож, 22 гишүүн зөвшөөрч, 50,0 хувийн саналаар анхны хэлэлцүүлгээр гэдэг горимын санал дэмжигдэхгүй байна.

Асуудлыг эцсийн хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. Горимоороо явъя. Нэгэнт санал хураалтын дүн гарлаа шүү дээ.
Р.Раш: -Байхгүй хүмүүсийн санал.

Д.Дэмбэрэл: -Ирцэнд орчихсон хүмүүс татгалзаж л гарна шүү дээ. 
Дараагийн асуудалдаа оръё.

Хоёр. Улсын Дээд шүүхийн шүүгчид нэр дэвшигчийг танилцуулах тухай.
Улсын Дээд шүүхийн шүүгчид нэр дэвшүүлэх танилцуулгыг Шүүхийн ерөнхий зөвлөлийн дарга Ц.Зориг танилцуулна.
Ерөнхий шүүгчийг индэрт урьж байна.

Ц.Зориг: -Эрхэм гишүүдийн энэ өдрийн амар, амгаланг айлтгая. Улсын дээд шүүхийн шүүгчийн албан тушаалд нэр дэвшигчийг та бүхэнд танилцуулъя.
Дамдин овогтой Эрдэнэбалсүрэн 1967 онд Улаанбаатар хотод төрсөн, 45 настай. Эхнэр, хүүхдийн хамт амьдардаг.
Дамдины Эрдэнэбалсүрэн нь 1985 онд 10 жилийн дунд сургууль, 1991 онд ЗХУ-ын хуучнаар Эрхүү хотын Их сургуулийг тус тус төгсөж, эрх зүйч мэргэжил эзэмшсэн, хууль зүйн ухааны магистр зэрэгтэй. 1991-2004 онд Ховд аймгийн прокурорын газарт хяналтын прокурор, туслах прокурор, орлогч прокурор, Улсын ерөнхий прокурорын Мэдээлэл, судалгаа, сургалтын төв, Шүүхэд төрийг төлөөлөх хэлтэст хяналтын прокурор. Мөн Ерөнхий прокурорын газарт туслах прокурор, Шалган заавар хэлтсийн дарга, 2004-2006 онд эрх чөлөө, Эрх зүйт төр төрийн бус байгууллагын тэргүүн, 2006-2009 онд Дэлхийн банк, засаглал бэхжүүлэх төсөл санд хуулийн ахлах шинжээч, үндэсний зөвлөх. 2009 оноос Монголын Мянганы сорилтын санд Худалдан авалтын мэргэжилтнээр тус тус ажиллаж байна. Мэргэжлээрээ 18 жил ажилласан ийм хүн байна. 

Эрдэнэбалсүрэн нь Улсын Дээд шүүхийн шүүгчийн албан тушаалд нэрээ дэвшүүлэн сонгон шалгаруулалтаар эрх зүйн мэдлэг, ажил хэргийн чадварын хувьд шаардлагын төвшинт үнэлгээ авч хяналтын шатны шүүхийн шүүгчийн албан тушаалд тэнцэнэ гэсэн дүгнэлтийг Шүүхийн мэргэжлийн хороо гаргасан байна.
Дамдины Эрдэнэбалсүрэн Улсын Дээд шүүхийн шүүгчийн албан тушаалд томилуулах тухай саналыг Монгол Улсын Ерөнхийлөгчид өргөн мэдүүлснийг Улсын Их Хуралд ийнхүү танилцуулж байна. Анхаарал тавьсанд та бүхэнд баярлалаа.
Д.Дэмбэрэл: -Д.Зориг ерөнхий шүүгчид баярлалаа.
Танилцуулга болон нэр дэвшигчээс асуух асуулттай гишүүн байна уу?

О.Чулуунбат асуултаа тавья.

О.Чулуунбат: -Баярлалаа. Манайх шүүхийн тогтолцоог өөрчлөх талаар нэлээн дорвитой ажил хийх шаардлагатай байгаа гэдгийг бид бүгд ойлгож байгаа. Нийгэм ч гэсэн энийг хүлээж байгаа гэж би ойлгож байгаа. Дээд шүүхэд шинээр нэр дэвшигч, шинэ залуу боловсон хүчин, орчин үеийн шүүхийн тогтолцоогоо ойлгодог, судалсан ийм гишүүн нэр дэвшигдэж байна гэж ойлгож байна.
Би ганц асуулт асууя гэж бодсон юм. Манай шүүхийн тогтолцоог өөрчлөхтэй холбогдуулан манайд тангарагтны төлөөллийн шүүх манай шүүхийн энэ үндэс суурин дээр орж ирж болох уу, болохгүй юу. Манай энэ тогтолцоонд тангарагтны бөгөөд иргэдийн төлөөллийн шүүх тогтолцоо болох уу, үгүй юу гэдэг талаар л асуух гэсэн юм л даа. Ялангуяа ийм тогтолцоотой орнуудад шүүхийн шийдвэрүүд нь арай шударга гараад байгаа тийм статистик харагддаг юм билээ. Баярлалаа.
Д.Дэмбэрэл: -Нэр дэвшигч хариулъя.

Д.Эрдэнэбалсүрэн: -Тангарагтны шүүхтэй төстэй иргэдийн төлөөллийг оруулсан иргэдийн төлөөллийг оруулах тухай хуулийн төсөл явж байгаа. Иргэдийн төлөөллийг шүүн таслах ажиллагаанд өргөн оролцуулах агуулгын хүрээнд яг тангарагтны шүүх гэж хэлэхэд нэрний хувьд өөр боловч ерөнхийдөө утга санаа, агуулга нь тангарагтны шүүхтэй ойролцоо, төстэй гэж ойлгож байгаа.
Д.Дэмбэрэл: -Баярлалаа. Ц.Сэдванчиг гишүүн асуултаа тавья.
Ц.Сэдванчиг: -Би нэр дэвшигчээс хоёр зүйлийг тодруулъя. Та 2006 он хүртэл прокурорын байгууллагад ажиллаж байсан хүн юм шиг байна. 2006 оноос хойш олон улсын байгууллага, Дэлхийн банк, Мянганы сорилтын сан гээд иймэрхүү олон улсын чанартай байгууллагуудад худалдан авах ажиллагааны чиглэлээр ажиллаж байсан хүн юм байна. Шүүхэд ажиллаж байгаагүй хүн юм шиг байна. Дээд шүүхийн ерөнхий шүүгч байна гэдэг бол тун хариуцлагатай ажил гэж ойлгож байгаа. Тэр тусмаа Монгол Улсын Ерөнхийлөгч сонгуульд өрсөлдөхдөө шүүхийн тогтолцоог болосвронгуй болгоно, нийгэмд шударга ёсыг тогтооно гэж олон түмний итгэлийг авсан хүн шүү дээ. Энэ чиглэлээр та Улсын Дээд шүүхийн шүүгч болж томилогдсоноор ямар шинэ алхам хийх вэ? Ерөнхийлөгчөөс өргөн барьсан Шүүхийн багц хууль Их Хуралд өргөн баригдчихаад байгаа. Энэ хуулийн ерөнхий агуулгыг судалж үзсэн үү?
Ер нь нийгэмд шударга ёсыг тогтооход бүх шатны шүүх, тэр тусмаа Дээд шүүхийн шүүгч нарын ёс зүй, хариуцлага, эрх зүйн чадамж их чухал гэж ойлгож байгаа. Энэ онцгой шалгуурт та өөрийгөө тэнцсэн хүн гэж бодож байна уу? Энэ талаар өөрийнхөө сэтгэгдэл, санаа бодлыг тодорхой ярьж өгөөч гэсэн асуулт байна.
Д.Дэмбэрэл: -Нэр дэвшигч.

Д.Эрдэнэбалсүрэн: -Миний бие Улсын Дээд шүүхийн ерөнхий шүүгчид нэр дэвшээгүй, Улсын Дээд шүүхийн шүүгчид нэрээ дэвшүүлсэн. Прокурорын байгууллагад ажиллаж байхдаа шүүх хуралдаанд оролцож, шүүн таслах ажиллагааны талаар туршлага хуримтлуулж байсан. Анхан шатны болон давж заалдах хяналтын шатны шүүх хуралдаануудад оролцож байсан. Прокурорын байгууллагын нэрийн өмнөөс шүүхэд төрийг төлөөлж оролцдог байсан. Эрүүгийн хэргийн талаар дадлага, туршлагатай. Энэ чиглэлээрээ Улсын Дээд шүүхийн Эрүүгийн тэнхимийн шүүгчийн албан тушаалд нэрээ дэвшүүлсэн.
Шүүхийн шинэтгэлийн хүрээнд  боловсруулагдсан Шүүхийн багц хуулийн үзэл баримтлал, хуулийн төслүүдтэй танилцаж, судалж байгаа. Улсын Дээд шүүхийн шүүгчээр томилогдсон тохиолдолд багц хуулийг батлуулахад идэвхтэй оролцох бодолтой байгаа.

Д.Дэмбэрэл: -Гишүүд асуулт асууж, хариулт авлаа.

Үг хэлэх гишүүн байна уу?

Ж.Сүхбаатар гишүүн үгээ хэлье.

Ж.Сүхбаатар: -Би нэг зүйл хэлэх гэсэн юм. Сая Х.Тэмүүжин гишүүн бид нар Сонирхлын зөрчлийн хууль батлуулсан. Энэ дээр ер нь цаашдаа Монголын төрд манай төрийн өндөр албан тушаалтнууд, одоо ард түмэн яриад байна шүү дээ. Фракцаар, бүлэглэлээр, ойрын хүрээллийн хүмүүс, хамаатан садан, дотуур байранд амьдарч байсан, ах, дүү, амраг саднаараа найз нөхөд байсан гээд. Энэ бол Монголын нийгэмд асар их дургүйцэл хүргэж байна. Энэ цаашдаа нийгмийн шударга ёсны талаасаа эсэргүүцэл  бий болж магадгүй. Яах аргагүй хууль ёсны засаг төрийг гол ганхуулах юм бол энэ.
Шүүх бол шударга ёсыг, бидний ойрын жилүүдийн гол юм бол шударга ёсыг тогтоох замаар л Монголын бодитой, боломжтой байгаа сайхан баялаг гэж яриад байгаа юмаа хуваарилж чадна. 
Та одоо шүүхэд орж байна. Ерөнхийлөгч маань Ховд аймгийн Зэрэг сумынх, та Зэрэг сумынх. Гэхдээ насны хувьд жаахан зөрүүтэй, дүү юм байна. Тэгэхээр энд би хардаад хэлж байгаа юм биш. Ер нь цаашдаа шүүх засаглалд элдэв нөлөөлөл, элдэв юмнаас ангид байх хэрэгтэй. Хэрвээ ойр төрөл, танил тал, нам болоод улс төрд ингэж яваад байгаа бол энэ төр засгийг эсэргүүцэж босохоос өөр арга энэ ард түмэнд үлдэхгүй болох нь байна шүү дээ. 
Би танд захих гэж байгаа юм бол нутаг усны хамаатан садны байдаг юмуу, найз нөхдийн байдаг юмуу энэ чиглэлээр шүүхэд битгий автаарай. Та ойрын хэдэн жил Монголын шүүх тогтолцоонд орж ажиллаж, энэ үйлсийг толгойлно. Одоо бид нар аман дээрээ бүгд шударга болчихоод байна шүү дээ. Зүгээр л өөрөөрөө харуул л даа. Би танд хүсэх гэж байгаа юм бол Монголын шударга ёсыг тогтоох үйлсэд өөрийнхөө хувь нэмэр, энэ амьдралаараа, хувийнхаа ажил байдлаар харуулаасай. Таны тухай элдэв хэл ам дагуулсан хар юм битгий яваасай гэж би хүсэж байна. Шүүхэд шийдвэр гаргахдаа элдэв улс төртэй холбоотой шийдвэр гаргахдаа битгий автаасай гэж хүсэж байна. Шүүхэд яригдаад байна шүү дээ. Элдэв хүний нөлөө байна, тэр, тэр байна гээд яриад байна.

Би үнэхээр хүсэж байгаа юм бол Монгол Улсын жирийн иргэний хувьд ч тэр, иргэдийнхээ төлөөлөл болж байгаа хүний хувьд таныг харьцангуй шударга байхыг хичээгээсэй. Дэлхийн банкинд ажиллаж байсан байна, Мянганы сорилтын санд ажиллаж байсан байна. Эрх биш, олон улсын болоод дэлхий дахины стандартын дагуу та асуудал хариуцаж, энэ стандартын дагуу Монголын ажил байдал яваасай гэдэг үүднээс ажилласан юм байна гэж би ойлгож, таныг дэмжиж байна. Тэгээд танд би итгэж байна, амжилт хүсэж байна. Шударга байгаарай.
Д.Дэмбэрэл: -Баярлалаа. Гишүүд асуулт асууж, үг хэллээ.

Гишүүд ээ, хуулиараа бол Улсын Дээд шүүхийн шүүгчид нэр дэвшүүлэх асуудлыг Шүүхийн ерөнхий зөвлөлөөс оруулдаг. Шүүхийн ерөнхий зөвлөлийн танилцуулгыг сонслоо.

Энэ тухай асуудлыг хуулиар бол Монгол Улсын Ерөнхийлөгчид бичгээр мэдэгдэх ёстой. Асуудлыг мэдэгдэнэ. Дээд шүүхийн ерөнхий шүүгч болон нэр дэвшигчдэд баярлалаа.
Ц.Зориг: -Та бүхэнд баярлалаа.

Д.Дэмбэрэл: -Дараагийн асуудалд оръё.

Гурав. Хүний эрхийн талаар авах зарим арга хэмжээний тухай Улсын Их Хурлын тогтоолын төслийг хэлэлцье.

Хууль зүйн байнгын хорооны санал, дүгнэлтийг Улсын Их Хурлын гишүүн Ж.Сүхбаатар танилцуулна. Ж.Сүхбаатар гишүүнийг индэрт урьж байна.

Ж.Сүхбаатар: -Улсын Их Хурлын дарга, эрхэм гишүүд ээ.
Монгол Улсын Их Хурлын тухай хуулийн 24 дүгээр зүйлийн 24.5 дахь хэсэгт заасныг үндэслэн Хууль зүйн байнгын хорооны харьяа Хүний эрхийн дэд хорооноос санаачлан боловсруулсан “Хүний эрхийн талаар авах зарим арга хэмжээний тухай” Улсын Их Хурлын тогтоолын төслийг Хууль зүйн байнгын хороо 2012 оны 01 дүгээр сарын 03-ны оөдрийн хуралдаанаараа хэлэлцлээ.

Хүний эрхийн дэд хороо хуралдаанаараа Монгол Улс дахь хүний эрх, эрх чөлөөний байдлын талаарх Хүний эрхийн Үндэсний комиссын 2008 оны илтгэлийн Нэгдүгээр бүлгийг хэлэлцэж, санал дүгнэлт гаргасны үндсэн дээр 2008 оны 07вдугаар сарын 01-ний үйл явдлаас сургамж авч, цаашид хуулийн байгууллагуудад хүний эрхийн зөрчлийн гаралтыг багасгах, арилгахад зайлшгүй шаардлагатай бүтцийн болон эрх зүйн өөрчлөлт хийх, энэ талаарх хууль зүйн бодлогыг тодорхой болгох, хүний эрхийг хангах эрх зүйн шинэтгэлүүдийг эрчимжүүлэх болон холбогдох бусад харилцааг зохицуулах үүднээс энэхүү Улсын Их Хурлын тогтоолын төслийг боловсруулсан болно.

Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүдээс хүний эрх, иргэний эрх дээр суурилсан шүүх эрх мэдлийн болон хууль сахиулах байгууллагуудын бүтэц, зохион байгуулалт, чиг үүргийн хуваарилалтад шинэчлэл хийх цаг нь болсон, хүний эрхийг дээрх байгууллагууд аль ч шатандаа зөрчдөггүй байх эрх зүйн орчинг бий болгох нь зүйтэй гэсэн саналуудыг гаргаж байсан болно.
Дээрх Улсын Их Хурлын тогтоолын төслийг Байнгын хорооны хуралдаанд оролцсон гишүүдийн олонхийн саналаар нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Хүний эрхийн дэд хорооноос санаачлан боловсруулсан Хүний эрхийн талаар авах зарим арга хэмжээний тухай Улсын Их Хурлын тогтоолын төслийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Д.Дэмбэрэл: -Баярлалаа. Байнгын хорооны санал, дүгнэлттэй холбогдуулан асуух асуулттай гишүүд байна уу?
Ц.Даваасүрэн асуултаа асууя.
Ц.Даваасүрэн: -Тогтоолын төслийн хувьд дэмжиж байна. Ер нь хүний эрхийн асуудал дээр бид нар нэлээн анхааралтай хандахгүй бол сүүлийн үед хараад байхад хүний эрх зөрчигдөх энэ асуудал нэлээн таагүй хэлбэр рүү яваад байна уу гэж би бодоод байна. Тухайлбал, бид нар 07 дугаар сарын 01-ний үйл явдалтай холбогдолтой таван хүний амь эрсдчихээд байхад өнөөдөр төр маань хэн буруутайг тогтоож чадахгүй байна. Энэ бол ноцтой асуудал. Цаашдаа бид нар хүний эрх зөрчигдөхөөс гадна иргэдийнхээ амь нас, аюулгүй байдлыг хамгаалах тухай асуудал хүндрэх, эзэн, холбогдогч нь тогтоогддоггүй. Сүүлдээ янз бүрийн буруу хэлбэр рүү орох ийм хандлага байж болох учраас ер нь хүний эрхийн асуудал дээр төрийн эрх барих дээд байгууллага Улсын Их Хурал анхааралтай хандах ёстой.

Энэ 07 дугаар сарын 01-ний асуудал дээр төр, Ерөнхийлөгч одоо анхааралтай хандах хэрэгтэй. Одоо сонгууль дөхөж байна, улс төрийн байдал ээдрээтэй болж байна. Гэтэл ямар ч хариуцлагатай хандаж байгаа юм байдаггүй, улс төржих болохоор энэ асуудлыг гаргаж ирдэг. Төр нь өөрөө ард түмнээ хамгаалж чаддаггүй, Оюутолгойд хоёр хүний амь эрсдсэн тухай асуудал ингээд дэл сул яваад л байгаа юм. Хятадуудын дунд ажиллаж байсан хоёр иргэн амиа алдлаа гээд. Тэгэхэд Өвөр Монголд нэг иргэн машинд дайруулахад ард иргэд нь босож, хамгаалж тэмцэж чадаж байна шүү дээ. Гэтэл өнөөдөр тусгаар Монгол Улсын төр иргэний хамгаалж чадахгүй байна. Энэ дээр бид бодолтой хандах ёстой. Бид нар иргэдийнхээ өмнө амлалт өгөөд иргэнийхээ төлөө үйлчилнэ гээд гарч ирсэн хүмүүс шүү дээ. Тийм учраас эдгээр, миний саяын дурдсан хоёр асуудал дээр ер нь бид тэр тусмаа ард түмний төлөөлөл Улсын Их Хурал анхааралтай хандах ёстой. 
Сая би хөдөө, орон нутгуудаар яваад ирлээ. Ард түмэн энийг л шаардаж байна шүү дээ. Яагаад хуулийн өмнө эрх мэдэлтэй хүн, мөнгөтэй хүн нэг өөр, иргэн нэг өөр, ядуу иргэндээ үйлчилдэг. Тэгээд иргэний амь нас эрсдээд байхад яагаад хамгаалахгүй байна вэ гэдэг асуудлыг ярьж байгаа учраас бид нар хүний эрхийн асуудал ярьж байгаа энэ үед холбогдох байгууллагуудад Их Хурлаас хатуу чиглэл өгөх хэрэгтэй, дарга аа.
Иргэдийн амь нас эрсдэж байгаа асуудал дээр холбогдох Байнын хороод ч гэсэн анхаарал тавих хэрэгтэй. Иргэнээ хамгаалах хэрэгтэй. Бид нар Оюутолгой дээр үнэхээр Өмнийн говьд иргэнээ хамгаалж чадахгүй, монгол газар дээр төрж, өссөн иргэн нь эзэн биш байна шүү дээ. Гадныхан эзэн шиг харьцаж байна шүү дээ. Сая Монгол Улсын Ерөнхийлөгч яваад ирсэн байсан. Манайхан ярихдаа их сайн юм. Илтгэл, үг хэлэхдээ яриад байдаг. Яг ажил хэрэг болгоод иргэнээ хамгаалах дээр тулаад ирэхээр гацаанд орчих юм. Хүний эрхийн энэ асуудлыг бид зүгээр тунхаг байдлаар, янз бүрийн тогтоол гэхээсээ илүү ажил хэрэгч байдал руу оруулах, иргэнийхээ амьдрах эрхийг хамгаалах асуудал дээр Монголын төр анхаарах цаг болжээ. Оюутолгойтой холбогдолтой хоёр хүний амь эрсдсэн асуудал байна уу, үгүй юу? Энэ дээр манай холбогдох Байнгын хороодоос ямар нэгэн мэдээлэл өгөх бололцоо байна уу? Байхгүй бол энэ мэдээллийг бидэнд олж өгөөч. Энэ цуу яриа юмуу, эсвэл үнэн бодит байдал юмуу? Бид иргэнийхээ төлөө анхаарч эхлэх, байгалийн баялгийн эзэн нь эзэн шиг байх, монгол газар шороон дээр амьдарч байгаа гэдэг энэ эрхээ эдлэх энэ нөхцөл бололцоогоор хангах шаардлага байна гэж бодож байна.
Д.Дэмбэрэл: -Байнгын хорооны дарга хариулъя.

Д.Одбаяр: -Өглөөний амгаланг айлтгая.
Цагдаагийн байгууллагаас Монгол Улсын Ерөнхийлөгч, Улсын Их Хурлын дарга, Ерөнхий сайд, Хууль зүйн байнгын хороонд тухайн сарын мэдээ ирдэг. Энэ талаар тухайлсан мэдээ ирдэг. Яг энэ талаар тухайлсан мэдээлэл ирээгүй. Лавлаад танилцуулгыг Ц.Даваасүрэн гишүүнд танилцуулах боломжтой. Баярлалаа.

Д.Дэмбэрэл: -Ц.Даваасүрэн гишүүн тодруулъя.
Ц.Даваасүрэн: -Хэрвээ яг ийм ноцтой мэдээллийг нуун дарагдуулсан байвал Байнгын хороо холбогдох байгууллагуудтай хатуу хандах хэрэгтэй. Гадны иргэдийн дунд Монголын хоёр иргэн амь насаа алдчихсан байхад хэрвээ мэдээллийг Их Хурлаас нуун дарагдуулсан байгаа бол тэр хүмүүс хариуцлага хүлээх ёстой. Тийм учраас нэн яаралтай, ойрын хугацаанд багтаж энэ мэдээллийг Улсын Их Хурлын гишүүдэд өгөөч гэдэг асуудлыг Байнгын хороонд хүсэх байна. Та бүхэн яаралтай энэ асуудлыг шийдэж өгнө үү.
Д.Дэмбэрэл: -Д.Одбаяр.
Д.Одбаяр: -Хэрвээ яг тийм зүйл болсон гээд мэдээлэл ирвэл үүнийг хуулийн дагуу л авч үзнэ л дээ. Өөрөөр хэлбэл, Эрүүгийн хуулийн ямар зүйл, заалтад хамаарах гэмт хэрэг вэ гэдэг. Тэгэхээр тэр бол хуулийнхаа дагуу явна гэсэн үг. Лавлаж танилцуулгыг Ц.Даваасүрэн гишүүнд хүргүүлнэ гэж бодож байгаа.

Д.Дэмбэрэл: -Баярлалаа. Д.Лүндээцанцан гишүүн асуултаа тавья.
Д.Лүндээжанцан: -Хүний эрхийн талаар авах зарим арга хэмжээний тухай тогтоолын төсөл олон удаа яригдаж, Хууль зүйн байнгын хорооноос орж ирж байгаа юм байна. Ер нь хүний эрхийн талаар гэхээр их өргөн хүрээтэй ойлголт. Энэ дотроо зөвхөн хуулийн байгууллагуудтай холбоотой асуудлыг л оруулж ирж байгаа юм байна л даа. Хууль зүйн байнгын хороо бол.
Энэ дээр ийм асуулт байгаа юм. Би Байнгын хорооноос ч асууж байсан. Хүний эрхийн чиглэлээр хууль сахиулах байгууллагын үйл ажиллагаа хуультай холбогдож боловсронгуй болгох асуудлуудыг бас оруулж ирэх нь зүйтэй байх. Гэхдээ энд шууд хуулийн концепциудыг заагаад өгчихсөн нь хэр зохимжтой бол? Цагдаагийн байгууллагын өнөөгийн бүтэц, зохион байгуулалтыг болохоор хэв журам хамгаалах, эрүүгийн хэрэг мөрдөн шалгах үндсэн чиг үүргийг тодорхой болгоод, цагдаагийн боловсон хүчин бэлтгэх тогтолцоог энүүгээр нь өөрчлөөд, орон нутгийн мэдэлд хэв журам хамгаалах албыг өгөөд ингээд явчих зүйлийг оруулж ир гээд. Энэ чинь оруулж ирэх хуулиудын концепцийг шууд, шууд заагаад өгчихөж болох уу гэдэг ийм асуулт гараад байна.
Хэрэг бүртгэх, мөрдөн байцаах, эрүүгийн цагдаагийн байгууллагын чиг үүрэг, бүтэц, зохион байгуулалтыг мөрдөх алба болгон өөрчлөн зохион байгуулж оруулж ир гэж байна. Зөв ч байж болно, энэ олон улсын жишиг ч байж болно. Гэхдээ хүний эрхийн талаар авах арга хэмжээний тогтоол дотор шууд энэ бүтцийн концепциудыг зохион байгуулж, шууд зааж өгч болох уу?
Мөн шүүхийн, прокурорын зохион байгуулалтыг өөрчлөх чиглэлийн зүйлүүдийг бас оруулаад ирсэн. Шүүхийн ерөнхий зөвлөлийг бие даалгах асуудал яригдаж байгаа нь үнэн. Гэхдээ үүнийг бие даалгаж оруулж ир гээд. Монголын Өмгөөлөгчдийн холбоог баарын тогтолцоо гэдэг юмуу, Хуульчдын танхим болгон зохион байгуулж оруулж ир гээд. 
Миний эхний асуулт бол ийм зохион байгуулалтын шинжтэй, хүний эрхийг хамгаалдаг байгууллагууд мөн үү, мөн. Гэлээ гэхдээ энэ зохион байгуулалтын юмнуудыг шууд заагаад баталгаажуулчихаар хууль орж ирэхээр тэрэнд бид өөрөөр хандах эрх байна уу, байхгүй юу. Ингээд шууд заагаад өгчих хэрэгтэй. Нэг ийм асуулт байна.
Хоёрт нь, бас шинэлэг, шинэлэг зүйлүүд байгаа гэдгийг онцолж дурдмаар байна. Жишээлбэл, гэрч, хохирогчийг хамгаалах эрх зүйн орчинг бий болгохтой холбоотой заалтыг боловсронгуй болгож оруулж ир гээд. Энэ бол яг хүний эрхийг хамгаалах талаасаа таараад нийцээд байгаа юм. 
Хуулийн байгууллагуудын хүний эрхийг хамгаалах талаар авах зарим арга хэмжээний тухай тогтоол биш, хуулийн байгууллагын бүтэц, чиг үүргийг боловсронгуй болгох арга хэмжээний тухай тогтоол гэвэл нэр нь илүү нийцтэй байхаар байна гэдгийг анхаарч үзэв үү гэсэн ийм асуулт байна.
Д.Дэмбэрэл: -Х.Тэмүүжин.
Х.Тэмүүжин: -Хүний эрхийн талаар авах зарим арга хэмжээний тухай Улсын Их Хурлын тогтоолын төслийг боловсруулахын өмнө 2008 оны 07 дугаар сарын 01-нд болсон үйл явдал дээр холбогдуулан Хүний эрхийн дэд хорооноос ажлын хэсэг байгуулагдсан. Ажлын хэсэг тухайн болсон үйл явдалтай холбоотойгоор хяналт шалгалт хийгээд үзэхээр үнэхээр манай цагдаагийн байгууллага, хуулийн байгууллага, шүүхийн байгууллагуудын үйл ажиллагаанд хүний эрхийн асуудлаар томоохон бэрхшээлүүд байгаа юм байна. Зохион байгуулалтын хувьд ч, ажлын арга барилын хувьд ч, хууль, эрх зүйн хувьд ч, тэнд ажиллаж байгаа боловсон хүчнүүдийн боловсролын хувьд ч тэр, хүний эрхтэй холбоотой асуудал дээр илүү сөрөг байдал гараад байдаг юм байна гэдэг ийм дүгнэлт гарсан юм.
Энэ дүгнэлтийг бид нар хийгээд зогсохгүй, энэ нь цаашаа яавал өөрчлөгдөх ёстой вэ гэдэг талаар нэлээн олон судалгаанууд хийгдсэн. Ганц 07 дугаар сарын 01 биш, 2009 оны Хүний эрхийн Үндэсний комиссын Монгол Улс дахь хүний эрхийн төлөв, байдлын итгэл дээр мөн эрүүдэн шүүх, хуулийн байгууллагууд дотор хүний эрхийн зөрчил ерөнхийдөө түгээмэл гардаг юм байна гэдэг ийм дүгнэлт дахиад гараад ирсэн. Тийм учраас энэ дүгнэлтүүд дээр үндэслээд бид сургамж авах ёстой. Сургамж аваад зогсохгүй, хүний эрхийн зөрчил гараад байгаа нөхцөл, байдлуудыг арилгах чиглэлээр арга хэмжээ авах ёстой юм байна. Ямар арга хэмжээ авах ёстой вэ гээд дахиад нэлээдгүй олон дүн шинжилгээ, судалгаа хийсэн. 
Өнөөдөр энд хүний эрхийн талаар авах арга хэмжээний тухй тогтоолын төсөл дээр дурдагдсан байгаа шийдвэрүүд, үндэслэлүүд бол зөвхөн Хүний эрхийн дэд хорооноос гаргасан дүгнэлтүүд биш. 2002 онд хүртэл хуулийн байгууллагуудыг шинэчлэхэд хэрэгжүүлэх гэж зорьж байсан арга хэмжээнүүд байгаа. Бид нар тэрийгээ хийгээгүй, шийдэж чадаагүй, гүйцэд хэрэгжүүлээгүй тийм зүйлүүд ч гэсэн бичигдсэн байгаа юм.

Улсын Их Хурлаас ингэж нарийвчилж зааж өгөх бол Засгийн газар ажлаа хийхгүй байгаа нөхцөлд Улсын Их Хурал чиглэл өгөхөөс өөр аргагүй. Тийм учраас энэ бол чиглэлийн төвшинд заагдсан байгаа юм. Энэ чиглэлээр бодлого боловсруул. Шаардлагатай бол хуулийн төсөл өргөн мэдүүл гэсэн сүүлийн зохицуулалт байгаа шүү дээ. Тодорхойлж байгаа хэсэг нь. Тийм учраас заавал та нар ийм юм хий гэсэн үг биш. Энэ чиглэлээр бодлого боловсруулаад судалгаагаа хийгээд үзээч ээ. Шаардлагатай бол хуулийн төслүүдээ өргөн бариач ээ. Энэ алхмуудыг хий гэдгийг л Засгийн газарт үүрэг болгож өгч байгаа юм. Хууль тогтоогчийнхоо хувьд.
Үнэхээр энэ дотор дурдагдсан байгаа олон деталууд байгаа. Энэ алхмуудыг хийхгүй бол хуулийн практикт байгаа зөрчлүүд арилахгүй юм билээ. Өмгөөллөөр мэргэжлийн өөрөө удирдах ёсыг бэхжүүлэхгүйгээр одоогийн Өмгөөллийн холбоог өөрчлөхгүйгээр хүний эрхийг хамгаалдаг өмгөөлөгч олдохгүй байгаа шүү дээ. 07 дугаар сарын 01-ний дараа тухайн хэрэгт холбогдсон олон хүнийг өмгөөлөх өмгөөлөгч олдохгүй байсан. Тийм учраас энэ чинь юутай холбоотой байна вэ гэхээр Өмгөөллийн холбоо өөрөө бие дааж чадаагүй, өмгөөлөгчид улс төрөөс, Засгийн газраас хамааралгүй байж чадахгүй байгаагийн том илэрхийлэл байгаад байгаа юм. Тийм учраас энэ дэд бүтцийг сайжруул гэж хэлж байгаа юм.
Нөгөөтэйгүүр та бүхэн тухайн үед ил тодоор хэвлэл мэдээллээр гарч байсан шүү дээ. Гудамжинд хэв журам сахиулж байсан, тэр үймээний үеэр дунд нь байсан хүн дараа нь нөгөө үймээнд оролцсон хүмүүсийг байцаагаад сууж байна. Чулуу шид гээд уриалж байсан хүн өөрөө намайг байцаагаад сууж байна шүү дээ гэдэг тийм мэдүүлгүүд хүртэл гараад ирсэн. Бодит байдал дээр тийм нөхцөл байдал тогтоогдсон. Тэгэхээр хэрэг мөрддөг, хэв журам сахиулдаг энэ хоёрыгоо салгахгүй бол энэ чинь холилдож яваад байгаагаас болоод олон нийтийг цагдаагийн байгууллагыг хардаж бодоход хүргээд байгаа юм байна. Тийм учраас тодорхой ийм алхмуудыг хийе гэдэг энэ шаардлагуудыг тавихаас өөр аргагүй.
Нөгөөтэйгүүр шүүх дээрээс захиа даалгавар гүйцэтгэдэг. Энэ бол тулгасан дүрэм биш. Энэ бол нийгмийн шаардлагаас гарсан зүйл.

Д.Дэмбэрэл: -Р.Гончигдорж гишүүн асуух гэж байна уу?

Р.Гончигдорж: -Би асуулт байхгүй. Би ажлын хэсэгт ажилласан. Харин гишүүдийн асуугаад байгаа асуулттай холбогдуулан ярихад ялангуяа Д.Лүндээжанцан гишүүн асуудал гаргаад байна л даа. 

Ер нь Улсын Их Хурал тогтоолоор, Улсын Их Хурлын гишүүд хууль санаачлахаасаа илүү ерөөсөө ийм чиглэл дээр ийм арга хэмжээ ав, ийм чиглэл дээр ийм үзэл баримтлалын дагуу хууль боловсруул гэдэг үүргийг Засгийн газарт өгч, Засгийн газар илүү хууль санаачилдаг тийм байр суурин дээр байх нь зөв юм шүү. Ийм байж байж бид нар жинхэнэ Улсын Их Хурал гэдгийн үндсэн чиг үүргийг хэрэгжүүлэх юм гэсэн ийм байр суурьтай байдаг шүү гэдгийг харин нэмээд хэлчихье.

Тэр агуулгаар энэ үнэхээр одоогийн шүүх, прокурорын хуульчдын тухай, цагдаагийн байгууллагын бүтцийн тухай асуудлуудыг бүхэлд нь бид нарыг ийм систем болгож хийж байж, өнөөдөр хүний эрхийн байдал хангагдах юм. Үүнийг бид нар гашуун сургамж дээр тулгуурлаж бий болгочихлоо. Ерөнхийдөө бидний зориуд яваад байгаа тэр зорилгуудаа нэгтгээд нэг дээвэр дотор оруулаад харвал ийм байна шүү гэж. Энэ агуулгаар аргагүй Хүний эрхийг хангахтай холбогдсон асуудлуудын хүрээнд Засгийн газар үүрэг хүлээн авч, энэ үзэл баримтлалын дагуу зохих хууль тогтоомжуудыг боловсруулж оруулж ирж, арга хэмжээ авах шаардлагатай гэсэн ийм байр сууриар ярьсан. Энэ байр суурийг зөв, Их Хурал их зөв, өөрийн байр суурин дээр хууль тогтоох бодлого, чиглэлдээ орж байгаа бас  /анхны гэж хэлэхгүй/ тийм шийдвэр, тогтоол, чиглэлүүдийн нэг нь юм гэж ойлгож байгаа.
Д.Дэмбэрэл: -Гишүүд асуулт асууж, хариулт авлаа. 

Үг хэлэх гишүүн байна уу?

Х.Наранхүү, С.Ламбаа гишүүд үг хэлье.

Гишүүд ээ. Улсын Их Хурлын чуулганы үйл ажиллагаатай Хөдөө аж ахуйн их сургуулийн Кебернетикийн 4 дүгээр ангийн оюутнууд Д.Арвин гишүүний урилгаар танилцаж байна. Оюутнуудад сурлагын амжилт хүсэж байна.

Х.Наранхүү: -Бид нарын өнөөдрийн хэлэлцэж байгаа асуудлын цаад утга нь хүний эрхийн асуудал байгаа юм. Бид нар 20 жил хүний эрхийн асуудлын тухай ярьсан. Зөвхөн бид ч биш, хуучин социалист орнууд бүгдээрээ. 
Ер нь иймэрхүү асуудлын цаана хүний эрх гэж европын орнуудыг дагаад бүгдээрээ дууриаж ярьдаг энэ асуудал чинь одоо эргээд баруун талдаа жаахан өөр болчихоод байна. Үүнийг бид нар бас бодох ёстой юм биш үү гэдгийг би хэлээд байгаа юм. Хүний эрхийн ерөнхий чиг хандлага бий. Гэхдээ бид нар хүний эрхийг барууны орнуудын хэмжээнд ойлгоно гэвэл өнөөдөр баруун нь өөрөө хүний эрхийн асуудал дээрээ очоод гацчихсан.
Өөрөөр хэлбэл, дэлхий нийтийн хэмжээнд хүний эрхийн хэмжээт төвшинг барууны хэмжээнд ойлгоод эхэлбэл наад зах нь эдийн засгийн проблемууд үүснэ. Бид өнөөдөр монгол хүн Америкийн юмуу, баруун европын хэмжээнд хүн ам амьдарна гэвэл бид нар тэрийг үгүйсгэж чадахгүй шүү дээ. Тэгнэ, бид нар бүгдээрээ тэр хэмжээнд амьдрах ёстой л гэнэ. Хүний эрх бол хүний эрх. Ялгаагүй цагдаа, хууль, хяналтын байгууллагуудын ажлын төвшин, тэдний ажлын хэмжүүрийг бид нар яг барууны хэмжээнд авч явбал манай эдийн засаг дийлэхгүй  шүү дээ. Даахгүй, наад зах нь.
Би цаана нь бүр хүний эрхийн асуудлын онолын үндсийг нь  яриагүй. Онолын үндсүүдийг барууныхан өөрсдөө яриад хүний эрх гэдэг чинь орон болгонд, соёл болгонд арай өөрөөр тавигдахгүй бол болохгүй нь ээ. Лалын шашинд барууны хүний эрхийн тухай асуудлыг огт хүлээж авахгүй байна шүү дээ. Тийм учраас бид нар барууныхан зөв, лалынхан буруу гэж ярьж болохгүй шүү дээ. Тийм учраас хүний эрхийн гэдэг асуудлаа нэлээн наанатай, цаанатай, улс орныхоо нөхцөл байдал, бодит уламжлал, түүх, энэ хэмжээндээ бас газардуулж ирэх ийм том асуудал байгаа шүү. Энэ үүднээс гаргаж байгаа тогтоол, шийдвэрээ бас нэг хүрээн дотор ярих ёстой.
Давын өмнө эдийн засгийнхаа нөхцөл байдалтай тохируулж ярих ёстой шүү. Тэрнээс дааж, давшгүй зорилтууд тавьчихаад дараа нь хэрэгжихгүй байна, болохгүй байна, тэр буруу, энэ зөв гэж ярих нь хэцүү болно шүү. Би энэ талаас нь бас анхаарах нь зүйтэй юм. Ерөнхий ярьж байгаа, авч байгаа арга хэмжээнүүдийн хүрээ нь болох юм. Үүнийг гэхдээ туйлшраад цаашдаа яваад байх нь хэцүү шүү.

Өнөөдрийн 07 дугаар сарын 01-ний тухай асуудлыг яриад байгаа өнгө аяс бол барууны стандартын хэмжээнд ярьчихаад тэгээд бие биенээ зөв, буруу гээд яриад байвал бид нар бас шийдэхгүй шүү. Шийдэж чадах ч үгүй. 
Х.Тэмүүжин: -Монгол Улсын Үндсэн хуулийн хэмжээнд ярьж байгаа юм.

Х.Наранхүү: -Би чамд яриагүй л дээ. Нийтэд ярьж байна шүү дээ. Чи заавал өөр дээрээ хүлээж авах хэрэггүй.

Д.Дэмбэрэл: -С.Ламбаа гишүүн үгээ хэлье.

С.Ламбаа: -Ер нь түрүүний Р.Гончигдорж гишүүний хэлж байгаа маш зөв юм. Улсын Их Хурлын гишүүд хууль, тогтоол санаачлах гэдэг агуулгаараа бол ийм Засгийн газарт өгсөн чиглэлийн тогтоолуудыг санаачилж өргөн барьж, баталж, чиглэл өгч байх нь хамгийн чухал асуудал.

Би энэ тогтоолыг дэмжиж байгаа юм. Гэхдээ би энэ дээр нэг юманд эргэлзээд байна. Ямар ч хугацаагүй юм ороод ирлээ л дээ. Тийм учраас энэ тогтоолыг уншаад дотроо гурван бүтэцтэй юм гэж харсан. Цагдаагийн байгууллагын чиглэлд өгч байгааг нь цагдаагийн байгууллагын талаар гэж тодотгол хийгээд, дараа нь прокурорын талаар гэж хийгээд, дараа нь өмгөөллийн байгууллагуудад өгсөн чиглэлээр нь ангилаад, тов тодорхой болгоод, сая Монгол Улсын Засгийн газраас өргөн барьсан, хүлээгдээд байгаа том хууль байгаа. Цагдаагийн хуульд шинэчилсэн найруулга ороод ирсэн байгаа байх. Энэ хуулийн бүтцийг дахиж энэ Улсын Их Хурлын тогтоолын, одоо энэ тогтоол гарсны дараа энэ бүтцийг нь дахиж авч үзээд, энэ хуулийг хаврын чуулганаар яаралтай батлахаар хугацаа тавих хэрэгтэй, цагдаагийнх дээр нь. Нэгэнт хууль нь байгаа учраас. Бусад юмнууд дээр нь хугацаа тавихгүй байж болох байх. Тийм учраас хаврын чуулганд оруулж батлуулахыг гэж оруулаад, өргөн барьсан хуулин дээр нь нэмэлт, өөрчлөлт дахиж энэ чиглэлийн дагуу өөрчлөлт хийнэ гэвэл Улсын Их Хурал өөрөө хүлээж аваад хийчих юмуу, аль эсвэл Улсын Их Хурал энэ өргөн барьчихсан хуулийг Засгийн газарт буцаагаад маш яаралтай хаврын чуулганд оруулж ир гэдэг юмуу, ийм чиглэлийн бодитой хугацаа заасан тодорхой чиг үүрэг өгвөл ямар вэ гэсэн ийм санал надад байна.
Тэрнээс яг энэ заалтууд бол, хуулиндаа ийм, ийм юмнуудыг оруулж ир гээд заачихаад байна шүү дээ. Тийм учраас тэр хуулиа хэзээ гаргах вэ, яах вэ гэдэг  дээр нь анхаарал тавибал энэ тогтоол хэрэгжих нөхцөл нь нэлээн өндөржих юм биш үү. Манай энэ парламентын хугацаанд жишээлбэл, алийг нь тэргүүн ээлжинд авч үзэх юм бэ? Ялангуяа би цагдаатай холбоотой юман дээр нь нэгэнт өргөн барьчихсан хууль байгаа учраас боломжтой болов уу гэж бодох юм. Хаврын чуулганд оруул гээд хэлчихвэл.
Д.Дэмбэрэл: -Баярлалаа. Гишүүд үгээ хэллээ.

Р.Амаржаргалыг сонсъё.
Гишүүд дэмжинэ, дэмжихгүй гэдгээрээ хэлдэг шүү дээ.

Р.Амаржаргал: -Сая гишүүн бас ярьж  байна л даа. Засгийн газар нь ажлаа хийхгүй байгаа болохоор тогтоолоо бид нар ингэж томъёолж оруулж ирж байгаа юм гээд. Энэ нь нэг биш удаа ийм асуудал яригдаад байгаа. Нэлээн олон удаа иймэрхүү томъёолол орж ирээд байгаа юм. Чухам яах ёстой юм бэ гэдэг асуудлыг бид нар нэлээн бодож дараа, дараагийнхаа юман дээр анхаарах хэрэгтэй гэж нэгдүгээрт хэлэх гэсэн санаа.
Хоёрдугаарт, угаасаа Улсын Их Хурлаас гарч байгаа тогтоолуудын томъёоллын тухай асуудал, ялангуяа нэрнийх нь тухай асуудлууд дээр түрүүн Д.Лүндээжанцан гишүүний яриад байгаа бас зөв гэж би бодоод байна. Тэрийг цаашдаа анхаарч байхгүй бол хүний эрхийн тухай гэж байгаа боловч яг үнэхээр уншаад байхад бүтэц, зохион байгуулалтын өөрчлөлтүүд, ажил, үүргийн хуваариудын тухай асуудлуудыг томъёолчихсон юм шиг. Тэгээд хэрвээ хүний эрхийн асуудлаа хийх гэж байгаа бол ийм, ийм асуудлуудыг хүний эрхийг хангахын тулд ийм, ийм юм гэж ингэж тодотгож өгөх. Тэгэхгүй бол энэ томъёолол нь дэндүү ерөнхий болчихоод байна уу гэсэн ийм хоёрдугаар санаа хэлэх гэсэн юм.
Гуравт хэлэх гэсэн санаа юу вэ гэхээр түрүүний эхний хэлсэн санаатай холбоотой. Бид нар дөрвөн жилд нэг удаа эрх зүйн шинэчлэлийн хөтөлбөр гэж нэг юм баталдаг шүү  дээ. Хууль зүйн сайд оруулж ирээд энэ дөрвөн жилийн хугацаанд хуулиа ингэж өөрчилнө, тэгнэ гээд. Энэ тогтоол дээрээ яригдаад байгаа зүйл бол бид урд нь ярьчихсан, томъёолчихсон л байгаа зүйлүүд шүү дээ. Тэгээд яг дахиад л хэсэгчилж аваад буцаад орж ирээд байгаа юм.

Ер нь эндээс ямар дүгнэлт хийх болох вэ гэхээр ер нь Улсын Их Хурал нэг тогтоол гаргадаг, дараа нь тэр тогтоолоо дахиж хэлбэрийг нь өөрчилж хоёр, гурван удаа гаргадаг тийм л ажил хийгээд байгаа юм. Гүйцэтгэл нь чухам хаана байгаа, тэрийг хэн хариуцаж байгаа, хэрвээ гүйцэтгэл нь хэрэгжээгүй бол, хангагдаагүй бол хэнтэй ямар хариуцлага тооцох вэ гэдэг асуудал огт яригдахгүй байгаа шүү. Үүнийг бас дараа, дараагийнхаа юман дээрээ бүгдээрээ анхааръя гэсэн ийм л санаа хэлэх гэсэн юм.
Д.Дэмбэрэл: -Баярлалаа.

Гишүүд  үгээ хэллээ. Гишүүдийн хэлсэн үгийг Байнгын хороод дээр анхны хэлэлцүүлэг хийх үеэр сайтар, тогтоолоор их чамбайруулъя. Хэрэгжих боломжийн талаас нь сайн хараарай. Огт боломжгүй юм гаргаад өгчихвөл бас төвөгтэй. Дээр нь анхаарах зүйл бол тэр дотор нь гишүүдийн хэлээд байгаа томъёоллуудыг бас зөв харж, Байнгын хороон дээрээ сайн ажиллая.
Санал хураалт явуулъя.

Хүний эрхийн талаар авах зарим арга хэмжээний тухай Улсын Их Хурлын тогтоолын төслийг хэлэлцэх нь зүйтэй гэсэн Байнгын  хорооны саналаар санал хураалт явуулж байна.

Санал хураалтад 43 гишүүн оролцож, 32 гишүүн зөвшөөрч, 74,4 хувийн саналаар хэлэлцэх нь зүйтэй гэж үзлээ. 

Анхны хэлэлцүүлэгт бэлтгүүлэхээр Хууль зүйн байнгын хороонд шилжүүллээ.

Дараагийн асуудалд оръё.

Хадгаламжийн даатгалын тухай болон бусад хуульд нэмэлт, өөрчлөлт оруулах тухай хуулийн төслүүд, Хадгаламжийн даатгалын тухай хуулийг хэрэгжүүлэх арга хэмжээний тухай Улсын  Их Хурлын тогтоолын төсөл.
Дөрөв. Зээллийн батлан даалтын сангийн тухай холбогдох бусад хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулъя.

Эдийн засгийн байнгын хорооны санал, дүгнэлтийг сонсъё.
Дүгнэлтийг Улсын Их Хурлын гишүүн А.Тлейхан танилцуулна. А.Тлейхан гишүүнийг индэрт урьж байна. Гишүүдийг оруулъя. Санал хураалт явагдана.

А.Тлейхан: -Улсын Их Хурлын дарга, эрхэм гишүүд ээ.

Зээлийн батлан даалтын сангийн тухай хуулийн төсөл болон Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийн хэлэлцэх эсэх тухай асуудлыг Улсын Их Хурлын 2011 оны 11 дүгээр сарын 17-ны өдрийн нэгдсэн хуралдаанаар хэлэлцэн шийдвэрлээд, анхны хэлэлцүүлэгт бэлтгүүлэхээр Эдийн засгийн байнгын  хороонд шилжүүлсэн.

Дээр дурдсан хуулийн төслүүдийг анхны хэлэлцүүлэгт бэлтгэсэн тухай асуудлыг Байнгын хороо 2012 оны 01 дүгээр сарын 25-ны өдрийн хуралдаанаар хэлэлцээд дараа санал, дүгнэлтийг Улсын Их Хурлын нэгдсэн хуралдаанд оруулж танилцуулахаар шийдвэрлэлээ.

Хуулийн төслүүдийн анхны хэлэлцүүлгийн явцад Засгийн газар үүсгэн байгуулагчаар болон давхар батлан даагчаар орж байгаа зээлийн батлан даалтын сангийн үйл ажиллагаатай холбогдсон харилцааг уг хуулиар зохицуулах, сангийн эрсдэлийг төрөөс батлан дааж байгаа тул сангийн үйл ажиллагаанд төрийн хяналт түлхүү байх шаардлагатай гэсэн утгаар сангийн дүрмийг Санхүүгийн зохицуулах хороо хэлэлцэж зөвшөөрөх, Зээлийн батлан даалтын сан нь барьцаа хөрөнгийн дутагдалтай жижиг, дунд үйлдвэрлэл эрхлэгчдэд зээлийн батлан даалт гаргах, ашгийн төлөө бус хуулийн этгээд байх, иргэн санд үүсгэн байгуулагчаар оролцож болох, үүсгэн байгуулагчдын анхны хурлаар сангийн дүрмийг батлах бөгөөд дүрмийг баталснаар санг үүсгэн байгуулсанд тооцох, сангийн Удирдах зөвлөлийн бүрэлдэхүүнд нь төсөв, санхүүгийн болон жижиг, дунд үйлдвэрлэлийн асуудал эрхэлсэн төрийн захиргааны төв байгууллага, хөрөнгө оруулагч, хандивлагч, дэмжигч, тэдгээрийн томилсон төлөөллөөс бүрдэх, сангийн дүрэмд заавал тусгах зүйлүүдийг зааж өгөх, сангийн өөрийн хөрөнгийн доод хэмжээ болон өөрийн хөрөнгийн зохистой харьцааг Санхүүгийн зохицуулах хороо тогтоож, харин сангаас гаргах батлан даалтын нийт хэмжээ нь сангийн өөрийн хөрөнгийг 20 дахин нэмэгдүүлснээс хэтрэхгүй байх зохицуулалтыг төсөлд тусгах, түүнчлэн Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хуулийн төслийг буцаах зэрэг зарчмын болон найруулгын чанартай саналын томъёоллууд Байнгын хорооны хуралдаанд оролцсон гишүүдийн олонхийн дэмжлэг авлаа.

Харин “Сангийн үйл ажиллагаанаас үүсэх эрсдэлийг Жижиг, дунд үйлдвэрийг хөгжүүлэх сангаас давхар батлан даахтай холбогдсон журмыг Засгийн газар батална.” Гэсэн олонхийн дэмжлэг авсан санал дээр гишүүн Р.Буд Улсын Их Хурлын чуулганы хуралдааны дэгийн тухай хуулийн 21 дүгээр зүйлийн 21.14-т заасны дагуу цөөнх болсныг уламжилъя.
Хуулийн төслүүдийн талаарх зарчмын зөрүүтэй саналын томъёоллын жагсаалтыг та бүхэнд тараана.

Улсын Их Хурлын эрхэм гишүүд ээ,

Зээлийн батлан даалтын сангийн тухай хуулийн төсөл болон Засгийн газрын тусгай сангийн тухай хуульд нэмэлт оруулах тухай, Жижиг, дунд үйлдвэрийн тухай хуульд нэмэлт оруулах тухай, Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


Д.Дэмбэрэл: -А.Тлейхан гишүүнд баярлалаа.

Байнгын хорооны санал, дүгнэлтээс асуух асуулттай гишүүн байна уу?


Р.Раш гишүүн асуулт тавина.


Р.Раш: -Би зүгээр тайлбарыг сонсмоор санагдаад байна. Энэ хууль өөрөө нэлээн эргэлзээ төрүүлмээр.


Зээл авъя гэхээр заавал барьцаа хөрөнгө гээд банк шаардаж л байгаа. Тэрийг нь улсаас тодорхой хэмжээг нь “би өгье, би батлан даая” гэж хэлж байгаа ухагдахуун байх гэж ойлгож байгаа юм. Бид  саяхны хаврын том сургамж бий шүү дээ. Улс даагаад байсан, сүүлд нь нөгөөдүүл нь алга болсон. Одоо ч тэр хохирол замхарч байгаа байх гэж ойлгож байгаа.


Банк бол яаж ийж байгаад хариуцлагаас сугараад л гараад явчих байх. Наадах нь хаая, хүүе гэх хүн ямар байдаг юм, тэгээд л үлдэх байх. Үүгээрээ би жижиг, дунд үйлдвэрийг зээл авъя гэсэн юмыг нь эсэргүүцэж байгаа юм биш л дээ. Хувь хүн ч гэсэн тэгж л таарах байх. Эцсийн эцэст энэ чинь хийх гэсэн ажил нь бүтэлгүйдэхээр хэдэн төгрөг аваад зувчуулаад алга болчих вий гэдэг санааны үүднээс л ингэж ярьж байгаа юм. Үүнийг хүлээсэн жижиг, дунд үйлдвэр, магадгүй хүмүүс их л байгаа байх. Тэр хүмүүсийг буруутгах арга байхгүй л дээ. Зөв. Гэхдээ л ийш, тийшээ алга болчихдог. Өнөөдөр тийм эрмэлзэлтэй хүмүүс нэлээн байна шүү  дээ /байгууллага/. Яаж ийгээд амиа борлуулж, довоо шарлуулдаг. Үнэхээр ч хийх гэсэн ажил нь бүтэлгүйтэх тийм юмыг үгүйсгэх арга байхгүй. Манай Зохицуулах хорооны нөхдүүд тун эрмэлзээд, эд нар чинь яахав хариуцах ажил нь ихсэж байвал зүгээр байх л даа. Уг нь зөв. Ийм л эргэлзээтэй юм санагдаад байх юм. 


Эцсийн эцэст төр хохироод үлддэг тийм юм баймааргүй байна. Хүмүүсээ бодъё гэдэг бол зөв. Жижиг, дунд үйлдвэрийг дэмжье, хөл дээр нь босгоё гэдэг бол зөв. Гэхдээ л.
Д.Дэмбэрэл: -Чуулганы хуралдаанд Санхүүгийн зохицуулах хорооны дарга Д.Баярсайхан, Сангийн яамны Эдийн засгийн бодлогын газрын дарга Батбаяр, Монголбанкны Хяналт шалгалтын газрын захирал Б.Лхагвасүрэн, Хуулийн хэлтсийн дарга Эрдэнэбаяр нар оролцож байна.

Р.Раш гишүүний асуултад Эдийн засгийн байнгын хорооны дарга Д.Зоригт хариулъя.

Д.Зоригт: -Р.Раш гишүүний асуултад хариулъя. Үнэхээр манай Байнгын хорооны гишүүний заримд нь Улсын Их Хурлын гишүүдийн заримд нь эргэлзээ байгаа. Үүнийг ойлгож байна. Гэхдээ хэрэгцээ маш их байна. Манай улсад үйл ажиллагаа явуулж байгаа нийт аж ахуйн нэгжүүдийн 98 хувь нь жижиг, дунд үйлдвэрийн ангилалд багтаж байна. Нийт аж ахуйн нэгжүүдийн 80 гаруй хувь нь 9 хүртэл ажиллагсадтай микро, жижиг аж ахуйн нэгжүүд байна. Энэ аж ахуйн нэгжүүдийн өмнө тулгамдаж байгаа асуудлыг судалгаа хийгээд үзэхэд нийт аж ахуйн нэгжүүдийн 70 орчим хувь нь санхүүгийн байнгын гачигдалтай, хүндрэлтэй байгаа гэсэн ийм судалгааны дүн гарсан.
Энэ дотроо үзэхэд банк, санхүүгийн үйлчилгээнд хамрагдах боломжгүй. Өөрөөр хэлбэл, барьцаа хөрөнгийн хүрэлцээ муу, эсвэл барьцаа хөрөнгөгүйгээс энэ хүндрэл үүсэж байгаа юм. Бусад улсууд ийм асуудлыг яаж шийддэг юм бэ гээд  олон удаа судалгаа хийж, туршлага судлаад үзэхэд ийм санхүүгийн институци, механизм бий болгох замаар ийм хүмүүсээ батлан даалт гаргаж дэмждэг ийм тогтолцоо олон оронд үйлчилж, бас үр дүнгээ өгч ирсэн ийм зүйл байдаг юм байна. Анх бас эдгээр улсуудад ч гэсэн ийм эрх зүйн орчин бүрдүүлэхэд эргэлзээ гарч байсан л юм билээ. Тэгээд бид энэ хуулийн төслийг боловсруулахдаа банкнаас зээл аваад батлан даалт гаргуулаад алга болчих вий гэсэн болгоомжлол энэ төсөл дээр ажиллаж байсан хүмүүс, ажлын хэсэг дээр  гарч нэлээн ярилцсан. 

Энэ хуулийн төсөл зээлийн батлан даалтын санг энэ сан шууд санаачилгаараа олгоод байхгүй. Зөвхөн банк, санхүүгийн байгууллагаас гаргасан дүгнэлтэд үндэслэн олгоно. Өөрөөр хэлбэл, тухайн банкны бүх шалгуур үзүүлэлтийг хангасан, ганцхан барьцаа хөрөнгө нь дутагдаж байгаа, хангагдаагүй байгаа ийм хүмүүст олгох асуудлыг энэ сангаар дамжуулж шийдэх юм. Энэ сангийн эрсдэлийг, удирдах механизмуудыг хуулийн төсөлд нэлээн суулгаж өгсөн байгаа. Эрсдэлийн үнэлгээнүүд хийгдэнэ. Ганц хүн шийдвэр гаргахгүй. Энд олон хүн сууж шийдвэр гаргана. Энэ байгууллагын үйл ажиллагаанд мэргэжлийн, төрийг төлөөлсөн мэргэжлийн санхүүгийн хяналтын зохицуулалтын байгууллага байнгын хяналт тавина. Энэ байгууллага дотроо бас хяналтын зөвлөлтэй ажиллана гээд ийм давхар, давхар хяналттай ийм механизмуудыг хуулийн төсөлд суулгаж өгсөн байгаа гэдгийг таны асуултад зориулж хэлмээр байна. Баярлалаа.
Д.Дэмбэрэл: -Гишүүд асуулт асууж, хариулт авлаа.
Байнгын хорооны зарчмын зөрүүтэй саналаар санал хураалт явуулъя. Нэлээн олон санал байгаа. Гишүүдийн ирц? Олон санал хураалттай. Гараад явчихсан гишүүний кноп татгалзах санал өгөх ёстой болно шүү дээ. Гишүүдийг оруулъя. Ирц болж байна уу? Хэдэн хүн байна вэ? Дөрөв, таван гишүүн дутуу байна. 28 гишүүн сууж байна, дутуу байна. Энэ хуулийн саналыг хураачихмаар байна. Олон удаа хойшлогдсон юм. Гадаа байгаа гишүүдийг оруулаарай. Даш.Зоригт сайд, Н.Ганбямба, Х.Бадамсүрэн, Ц.Цэнгэл гишүүд ороод ирлээ. Суудлаа эзэлье.
Байнгын хорооны зарчмын зөрүүтэй санал байна. Эдийн засгийн байнгын хорооноос гаргасан санал. Дэмжигдсэн саналуудыг хураая.


Эдийн засгийн байнгын хорооны дэмжсэн саналууд:
1. Төслийн 1 дүгээр зүйлийн 1.1 дэх хэсгийг дор дурдсанаар өөрчлөн найруулах:

“1.1.Энэ хуулийн зорилт нь жижиг, дунд үйлдвэр эрхлэгчийн үйл ажиллагаанд шаардагдах санхүүжилтийн боломжийг нэмэгдүүлэх, хөдөлмөр эрхлэлтийг дэмжих, иргэдийн орлогын тогтвортой эх үүсвэрийг хангах зорилго бүхий зээлийн батлан даалтын сангийн эрх зүйн үндсийг тогтоож, жижиг, дунд үйлдвэр эрхлэгчид зээлийн батлан даалтын үйлчилгээ үзүүлэхтэй холбогдсон харилцааг зохицуулахад оршино.” гэж Улсын Их Хурлын гишүүн А.Тлейхан, Р.Буд, Л.Гантөмөр, Д.Зоригт, Х.Жекей, Ц.Мөнх-Оргил нар гаргасныг Байнгын хороо дэмжсэн байна. Дэмжье гэсэн санал хураалт явуулъя.
Санал хураалтад 43 гишүүн оролцож, 32 гишүүн зөвшөөрч, 74,4 хувийн саналаар санал дэмжигдлээ.
2.Төслийн 2 дугаар зүйлийн 2.1 дэх хэсгийн “Жижиг, дунд үйлдвэрийн тухай, Засгийн газрын тусгай сангийн тухай, Санхүүгийн зохицуулах хорооны эрх зүйн байдлын тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай,” гэснийг “Иргэний хууль”гэж өөрчлөх гэсэн саналыг дээрх гишүүд гаргасан байна. Дэмжье гэсэн санал хураалт.
Санал хураалтад 41 гишүүн оролцож, 30 гишүүн зөвшөөрч, 73,2 хувийн саналаар санал дэмжигдлээ.

3. Төслийн “Нийтлэг үндэслэл” гэсэн нэгдүгээр бүлэгт дор дурдсан агуулгатай 3 дугаар зүйл нэмэх:

“3 дугаар зүйл. Хуулийн үйлчлэх хүрээ
3.1.Энэ хууль нь Засгийн газар үүсгэн байгуулагч, хөрөнгө оруулагчаар болон давхар батлан даагчаар орж байгаа зээлийн батлан даалтын сангийн үйл ажиллагаатай холбогдсон харилцааг зохицуулна.” гэж дээрх гишүүд санал гаргасныг Байнгын хороо дэмжжээ. Дэмжье.
Санал хураалтад 40 гишүүн оролцож, 28 гишүүн зөвшөөрч, 70,0 хувийн саналаар санал дэмжигдлээ.

4.Төслийн 3 дугаар зүйлийн дугаарыг “4” болгон, мөн зүйлийн 1 дэх хэсгийг дор дурдсанаар өөрчлөн найруулах:

“4 дүгээр зүйл.Зээлийн батлан даалтын сангийн эрх зүйн байдал
4.1.Зээлийн батлан даалтын сан /цаашид “Сан” гэх/  нь барьцаа хөрөнгийн дутагдалтай жижиг, дунд үйлдвэр эрхлэгчид зээлийн батлан даалт гаргах ашгийн төлөө бус хуулийн этгээд байна.” гэж дээрх гишүүд санал гаргаж, Байнгын хороогоор дэмжүүлсэн байна. Дэмжье.
Санал хураалтад 41 гишүүн оролцож, 30 гишүүн зөвшөөрч, 73,2 хувийн саналаар санал дэмжигдлээ.
5.Төслийн 3 дугаар зүйлийн 3.2, 3.3, 3.4 дэх хэсгийг хасах саналыг дээрх гишүүд гаргажээ. Байнгын хорооны саналаар дэмжье гэсэн санал хураалт явж байна.

Санал
 хураалтад 41 гишүүн оролцож, 28 гишүүн зөвшөөрч, 68,3 хувийн саналаар санал дэмжигдлээ.
6.Төслийн 5 дугаар зүйлийн дугаарыг “6” болгон, мөн зүйлийн 1 дэх хэсгийг дор дурдсанаар өөрчлөн найруулах: 

“6.1.Төрийн болон төрийн бус байгууллага, олон улсын байгууллага, иргэн, хуулийн этгээд санд үүсгэн байгуулагчаар оролцож болно.” гэж.
Д.Тэрбишдагва гишүүн асууя.

Д.Тэрбишдагва: -Төрийн болон төрийн бус байгууллага, олон улсын байгууллага, иргэний хуулийн этгээд санд үүсгэн байгуулагчаар гэж байна. Олон улсын байгууллага гэдгийн дор тодорхой шалгуурууд гаргахгүй бол олон улсын гэсэн нэр дор янз, янзын юмнууд ороод ирэх юм биш үү? Энэ дээр, олон улсын байгууллага гэдэг дээр ямар олон улсын байгууллагыг үзэж байгаа вэ? Олон улсын байгууллагын нэр дор янз, янзын мөнгө орж ирээд угаагдах элдэв юм их явагддаг шүү дээ. Олон улсын байгууллага гэдэг маань тодорхой банк, санхүүгийн байгууллагаа хэлээд байна уу, тусламж, хүмүүнлэгийн байгууллага гээд олон улсын байгууллага гээд, ерөнхий агуулгаар орж ирсэн. Үүнийг юу гэж үзэж байгаа вэ?
Д.Дэмбэрэл: -Байнгын хорооны дарга. Шаардлагатай бол илтгэгч А.Тлейхан гишүүн хариулж болно.

Д.Зоригт.

Д.Зоригт: -Ер нь зээлийн батлан даалтын сангийн үйлчилгээ, зээлийн батлан даалтын үйлчилгээг Монголд бий болгох чиглэлээр техникийн болон санхүүгийн дэмжлэг үзүүлж ажиллаж байгаа олон улсын байгууллагууд Монголд хэд хэд байна. Германы техник, хамтын ажиллагааны байгууллагын шугамаар, мөн АНУ-ын Мерси Кор гэдэг байгууллагын шугамаар Хас банктай хамтраад, бусад банкуудтай хамтраад энэ чиглэлийн үйлчилгээг үзүүлж байгаа байгууллагууд бий л дээ. Энэ байгууллагууд гэж анхны манай үүсгэн байгуулагчаар оролцох санал, хүсэлтээ илэрхийлсэн байдаг юм. Яг Байнгын хороон дээр улсын байгууллагуудыг илүү тодотгож нарийн зааж өгөх ёстой гэж яригдаагүй, ажлын хэсэг дээр яригдаагүй.
Д.Дэмбэрэл: -А.Тлейхан гишүүн нэмэх үү? Олон улсын байгууллага үүсгэн байгуулагчаар оролцоно гэдэг дээр нэгдмэл ойлголттой байна уу?

А.Тлейхан: -Тийм.

Д.Дэмбэрэл: -Баярлалаа. Д.Тэрбишдагва гишүүн тодруулъя.

Д.Тэрбишдагва: -Олон улсын байгууллагаа тодруулсан нь дээр байх. Тэгэхгүй бол Мерси Кор, Дэлхийн зөн гээд цаана нь, тухайлбал, АНУ-ын орж ирсэн улаан буудайгаа угаагаад мөнгө босгочихсон байгууллагууд энэ дотор дурдагдаад байна шүү дээ. АНУ-ын татвар төлөгчдийн мөнгөөр үнэгүй улаан буудайгаар ард түмэнд тусална гэчихээд тэр улаан буудайгаа зараад түүгээрээ мөнгө босгосон байгууллагуудын зарим нэр гараад байна. Ийм учраас олон улсын байгууллага гэдгээ тодорхой зааж өгөхгүй бол цаад талд нь шашны байгууллага байдаг. Нөгөө талаасаа тусална гэсэн нэрийн дор мөнгө угаах асуудал яригдаж байсан. Үүнийг эргэж харж үзэхгүй бол.
Би яг л баталгаатай мэдэж байгаа юм бол манайх улаан буудайгаа тариалж чадахгүй байх үед нийт улаан буудайн 20 гаруйхан үед өөрөө хангаж байх үед гаднаас орж ирсэн улаан буудайг оруулж ирээд, түүгээрээ сан байгуулаад, байгуулсан сангаараа банк байгуулсан байгууллага байдаг.

Д.Дэмбэрэл: -А.Тлейхан гишүүн.

А.Тлейхан: -Баярлалаа. Энэ хуулийн ажлын хэсгийг ахалж ажилласан. Энэ дээр олон хүн ажилласан. Ялангуяа манай банк, санхүүгийн байгууллагууд, Монголбанк, Сангийн яам, Санхүүгийн зохицуулах хороо, бусад банкуудын холбооны хүмүүс ажиллаж байна.
Сая үндсэндээ олон улсын байгууллагын оролцооны талаар сая Д.Зоригт гишүүн хэлчихлээ. Энэ санг хамгийн гол нь ашгийн бус байгууллага хийнэ. Ашиг хуваарилахгүй. Өөрийнх нь бий болгосон зардлаас илүү гарвал өөрийнхөө дүрмийн санг нэмэгдүүлэх замаар л явах юм. Тийм учраас энд ашгийн байгууллага биш учраас зөвхөн тусламжийн байгууллагууд орж ирнэ. Энд ямар нэгэн ашиг олох тухай сонирхолтой этгээд энд үүсгэн байгуулагчаас гарахгүй. Сая хэллээ, Мерси Кор, ADRA, jtr гэх мэтийн байгууллага одоогийн байдлаар энд оръё гэсэн санал ирүүлээд мөнгөө бэлдсэн байгаа ийм мэдээллүүд байгаа. Тиймээс цаашдаа эндээс ямар нэгэн мөнгө угаах гэдэг тийм ойлголт байхгүй. Ашгийн бус учраас байхгүй байх гэж бодож байгаа юм.
Д.Дэмбэрэл: -Хуулийн этгээд гэдэг дотор саяын нэрлэсэн олон улсын байгууллага зэрэг чинь ороод явахгүй юу? Заавал олон улсын гэж тодотгож байгаа юмуу? Хуулийн этгээд гэдэгт багтахгүй юу?

А.Тлейхан: -Багтахгүй юм билээ. Нэмж манай мэргэжлийн хүмүүс, Санхүүгийн зохицуулах хороо хариулж болно.
Д.Баярсайхан: -А.Тлейхан гишүүн хэлсэн. Энэ өрөө ашгийн бус. Хоёрт нь ерөөсөө мөнгө угаах асуудал яригдаж байвал энэ нь өөрөө тусдаа бие даасан хуультай байгаа. Мөнгө угаах, терроризмыг санхүүжүүлэхийн эсрэг хуулийн дагуу, тэр битгий хэл мөнгө угаах асуудал биш, 20 сая төгрөгөөс дээш санхүүгийн бүх гүйлгээ Санхүүгийн мэдээллийн албанд очиж шалгагдаж байгаа. Энэ бол өөрөө тусдаа асуудал. Мөнгө угаах асуудал яривал. Энэ бол өөрөө ашгийн төлөө бус, яг энэ үйл ажиллагаа явуулж байгаа. Банк, санхүүгийн системд иргэдэд үйлчлэх санхүүгийн хүрээмжийг нэмэгдүүлэх чиглэлээр бодлогын баримт бичиг гарч байна гэж ойлгох. Яг мөнгө угаах асуудал яригдвал энэ бол тусдаа хуулийн үйлчлэлийн асуудал яригдана.

Д.Дэмбэрэл: -Баярлалаа. Гишүүд асуулт асууж, энэ дээр ярилцлаа. Би түрүүн 6 дугаар томъёоллыг уншсан байгаа. Байнгын хорооны саналаар дэмжье гэсэн санал хураалт явуулъя.
Санал хураалтад 41 гишүүн оролцож, 27 гишүүн зөвшөөрч, 65,9 хувийн саналаар санал дэмжигдлээ.
7.Төсөлд дор дурдсан агуулгатай хэсэг нэмэх:

“6.2.Үүсгэн байгуулагчдын анхны хурлаар сангийн дүрмийг батлах бөгөөд дүрмийг баталснаар санг үүсгэн байгуулсанд тооцно гэж дээрх нэр бүхий гишүүд санал гаргаж, Байнгын хороогоор дэмжүүлжээ.  Дэмжье гэсэн санал хураалт явж байна.
Санал хураалтад 42 гишүүн оролцож, 30 гишүүн зөвшөөрч, 71,4 хувийн саналаар санал дэмжигдлээ.
8.Төслийн “Удирдах зөвлөл” гэсэн 6 дугаар зүйлийг хасах саналыг дээрх гишүүд гаргасан байна. Дэмжье гэсэн санал хураалт явуулъя.
Санал хураалтад 42 гишүүн оролцож, 33 гишүүн зөвшөөрч, 78,6 хувийн саналаар санал дэмжигдлээ.
9.Төслийн “Удирдах зөвлөлийн дарга” гэсэн 7 дугаар зүйлийг хасах саналыг мөн гишүүд гаргасныг Байнгын хороо дэмжсэн байна. Дэмжье.
Санал хураалтад 42 гишүүн оролцож, 32 гишүүн зөвшөөрч, 76,2 хувийн саналаар санал дэмжигдлээ.
10.Төсөлд дор дурдсан агуулгатай 7 дугаар зүйл нэмэх: 

“7 дугаар зүйл. Сангийн удирдлага, бүтэц, зохион байгуулалт 

7.1.Сан нь удирдах зөвлөл, хяналтын зөвлөл, гүйцэтгэх захирал, зээлийн батлан даалтын хороотой байна. 

7.2.Сан нь энэ хуулийн 7.1-д зааснаас гадна бусад зохион байгуулалтын бүтэцтэй байхаар дүрэмдээ зааж болно.

7.3.Сангийн  удирдах дээд байгууллага нь Удирдах зөвлөл байна. Үүсгэн байгуулагчдын хурлаас сангийн дүрэмд заасны дагуу удирдах зөвлөлийн гишүүдийг томилно.

7.4.Сангийн үүсгэн байгуулагчдийн анхны хурлаас дүрмийг баталж, удирдах зөвлөлийн гишүүдийг томилсны дараа үүсгэн байгуулагчдын энэхүү эрх нь удирдах зөвлөлд шилжих бөгөөд дүрэмд удирдах зөвлөлийн гишүүдийн дийлэнх олонхийн саналаар нэмэлт, өөрчлөлт оруулж болно.

7.5.Удирдах зөвлөлийн бүрэлдэхүүн нь төсөв, санхүүгийн болон жижиг, дунд үйлдвэрийн асуудал эрхэлсэн төрийн захиргааны төв байгууллага, хөрөнгө оруулагч, хандивлагч, дэмжигч, тэдгээрийн томилсон төлөөллөөс бүрдэнэ.

7.6.Удирдах зөвлөлийн бүрэлдэхүүнд сангийн үйл ажиллагаатай шууд холбоотой этгээдийн төлөөллийг оруулж болно.” дээрх гишүүд санал гаргаж, Байнгын  хороогоор дэмжүүлжээ.
Санал хураалтад 43 гишүүн оролцож, 33 гишүүн зөвшөөрч, 76,7 хувийн саналаар санал дэмжигдлээ.
11.Төслийн “Удирдах зөвлөлийн бүрэн эрх” гэсэн 8 дугаар зүйлийг хасах саналыг дээрх гишүүд гаргасан байна. Байнгын хороо дэмжжээ. Дэмжье.
Санал хураалтад 43 гишүүн оролцож, 34 гишүүн зөвшөөрч, 79,1 хувийн саналаар энэ санал дэмжигдлээ.
12.Төсөлд дор дурдсан агуулгатай 8 дугаар зүйл нэмэх:

“8 дугаар зүйл. Сангийн дүрэм
8.1. Сангийн дүрэмд дараах зүйлийг тусгана:


8.1.1.нэр, хаяг байршил;

8.1.2.зорилго;


8.1.3.үйл ажиллагааны чиглэл, зарчим;

8.1.4.удирдлага, зохион байгуулалтын бүтэц, хяналтын тогтолцоо, эрх бүхий этгээдийг томилох, чөлөөлөх журам;

8.1.5.удирдах зөвлөл, хяналтын зөвлөл, гүйцэтгэх удирдлага, зохион байгуулалтын бусад бүтцийн эрх хэмжээ, чиг үүрэг;
8.1.6.удирдах зөвлөлийн хурлын шийдвэр гаргах журам.

8.2.Сангийн дүрмийг батлах, түүнд нэмэлт, өөрчлөлт оруулахад Санхүүгийн зохицуулах хорооноос зөвшөөрөл авна гэж гишүүд санал гаргаж, Байнгын хороогоор дэмжүүлсэн байна. Дэмжье.
Санал хураалтад 41 гишүүн оролцож, 33 гишүүн зөвшөөрч, 80,5 хувийн саналаар  санал дэмжигдлээ.

13.Төслийн “Удирдах зөвлөлийн анхны хурал” гэсэн 9 дүгээр зүйлийг хасах саналыг гишүүд гаргасан байна. Дэмжье.
Санал хураалтад 41 гишүүн оролцож, 31 гишүүн зөвшөөрч, 75,6 хувийн саналаар санал дэмжигдлээ.

14.Төслийн “Хяналтын зөвлөл” гэсэн 10 дугаар зүйлийг хасах саналыг мөн гишүүд гаргаж, Байнгын хороо дэмжсэн байна. Дэмжье, дараа нь Д.Дондог гишүүний асуултыг сонсъё.
Санал хураалтад 41 гишүүн оролцож, 27 гишүүн зөвшөөрч, 65,9 хувийн саналаар энэ санал дэмжигдлээ.

Д.Дондог гишүүн энэ дээр хэлэх санал байна уу?

Д.Дондог: -Баярлалаа. Сая 7 дугаар зүйл дээр бид нар Сангийн удирдлага, бүтэц, зохион байгуулалт гэдэг дээр “сан нь удирдах зөвлөл, хяналтын зөвлөл, гүйцэтгэх захирал, зээлийн батлан даалтын хороотой байна гээд дэмжсэн. 10 дугаар зүйлийг хасахаар чинь энэ хуулиас “хяналтын зөвлөл” гэсэн бүлэг, зүйл нь тэр чигээрээ хасагдчихаж байна шүү дээ. Үүрэг, функц байхгүй “хяналтын зөвлөл” гэсэн нэр томъёо тэр дотор ороод үлдэх юмуу, эсвэл бүр хяналтын зөвлөлгүй юм байгуулагдах гээд байгаа юмуу? Тийм зөрчилтэй юм гарч ирж байна. Үүнийг би санал хураахын өмнө асууя гэж бодсон, санал хураачихлаа л даа.

Д.Дэмбэрэл: -А.Тлейхан гишүүн хариулъя. Дээр хассаныг ч яахав, орлуулаад томъёолоод хийчихлээ. Хяналтын зөвлөлийг хасчихаар дараа нь юу болж байгаа билээ?

А.Тлейхан: -Баярлалаа. Хяналтын зөвлөл гэдэг бүтцийг хасаж байгаа юм биш ээ. 8.1.4 дээр орчихсон байгаа. Сангийн дүрэм батлахдаа удирдлага, зохион байгуулалтын бүтэц, хяналтын тогтолцоог батална гээд, 8.1.5 дээр удирдах зөвлөл, хяналтын зөвлөл, гүйцэтгэх захирал, зохион багуулалтын бүтцийн чиг үүргийг тогтоож өгнө гэж. Өөрөөр хэлбэл, удирдах зөвлөл, гүйцэтгэх захирлыг бас хасна гэж орж ирнэ. Тэр бүгдийг дүрмээр зохицуулъя. Ашгийн бус байгууллагын дүрэмд ийм юмыг тусад нь бүрэн заахгүйгээр дүрэмдээ багтааж шийдье гэсэн байдлаар орж байгаа. Энэ хасаж байгаа хэрэг биш ээ.

Д.Дэмбэрэл: 8.1.4 дээр тийм юм байна. Сангийн дүрмээр зохицуулна гэж байна. Д.Дондог гишүүн ээ, болох уу?

Д.Дондог: -Болно.

15.Төслийн  “Гүйцэтгэх захирал” гэсэн 11 дүгээр зүйлийг хасах саналыг гишүүд гаргасан байна. Байнгын хороо дэмжсэн байна. Дэмжье.
Санал хураалтад 43 гишүүн санал хураалтад оролцож, 32 гишүүн зөвшөөрч, 74,4 хувийн саналаар санал дэмжигдлээ.
16.Төслийн 12 дугаар зүйлийн дугаарыг “9” болгон, дор дурдсанаар өөрчлөн найруулах:

“9 дүгээр зүйл.Сангийн үндсэн үйл ажиллагаа
9.1.Сан нь дараах үйл ажиллагааг явуулна:

9.1.1.банк, санхүүгийн байгууллагаас зээл авахыг хүссэн боловч зээлийн барьцаа хөрөнгө нь хүрэлцэхгүй байгаа жижиг, дунд үйлдвэр эрхлэгчид зээлийн 60 хүртэлх хувьд батлан даалт гаргах;

9.1.2.Үнэт цаасны зах зээлийн тухай хуулийн 5.1-д заасны дагуу жижиг, дунд үйлдвэр эрхлэгчдээс  гаргасан хаалттай өрийн бичгээс банк, санхүүгийн байгууллага худалдаж авсан бол уг худалдаж авсан өрийн бичигт батлан даалт гаргах;

9.2.Сан нь энэ хуулийн 9.1.1-д заасан батлан даалтыг гаргахдаа тухайн зээл олгох банк, санхүүгийн байгууллагын дүгнэлтэд үндэслэнэ.

9.3.Сангийн хөрөнгийг банкинд хадгаламж, харилцах хэлбэрээр болон Засгийн газраас гаргасан өрийн бичиг, Санхүүгийн зохицуулах хорооноос зөвшөөрсөн бусад хэлбэрээр байршуулж болно.” гэж гишүүд санал гаргаж, Байнгын хороо дэмжсэн байна. Дэмжье гэсэн санал хураалт.
Санал хураалтад 45 гишүүн оролцож, 32 гишүүн зөвшөөрч, 71,1 хувийн саналаар санал дэмжигдлээ.
17.Төслийн “Батлан даалт гаргах” гэсэн 13 дугаар зүйлийг хасах саналыг гишүүд гаргаж, Байнгын хороогоор дэмжүүлсэн байна. Дэмжье.
Санал хураалтад 45 гишүүн оролцож, 29 гишүүн зөвшөөрч, 64,4 хувийн саналаар санал дэмжигдлээ.
18.Төслийн “Зээл эргэн төлөгдөөгүйгээс үүсэх үр дагавар” гэсэн 14 дүгээр зүйлийн 14.1, 14.2, 14.3 дахь хэсгийг хасах саналыг гишүүд гаргаж, Байнгын хороогоор дэмжүүлсэн байна. Дэмжье гэсэн санал хураалт явуулъя.
Санал хураалтад 45 гишүүн оролцож, 31 гишүүн зөвшөөрч, 68,9 хувийн саналаар санал дэмжигдлээ.
Д.Тэрбишдагва: -Сангийн үйл ажиллагаанаас үүсэх эрсдэлийг жижиг, дунд үйлдвэрийг хөгжүүлэх сангаас  давхар батлан даахтай холбогдсон журмыг Засгийн газар юу гэж ойлгоод байна вэ? Одоо бид жижиг, дунд үйлдвэрт баахан мөнгө өгдөг. Тэд нар чинь жижиг, дунд үйлдвэрийн сангаас гаргаад жижиг, дунд үйлдвэрийн зээл өгч байгаа шүү дээ. Гэтэл сангийн үйл ажиллагаанаас үүсэх эрсдэлийг жижиг, дунд үйлдвэрээ хөгжүүлэх сангаас давхар батлан даана гэдэг маань улсын төсвөөс гаргаад өгч байгаа мөнгө, тэндээс гарсан сангаас давхар батлан даалт гэдэг чинь Засгийн газар өөрөө давхар батлан даалт гаргаж болж байгаа юмуу? Энэ чинь уг нь яг л банк, санхүүгийн байгууллагаас батлан даалт гаргуулаад, тэрнийх нь 60 хувийн эрсдэлийг даана гэж орчихоод, дахиад жижиг, дунд үйлдвэрийн сангаас давхар батлан даалгах гэж, Засгийн газар ямар журам боловсруулах гээд, энэ ямар агуулгатай зүйл орж ирчихээд байна вэ? Үүнийг сайн ойлгохгүй батлан даалт юм шиг санагдаад байна. Үүнийг сайн тайлбарлаж өгөөч. Ийм байж болж байгаа юмуу?

Д.Дэмбэрэл: -Байнгын хорооны дарга.
Д.Зоригт: -Жижиг зээлийн батлан даалтын сангийн үйл ажиллагааг баталгаажуулах зорилгоор анх энэ хуулийн төслийг өргөн мэдүүлэхдээ энэ сангийн гаргасан нийт баталгааны 60 хүртэлх хувьд жижиг, дунд үйлдвэрийн сангаас батлан даалт гаргана гэсэн анхны хуулийн төслөөрөө явж байгаа. Давхар батлан даалт гаргах журмыг анхны төсөлд яамдын төвшинд, Сангийн яам, Хүнс, хөдөө аж ахуй, хөнгөн үйлдвэрийн яамны төвшинд хэлэлцэж баталж байхаар тусгасан байсныг ажлын хэсэг дээр яриад үүнийг Засгийн газар дээр ярьж, олон байгууллагын саналыг авч байж баталдаг байх нь зүйтэй юм. Яагаад гэвэл таны хэлсэнчлэн жижиг, дунд үйлдвэрийг дэмжих сан бол улсын төсвийн хөрөнгөөс бүрдэж, жил болгон эргэн төлөлтөөсөө санхүүжигдээд явдаг. Одоогийн байдлаар нийт 200 гаруй тэрбум төгрөгийн эргэлттэй ийм сан болоод байгаа. Энэ сангийн нийт хөрөнгөөс 10 хувьтай тэнцэх хэмжээнд байршуулж байгаад давхар батлан даалтынхаа баталгаа болгоод байршуулаад ингээд явъя. Өөрөөр хэлбэл, иргэдийн ажил, хөдөлмөрийг дэмжиж байгаа энэ сангийнхаа үйл ажиллагааг Засгийн газрын зүгээс дэмжиж үйл ажиллагааг нь илүү баталгаатай, итгэл төрөхүйц болгох зорилгоор л ийм заалт оруулж байгаа юм.

Ер нь зээлийн батлан даалтын сангийн эх үүсвэрийн гол эх үүсвэрийг Засгийн газраас гаргана. Яагаад гэвэл нийгэм рүү чиглэсэн ажил, хөдөлмөр эрхлэлтийг дэмжсэн Засгийн газрын бодлогыг хэрэгжүүлж байгаа ийм сан. Тийм учраас аль, аль нь Засгийн газар дээр санхүүжилт, санхүүгийн хариуцлага, эрсдэл бол Засгийн газар дээр байна. Тийм учраас ийм заалт орсон байгаа. Баярлалаа.
Д.Дэмбэрэл: -Баярлалаа. Би түрүүн томъёоллыг уншсан. Сая тайлбар авлаа. 11.3-ийг ярьж байгаа шүү дээ.
Д.Дамба-Очир: -Засгийн газрын эрсдэл байгаа. 60 дээр нь нэмээд дахиад 60, ийм эрсдэлийг хүлээж байгаа. Нэгэнт ийм их эрсдэл хүлээж байгаа учраас үүний хэмжээг багасгах асуудлыг ярих ёстой юм болов уу гэж би бодоод байгаа юм. Жижиг, дунд үйлдвэрийн өгч байгаа зээлүүдийн хэмжээг багасгах тусам л эргэн төлөлт нь харьцангуй сайн байгаад байгаа учраас энэ дээр тоо тавьж өгч, ингэхгүй бол хэдэн томчууд нь жижиг, дунд үйлдвэрийн зээлийг авчихаад байгаа юм. Тийм учраас би энэ дээр 10 сая ч байдаг юмуу, ингэж хязгаар тавьж өгвөл Гачуурт авч байна тэрбумаар нь авч байна гэдэг яриа гарахгүй л юм.

Хязгаар тавьж өгч байж, жижиг, дунд үйлдвэр, ажлын байр бий болгох гээд байгаа юм бол яг тэр рүү явах ёстой учраас зээл өгөх хэмжээний дээд талын 
... хэмжээг тавьж өгөхгүй бол. Одоо жишээлбэл, Японы зээл гэхэд 600 мянган доллар нэг компанид өгч байгаа юм байна. Үүний хэмжээг нь тавьж өгч байж, олон хүнд хүртээж ингэж л явах ёстой. Уг нь зорилго нь тийм зорилго шүү дээ. Тэгэхгүй, хэдэн томчууд нь авчихаад хуваачихаад байгаад байгаа учраас энэ дээр хэмжээ тавьж өгөх талын юман дээр санал хурааж өгөөч гэж хэлэх гэсэн юм. 10 саяас дээшгүй ч гэдэг юмуу, тоо тавьж өгмөөр байна.

Д.Дэмбэрэл: -Сангийн яамнаас хэн хариулах вэ?

Б.Батбаяр: -Зээлийн батлан даалтын сан бол өөрөө нэг удаа Засгийн газраас мөнгө гараад дахиж цаашаа байнга тогтмол гарч байхгүй ийм зохицуулалттай. Гэхдээ энэ зээлийн батлан даалтын сангаар дамжуулан банкны системд олгогдсон зээл өөрөө тодорхой эрсдэлд ороод, зээлийн батлан даалтын сан маань өөрөө үйл ажиллагаа явуулахад хүндрэлтэй, санхүүгийн харьцаанууд нь хүрэхгүй байгаа тохиолдолд жижиг, дунд үйлдвэрийн сангаас давхар батлан дааж, энэ санг өөрийг нь үйл ажиллагаа хэвийн болгох зориулалтаар засаг оролцохоор тийм зохицуулалт явж байгаа. 60 хувь гэж заасан энэ хэмжээ нь бол хамгийн офтимальный хувь юм болов уу гэж бид тооцсон. Эргээд энэ өөрөө, харилцаанд оролцож байгаа арилжааны банкууд, эргээд зээлдэгчид өөрөө үндсэн зээлийн батлан даалтын сангийн хүлээх хариуцлага нь урт хугацаанд үргэлжлээд явна. 

Нөгөө талаар зээлийн батлан даалтын сан маань өөрөө тогтмол үйл ажиллагаа явуулах тэр процесс нь алдагдахгүй байх үүднээс Засгийн газар байнга өөрөө зээл олгоод байх биш, батлан даалтын санг нь өөрөө хэвийн явуулах бололцоог нь хангаж өгснөөр Засгийн газрын гаргах өөрийнх нь санхүүгийн хариуцлага их оновчтой, зохистой хэмжээнд байх болов уу гэж тооцож, энэ дүнг оруулсан.

Д.Дэмбэрэл: -А.Тлейхан гишүүн.

А.Тлейхан: -Баярлалаа. Д.Дамба-Очир гишүүн их зөв санаа хэлж байгаа юм. Байнгын хороон дээр ч бас ярьж байсан. Гэхдээ Д.Дамба-Очир гишүүний хэлж байгаа санааг энэ хуулинд тусгах боломжгүй. Энэ бол батлан даалтын хууль болохоос биш, жижиг, дунд үйлдвэрийн зээл олгох тухай асуудал биш л дээ. Тийм учраас Д.Дамба-Очир гишүүн олгож байгаа зээлийг хязгаарлая, том аж ахуйн нэгжүүд тэрбум, тэрбумаар биш, олон хүнд хүртээх тухай асуудал байх ёстой гэж ярьж байгаа нь зөв. Үүнийг өөр хуулиар, Жижиг, дунд үйлдвэрт зээл олгох тухай хуульд оруулахаас биш, энэ бол батлан даалт учраас энэ хуулинд хараахан хүлээж авах боломжгүй гэдэг байдлаар нь бид түрүүн хариулж байсан юм. Санаа нь зөв боловч, энд тусгах боломж муутай байгаа юм.

Д.Дэмбэрэл: -Баярлалаа. Энэ дээр гишүүд тайлбар авлаа.

Одоо саналаа хураая.

19.Төслийн 14 дүгээр зүйлийн 14.4 дэх хэсгийн дугаарыг “11.3” болгон, дор дурдсанаар өөрчлөн найруулах:

“11.3.Сангийн үйл ажиллагаанаас үүсэх эрсдэлийг Жижиг, дунд үйлдвэрийг хөгжүүлэх сангаас давхар батлан даахтай холбогдсон журмыг Засгийн газар батална.” гэсэн гишүүдийн саналыг Байнгын хороо дэмжсэн байна. Байнгын хорооны саналаар дэмжье гэсэн санал хураалт явж байна.

Санал хураалтад 41 гишүүн оролцож, 29 гишүүн зөвшөөрч, 70,7 хувийн саналаар санал дэмжигдлээ.
20.Төслийн 15 дугаар зүйлийн дугаарыг “10” болгон, мөн зүйлийн 2 дахь заалтын “хямдруулан” гэснийг хасах саналыг гишүүд гаргасан байна. Байнгын хороо дэмжжээ. Дэмжье.

Санал хураалтад 42 гишүүн санал хураалтад оролцож, 32 гишүүн зөвшөөрч, 76,2 хувийн саналаар санал дэмжигдсэн байна.

21.Төслийн 16 дугаар зүйлийн дугаарыг “11” болгон, мөн зүйлийн 2 дахь хэсгийг дор дурдсанаар өөрчлөх:

“11.2.Сангийн үйл ажиллагааны дараах журмыг удирдах зөвлөл батална:” гэжээ. Байнгын хорооны саналаар дэмжье гэсэн санал хураалт явуулъя.

Санал хураалтад 42 гишүүн оролцож, 30 гишүүн зөвшөөрч, 71,4 хувийн саналаар энэ санал дэмжигдлээ.

22.Төслийн 16 дугаар зүйлийн 16.2.5 дахь заалтын дугаарыг “11.2.5” болгон, дор дурдсанаар өөрчлөх:

“11.2.5.сангийн хөрөнгө, мөнгөн хөрөнгийг удирдах, байршуулах журам;” гэж нэрлэх саналыг гишүүд гаргаж, Байнгын хороо дэмжсэн байна. Дэмжье.

Санал хураалтад 42 гишүүн оролцож, 29 гишүүн зөвшөөрч, 69,0 хувийн саналаар санал дэмжигдлээ.

23.Төслийн 19 дүгээр зүйлийн дугаарыг “15” болгон, мөн зүйлийн 2 дахь хэсгийн “аудитын байгууллагаар баталгаажуулан” гэснийг хасах саналыг гишүүд гаргасан байна.

Д.Дондог гишүүн.

Д.Дондог: -Аудитын байгууллагаар баталгаажуулан гэснийг хасъя гэсэн. Үүнийг тайлбарлаж өгөөч. Энэ чинь хяналтын зөвлөлтэй байж болохгүй, хасдаг. Аудитаар баталгаажуулдаггүй гээд. Миний бодлоор өргөн барьсан хуулийн гол, гол юмнууд нь хасагдаад байгаа юм биш биз дээ гэсэн агуулгаар асууж байна. Өөр юманд зохицуулагдсан байгаа юмуу?

Д.Дэмбэрэл: -Санхүүгийн зохицуулах хорооны дарга Д.Баярсайхан хариулъя.

Д.Баярсайхан: -Аудитаар баталгаажуулахыг хасна гэдэг нь аудитын шинэчилсэн найруулгын хууль орж ирж байгаа. Ер нь ердийн журмаар явъя гэж байгаа юм. 500 саяас дээш орлоготой аж ахуйн нэгжүүд, хуулийн этгээд аудитаар заавал баталгаажуулдаг. Тэр Аудитын хуулийн замаар л явъя гэж байгаа юм. Түүнээс, энэ хуулинд онцгойлон заах шаардлага байхгүй гэсэн үндэслэлээр хасах. Түүнээс, аудитаар баталгаажуулахгүй гэсэн үг биш юм.

Д.Дэмбэрэл: -Баярлалаа. Би уншсан байгаа. Санал хураалт явуулъя. Байнгын хорооны саналаар дэмжье гэсэн санал хураалт 23 дээр явж байна.

Санал хураалтад 42 гишүүн оролцож, 29 гишүүн зөвшөөрч, 69 хувийн саналаар санал дэмжигдлээ.

24.Төслийн 19 дүгээр зүйлийн 19.3 дахь хэсгийн дугаарыг “15.3” болгон дор дурдсанаар өөрчлөн найруулах:

“15.3.Сангийн санхүүгийн тайлан нь тэнцэл, орлого үр дүнгийн тайлан, өмчийн өөрчлөлтийн тайлан, мөнгөн гүйлгээний тайлан болон нэмэлт тайлбар, тодруулгаас бүрдэнэ.” гэсэн саналыг гишүүд гаргасныг Байнгын хороо дэмжсэн байна. Дэмжье.

Санал хураалтад 42 гишүүн оролцож, 31 гишүүн зөвшөөрч, 73,8 хувийн саналаар санал дэмжигдлээ.


25.Төслийн 20 дугаар зүйлийн дугаарыг “14” болгон, дор дурдсанаар өөрчлөн найруулах:

“14 дүгээр зүйл.Сангийн өөрийн хөрөнгө
 
14.1.Сан үйл ажиллагаагаа явуулахад хүлээх үүргийн баталгаа болгох зорилгоор өөрийн хөрөнгөтэй байна.

14.2.Сангийн өөрийн хөрөнгийн доод хэмжээг болон өөрийн хөрөнгийн зохистой харьцааг Санхүүгийн зохицуулах хороо тогтооно.

14.3.Сангаас гаргах батлан даалтын нийт хэмжээ нь сангийн өөрийн хөрөнгийг 20 дахин нэмэгдүүлснээс хэтрэхгүй байна.

14.4.Сангийн үйл ажиллагааны зохистой харьцаа Санхүүгийн зохицуулах хорооноос тогтоосон хэмжээнд хүрэхгүй болсон тохиолдолд хөрөнгө оруулагчдад оруулсан хөрөнгийн хэмжээндээ хувь тэнцүүлэн дахин хөрөнгө оруулж, өөрийн хөрөнгийн дутууг нөхөх саналыг Сан тавьж болно. 

14.5.Энэ хуулийн 14.4-т заасан саналыг хөрөнгө оруулагч хүлээж аваагүй бол аль нэг хөрөнгө оруулагч дангаараа, эсхүл хэд хэдэн хөрөнгө оруулагч хамтран хөрөнгийн дутууг нөхөх зөрүүг олгож, зохистой харьцааны үзүүлэлтийг шаардлагатай түвшинд хүргэх арга хэмжээг авч болно.” гэж нэр бүхий гишүүд санал гаргаж, Байнгын хороо дэмжсэн байна. Дэмжье.

Санал хураалтад 42 гишүүн оролцож, 29 гишүүн зөвшөөрч, 69,0 хувийн саналаар санал дэмжигдлээ.

26.Төслийн “Хувь нийлүүлсэн хөрөнгө” гэсэн 21 дүгээр зүйлийг хасах саналыг дээрх нэр бүхий гишүүд гаргасныг Байнгын хороо дэмжсэн байна. Дэмжье.

Санал хураалтад 42 гишүүн оролцож, 30 гишүүн зөвшөөрч, 71,4 хувийн саналаар энэ санал дэмжигдээд байна.

Ц.Сэдванчиг гишүүн 26 дээр тодруулж асууя гэж байна.

Ц.Сэдванчиг: -Энэ сангийн өөрийн хөрөнгийн хэмжээг төслөөс тэр чигээр нь аваад хаячихаж байгаа юм байна. 

Ер нь энэ сан нэлээн эрсдэл дагуулж болзошгүй сан байж болохоор ийм дүр, төрх харагдаад байгаа юм. Энэ сан эрсдэлд орсон тохиолдолд эрсдэлээс яаж хамгаалах, яаж гарах талаар би хуулийн зүйл, заалтаас тодорхой юм олж харахгүй л байна. Сая Сангийн өөрийн хөрөнгө гэсэн хэсэг дээр ганц, хоёр заалтууд байх шиг байна. Санхүүгийн зохицуулах хороо шалгуур, үзүүлэлтийг нь хянаж байх юм шиг байна. Тэгээд алдагдвал хөрөнгө оруулагчдад санал болгоод, нэг зохицуулах, ерөнхий л юмнууд байгаад байх шиг байна. Ер нь сан ямар нэгэн эрсдэл дагуулсан тохиолдолд яаж зохицуулах юм бол? Өөрийн хөрөнгийн хэмжээг нь аваад хаячихаж байгаа нь яаж байгаа юм бол гэсэн ийм асуулт байна. Ямар чадавхитай, ямар чансаатай ийм сан байх юм бэ? Ерөөсөө Засгийн газрын тусгай сан ч гэнэ үү, замбараагүй олон сан байдаг юм билээ. Хяналт, менежмент их муутай, ерөөсөө л сангийн хөрөнгө урсаж байдаг, тэнд тавьдаг хяналт байдаггүй ийм л олон сангууд байгаа. Тиймэрхүү сангууд нэг болох вий дээ. Тэр тусмаа энэ зээлтэй холбоотой батлан даалтын сан учраас нэлээн эрсдэл дагуулж болзошгүй ийм л сан болох гээд байгаа юм бол?

Д.Дэмбэрэл: -Улсын Их Хурлын чуулганы үйл ажиллагаатай Говь-Алтай аймгийн Алтай сумын чуулгын уран бүтээлчид Ж.Энхбаяр гишүүний урилгаар танилцаж байна. Чуулгын хамт олонд уран бүтээлийн өндөр, өндөр амжилт хүсэн ерөөе /алга ташив/.

Байнгын хорооны дарга Д.Зоригт хариулъя.

Д.Зоригт: -Ц.Сэдванчиг гишүүний асуултад хариулъя. Хувь нийлүүлсэн хөрөнгө гэдэг заалт хасчихаар үүнийг сангийн дүрмээр зохицуулаад, ер нь энэ сангийн хөрөнгөнд хамгийн зохистой харьцааг хангах, хяналтыг Санхүүгийн зохицуулах хорооны шугамаар хэрэгжих юм.

Түрүүн би Р.Раш гишүүний асуултад хариулахдаа энэ санд үүсэж болзошгүй эрсдэл, энэ эрсдэлийг хэрхэн хянах вэ, хэрхэн удирдах вэ, ямар зохистой хэмжээнд байлгах талаар хариулсан. Тодорхой хязгаарууд байгаа. Сангаас батлан даалт гаргах хэмжээ бол сангийн өөрийн хөрөнгийн 20 дахин нэмэгдүүлснээс хэтрэхгүй байна. Өөрийн хөрөнгийг Засгийн газрын төвшинд үүсгэн байгуулагч, хөрөнгө оруулагчтайгаа ярьж байгаад тогтоох байх. 3-5 тэрбум төгрөгөөр анхны хэмжээ байх болов уу гэж ажлын хэсэг дээр ярьж байсан.

Манай Санхүүгийн зохицуулах хороо санхүүгийн байгууллагуудын, банк бус санхүүгийн байгууллага, хадгаламж, зээлийн хоршоо, даалтгалын байгууллагуудын үйл ажиллагаанд тавьдаг хяналт, энэ чиг хуулийнхаа дагуу хэрэгжээд явахад энэ сангийн эрсдэл тодорхой хэмжээнд удирдлага, хяналтанд байна гэж бид үзэж байгаа юм. Огт эрсдэл гарахгүй гэж байхгүй. Эрсдэл гарна. Эрсдэлийн сан байгуулагдана. Гарсан эрсдэл, энэ сан өөрөө даахгүй хэмжээнд ирвэл Засгийн газраас баталсан журмын дагуу давхар батлан даалт, ийм механизм бас гаргаж байгаа. Өөрөөр хэлбэл, жижиг, дунд үйлдвэрийн сангаас энэ сангийн үйл ажиллагааг давхар батлан дааж, итгэлтэй, найдвартай үйл ажиллагааг нь явуулах, сангийн баталгаа болж байгаа гэдгийг хэлмээр байна.

Д.Дэмбэрэл: -Баярлалаа. Ц.Сэдванчиг гишүүний асуулт ойлгомжтой болсон байх гэж бодож байна. Санал хураагдчихсан байгаа.

27.Төслийн 22 дугаар зүйлийн дугаарыг “16” болгон дор дурдсанаар өөрчлөн найруулах:

 “16 дугаар зүйл.Санхүүгийн зохицуулах хорооны тавих хяналт
16.1.Санхүүгийн зохицуулах хороо Сангийн өөрийн хөрөнгө, төлбөрийн чадварыг хангуулах болон үйл ажиллагааг нь зохицуулахтай холбогдсон дүрэм, журам гаргаж, хэрэгжилтэд нь хяналт тавина.

16.2.Санхүүгийн зохицуулах хороо энэ хуулийн 16.1-д заасан дүрэм, журмыг батлахдаа жижиг, дунд үйлдвэрийн болон төсвийн асуудал эрхэлсэн төрийн захиргааны төв байгууллагын саналыг авна.” гэж гишүүд санал гаргаж, Байнгын  хороогоор дэмжүүлсэн байна. Дэмжье.

Санал хураалтад 42 гишүүн оролцож, 31 гишүүн зөвшөөрч, 73,8 хувийн саналаар санал дэмжигдлээ.

Ц.Сэдванчиг гишүүн.

Ц.Сэдванчиг: -Би өмнөх асуусантайгаа төстэй зүйлийг дахиж тодруулж асуух гээд байна. Энэ сан маань Засгийн газраар давхар баталгаа гаргасан, Засгийн газар бас тодорхой эх үүсвэр гаргаж өгч, энэ санг бүрдүүлэх ийм сан болох гээд байгаа юм. Энэ дүрэм, журмыг нь Санхүүгийн зохицуулах хороо боловсруулж, хяналт тавих юм байна. Энд хэр нийцтэй юм бол? Санхүүгийн зохицуулах хорооны дарга Д.Баярсайхан сууж байх шиг байна, Засгийн газрын бусад тусгай сангууд танайд хамаардаггүй юм шиг байсан. Гэтэл зээлийн батлан даалтын санг танайд хамааруулаад явж байгаа нь хэр зохимжтой юм бэ? Энэ өөрөө нэлээн эрсдэл дагуулж болзошгүй ийм сан болж мэдэхээр байгаад байгаа шүү дээ. Та бүхэн, Санхүүгийн зохицуулах хороо өөрөө дүрэм, журмыг нь боловсруулаад зохистой харьцааг нь бариулаад хяналт тавиад явах боломж бий юу? Бусад сангуудад та бүхэн хяналт тавиад  оролцоод байдаггүй биз дээ?

Д.Баярсайхан: -Эрсдэлийн тухайд бол энэ хуулийн нэлээн сайн анхаарууштай зүйл бол “батлан даалт” гэдэг үгийг бид хэрэглэж байгаа. Тэрнээс банкны баталгаа гэдэг үгүүд хэрэглэдэг, энэ асуудал ерөөсөө байхгүй. Батлан даалтын тухайд бол эрсдэлийг бууруулах, юуны өмнө зээлдэгчийг, авсан зээлээ эргэн төлөх бүх бололцоог шавхаж байж, эцэст нь батлан даагч руу ханддаг ийм Иргэний хуулийн зохицуулалттай. Энэ бол өөрөө эрсдэлийг бууруулж байгаа нэг асуудал. Мэдээж эрсдэл үүсээд, хүндрэл үүсээд явбал Иргэний хуулийн дагуу татан буулгах болон бусад ажиллагаа явна. Тэрийг бас түрүүний хариулт дээр нэмж хэлэх гэсэн юм.

Банк бус санхүүгийн байгууллага сангийнх нь хувьд Санхүүгийн зохицуулах хорооны хяналтанд ирэх нь би хувьдаа хамгийн зохистой хэлбэр юм болов уу гэж бодож байгаа. Яагаад гэхээр одоо ч гэсэн манайх банк бус санхүүгийн байгууллага зээлийн батлан даалтын үйл ажиллагаа явуулаад, тэрэнд нь манайх хяналт тавиад явдаг. Энэ батлан даалтын үйл ажиллагаанд дан ганц Засгийн газар гэж ойлгож бас болохгүй байгаа юм. Бараг дийлэнх хөрөнгө оруулагч нар нь үүсгэн байгуулагч, хөрөнгө оруулагч нар нь олон улсын байгууллагууд хөрөнгөө оруулж байгаа болохоор. Хамгийн гол Засгийн газрын оролцоог давхар батлан даалтын асуудал байгаа учраас энэ асуудал дээр Засгийн газрын оролцоо их чухал байгаад байгаа юм. Хяналт, зохицуулалт тавьж явахад бид нарын өдөр тутмын хийдэг ажлын л нэг хэлбэр л дээ.

Д.Дэмбэрэл: -Санал хураалт явчихсан байгаа.

28.Төслийн 23 дугаар зүйлийн 23.1, 23.2 дахь хэсгийг хасах саналыг гишүүд гаргаж, Байнгын хороо дэмжсэн байна. Дэмжье гэсэн санал хураалт явж байна.

Санал хураалтад 42 гишүүн оролцож, 31 гишүүн зөвшөөрч, 73,8 хувийн саналаар санал дэмжигдлээ.

29.Төслийн 24 дүгээр зүйлийн дугаарыг “18” болгон, дор дурдсанаар өөрчлөн найруулах:

“18 дугаар зүйл.Хууль тогтоомж зөрчигчдөд хүлээлгэх
хариуцлага

18.1.Зээлийн батлан даалтын сангийн тухай хууль тогтоомж зөрчсөн нь эрүүгийн хариуцлага хүлээлгэхээргүй бол буруутай этгээдэд Санхүүгийн зохицуулах хорооны хянан шалгагч дараах захиргааны хариуцлага ногдуулна. 

18.1.1.энэ хуулийн 14.4-т заасныг зөрчиж батлан даалт гаргасан бол ажилтан, албан тушаалтныг хөдөлмөрийн хөлсний доод хэмжээг таваас арав  дахин нэмэгдүүлсэнтэй тэнцэх хэмжээний төгрөгөөр торгох;

18.1.2.тайлан, тэнцэл, мэдээ баримтыг Хороонд зохих журмын дагуу гаргаж өгөөгүй ажилтан, албан тушаалтныг хөдөлмөрийн хөлсний доод хэмжээг нэгээс гурав дахин нэмэгдүүлсэнтэй тэнцэх хэмжээний төгрөгөөр торгох;

18.1.3.сангийн үйл ажиллагаатай холбоотойгоор Хорооноос шаардсан тодруулга, мэдээллийг хүндэтгэн үзэх шалтгаангүйгээр гаргаж өгөхөөс зайлсхийсэн ажилтан, албан тушаалтныг хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр торгох;

18.1.4.хяналт, шалгалтад саад учруулсан ажилтан, албан тушаалтныг хөдөлмөрийн хөлсний доод хэмжээг таваас арав дахин нэмэгдүүлсэнтэй тэнцэх хэмжээний төгрөгөөр торгох.” гэж гишүүд санал гаргаж, Байнгын хороогоор дэмжүүлсэн байна. Хариуцлагын тогтолцооны энэ асуудлыг дэмжье.

Санал хураалтад 42 гишүүн оролцож, 29 гишүүн зөвшөөрч, 69,0 хувийн саналаар санал дэмжигдлээ.

30.Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хуулийн төслийн 1 дүгээр зүйлийн 1.1 дэх хэсгийн “Зээлийн батлан даалтын үйл ажиллагаа” гэснийг “Зээлийн батлан даалтын сангийн тухай хуульд заасан үйл ажиллагаа” гэж өөрчлөх саналыг гишүүд гаргасныг Байнгын хороо дэмжсэн байна. Дэмжье.

Санал хураалтад 42 гишүүн оролцож, 32 гишүүн зөвшөөрч, 76,2 хувийн саналаар санал дэмжигдлээ.

31.Банк бус санхүүгийн үйл ажиллагааны тухай хуульд нэмэлт, өөрчлөлт оруулах тухай хуулийн төслийг буцаах саналыг гишүүд гаргасныг Байнгын хороо дэмжсэн байна. Дэмжье.

Санал хураалтад 43 гишүүн оролцож, 29 гишүүн зөвшөөрч, 67,4 хувийн саналаар санал дэмжигдлээ.

32.Дараах найруулгын саналыг төсөлд тусгах:

1/Төслийн 4 дүгээр зүйлийн дугаарыг “5” болгон, мөн зүйлийн 4.1.2 дахь хэсгийг хасах;

2/Төслийн 4 дүгээр зүйлийн “”санхүүгийн байгууллага” гэж Монгол Улсын нутаг дэвсгэрт холбогдох хууль, журмын дагуу үйл ажиллагаа явуулж байгаа банк, банк бус санхүүгийн байгууллагыг;” гэсэн 4.1.5 дахь хэсгийг хасах;

3/Төслийн 16 дугаар зүйлийн “16.1.Сан нь үйл ажиллагаагаа энэ хууль, сангийн үйл ажиллагааны журам болон тэдгээртэй нийцүүлэн гаргасан бусад эрх зүйн актад тулгуурлан явуулна.” гэсэн хэсгийг хасах; 

4/Төслийн 17 дугаар зүйлийн дугаарыг “12” болгох;
5/Төслийн 17 дугаар зүйлийн 17.1 дэх хэсгийн “даалт гаргах зээлийн дээд хэмжээ, батлан” гэснийг хасах;

6/Төслийн 18 дугаар зүйлийн дугаарыг “13” болгох;
7/Төслийн 16 дугаар зүйлийн 16.2.6 дахь заалтын “хадгалалт” гэснийг “хадгалалтын журам” гэж өөрчлөх; 

8/Төслийн “Санг татан буулгах” гэсэн 23 дугаар зүйлийн дугаарыг “17” болгон, мөн зүйлийн 3 дахь хэсгийг дор дурдсанаар найруулах:

“17.1.Санг Иргэний хуулийн 38 дугаар зүйлд заасан журмын дагуу татан буулгана.” гэсэн найруулгын засваруудыг Байнгын хорооны саналаар дэмжье гэсэн санал хураалт явуулъя.

Санал хураалтад 43 гишүүн оролцож, 33 гишүүн зөвшөөрч, 76,7 хувийн саналаар санал дэмжигдлээ.

Байнгын хорооны зарчмын зөрүүтэй саналаар санал хураалт явуулж дууслаа.

Зээлийн батлан даалтын сангийн тухай хуулийн төсөлтэй хамт өргөн мэдүүлсэн хэлэлцэх шаардлагагүй гээд нэг санал хураагдсан шүү дээ. Хуулийн төсөл буцаах тухай асуудлыг танилцуулъя.

МОНГОЛ УЛСЫН ИХ ХУРЛЫН ТОГТООЛ

Хуулийн төсөл буцаах тухай
Монгол Улсын Их Хурлын чуулганы хуралдааны дэгийн тухай хуулийн 19 дүгээр зүйлийн 19.3.7 дахь заалтыг үндэслэн Монгол Улсын Их Хурлаас ТОГТООХ нь:

Монгол Улсын Их Хурлын гишүүн Ц.Баярсайхан нарын 17 гишүүнээс 2011 оны 06 дугаар сарын 07-ны өдөр Улсын Их Хуралд Зээлийн батлан даалтын сангийн тухай хуулийн төсөлтэй хамт өргөн мэдүүлсэн банк бус санхүүгийн үйл ажиллагааны тухай  хуульд нэмэлт, өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонхи хэлэлцэх шаардлагагүй гэж үзсэн тул хууль санаачлагчид нь буцаасугай гэсэн тогтоол байна.

Тогтоол баталъя гэсэн санал хураалт явуулъя.

Санал хураалтад 43 гишүүн оролцож, 28 гишүүн зөвшөөрч, 65,1 хувийн саналаар тогтоол батлагдлаа.

Саяын миний уншсан тогтоолд редакцийн саналтай гишүүн байна уу?

-Алга байна.

Редакцийн саналыг сонслоо.

Зээлийн батлан даалтын сангийн тухай Засгийн газрын тусгай сангийн тухай хуульд нэмэлт, өөрчлөлт оруулах тухай, Жижиг, дунд үйлдвэрийн тухай хуульд нэмэлт, өөрчлөлт оруулах тухай, Аж ахуйн нэгжийн албан татварын тухай хуульд нэмэлт, өөрчлөлт оруулах тухай, Санхүүгийн зохицуулах хорооны эрх зүйн байдлын тухай хуульд нэмэлт, өөрчлөлт оруулах тухай хуулийн төслүүдийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.

Ажлын хэсгийнхэнд баярлалаа.

1.Нийгмийн халамжийн тухай /шинэчилсэн найруулга/ хуулийн эцсийн найруулгыг сонсъё.

Саналтай гишүүн байна уу?

-Алга байна. Эцсийн найруулгыг сонслоо.

2. Хууль хүчингүй болсонд тооцох тухай хуулийн эцсийн найруулгыг сонсъё. Энэ дээр саналтай гишүүн байна уу?

-Алга байна.

3. Ахмад настны нийгмийн хамгааллын тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу?

-Алга байна.

4. Хөгжлийн бэрхшээлтэй иргэний нийгмийн хамгааллын тухай хуульд нэмэлт, өөрчлөлт оруулах тухай хуулийн эцсийн найруулгад саналтай гишүүн байна уу?

-Алга байна. Эцсийн найруулгыг сонслоо. 

15 цагаас Засгийн газрын цагийн дараа цаг гарвал үргэлжлүүлэн хэлэлцье.

Завсарлага:

15 цагаас чуулганы үйл ажиллагаа үргэлжилнэ. Даргын зөвлөл 2 цаг 30 минутаас хуралдана.

Д.Дэмбэрэл: -Асуудалдаа оръё.

“Хөдөлмөр эрхлэлтийг дэмжих жилийн хүрээнд авч хэрэгжүүлсэн арга хэмжээний тухай” асуудал Засгийн газрын цагаар бид хэлэлцье гэсэн.

Ерөнхий сайд ажилтай байгаа юм байна. Орлож байгаа шадар сайд мэдээлэл хийнэ.

“Хөдөлмөр эрхлэлтийг дэмжих жилийн хүрээнд авч хэрэгжүүлсэн арга хэмжээний тухай” шадар сайд М.Энхболд мэдээлэл хийнэ.

Шадар сайд М.Энхболдыг индэрт урьж байна.

М.Энхболд: Улсын Их Хурлын дарга, эрхэм гишүүд ээ. Та бүхний энэ өдрийн амар, амгаланг айлтгая.

Монгол Улсын Засгийн газраас 2011 оныг “Хөдөлмөр эрхлэлтийг дэмжих жил” болгон зарласан билээ. Жилийн ажлын хүрээнд авч хэрэгжүүлсэн арга хэмжээ, түүний үр дүнгийн талаар та бүхэнд товч мэдээллийг өгье.

Монгол Улсын Засгийн газрын үйл ажиллагааны үйл ажиллагааны хөтөлбөрт дэвшүүлсэн жил бүр 60 мянгаас доошгүй ажлын байрыг бий болгох зорилтын хэрэгжилтийг эрчимжүүлэх зорилгоор өнгөрсөн 2011 оныг “Хөдөлмөр эрхлэлтийг дэмжих жил” болгон зарлаж хууль, эрх зүй, хөрөнгө оруулалт, санхүүжилтийн болон мэргэжлийн сургалтын бодлогыг сайжруулах, их бүтээн байгуулалтыг өрнүүлэхэд илүүтэй анхаарч ажиллаж ирлээ. 

Хөдөлмөр эрхлэлтийн жилийн ажлыг удирдан зохион байгуулах Үндэсний хороог Монгол Улсын Ерөнхий сайд өөрийн биеэр ахалж, энэ жилийн хугацаанд хийх ажлын төлөвлөгөөг Засгийн газар баталж ажиллалаа. Жилийн хүрээнд хүн амын хөдөлмөр эрхлэлтийн талаар төрөөс баримтлах бодлогын эрх зүйн орчинг шинэчлэх, хөдөлмөр эрхлэлтийг дэмжсэн санхүүжилтийн шинэ механизмыг бий болгох, ажил хийж амьдралаа дээшлүүлэх хүсэл эрмэлзэл бүхий иргэн, өрх бүрийн идэвх санаачилгыг дэмжих, ажлын байраа хадгалсан, ажлын байрыг шинээр бий болгосон, ажил олгогчдыг урамшуулах зэрэг урт хугацаанд тогтвортой үр өгөөжөө өгөх өргөн хүрээтэй бодлогын суурь өөрчлөлтүүдийг энэ хугацаанд хийж чадсан.

Эдгээр арга хэмжээний үр дүнд 73 мянга 200 ажлын байр шинээр бий болсон статистик мэдээ гарч байна. Энэ бол жилийн ажлын үр дүнг тоогоор илэрхийлж байгаа маш товч тодорхой үзүүлэлт юм. Түүнчлэн хөдөлмөр эрхлэлтийн бодлогын шинэчлэлийн цөм нь хөдөлмөр эрхлэлтийг дэмжих идэвхтэй бодлого байж, хөдөлмөр эрхлээгүй хүн амыг бүртгэлжүүлэн, хүн ам, орон сууцны тооллого, иргэний бүртгэлээр баталгаажуулах замаар хөдөлмөрийн зах зээлийн бүртгэл, мэдээллийн нэгдсэн сантай болсон.

Хөдөлмөрийн зах зээлийн мэдээлэл цуглуулах, түгээх, түүнийг боловсруулах, ажил олгогч, ажилгүй иргэдийг нэг цэгт уулзуулах, Хөдөлмөрийн төв биржийг байгуулж, бүх аймаг, дүүргийн хөдөлмөр эрхлэлтийн байгууллага, хөдөлмөр зуучлалын хувийн 44 албыг сүлжээгээр холбон, хөдөлмөр зуучлалын үйлчилгээг олон улсын жишигт нийцүүлэн иргэдэд үйлчилгээ үзүүлэх боломжийг бүрдүүлсэн байгаа.

Иргэдийн хөдөлмөр  эрхлэх хууль, эрх зүйн орчныг сайжруулах чиглэлээр 17 хуульд нэмэлт, өөрчлөлт оруулж Улсын Их Хурлын 3, Засгийн газрын 2 тогтоолыг тус тус батлуулан хэрэгжүүлж эхэлсэн бөгөөд хэд хэдэн хуулийн төсөл, эрх зүйн актууд Улсын Их Хурал, Засгийн газраас хэлэлцүүлэх шатандаа одоо явагдаж байгаа юм.

Хөдөлмөр эрхлэлтийг дэмжих тухай хуулийг Улсын Их Хурлаар шинэчлэн батлуулснаар төрөөс иргэдэд үзүүлэх хөдөлмөр эрхлэлтийг дэмжих үйлчилгээний нэр төрөл, чанар, хүртээмж нэмэгдэж, хүн амын аж ахуй эрхлэх хэв шинж болон зорилтот бүлгийн онцлогт нийцсэн хөдөлмөр эрхлэлтийн үйл ажиллагааг хэрэгжүүлэх боломжтой болж байна. Үүний зэрэгцээ жижиг, дунд үйлдвэрлэл, өрхийн аж ахуйг дэмжихэд чиглэсэн зээлийн хүүг бууруулах, хугацааг уртасгах талаарх тодорхой зохицуулалтууд уг хуульд тусгагдан хэрэгжиж эхлээд байгаа юм. Үндэсний үйлдвэрлэгчдийг дэмжих нь ажлын байр нэмэгдүүлэх бодит арга хэмжээ гэдэг нь ойлгомжтой юм.

Улсын Их Хурлаас “Үндэсний үйлдвэрлэгчдийг дэмжих, ажлын байр нэмэгдүүлэх зарим арга хэмжээний тухай” 30 дугаар тогтоолыг баталснаар мал аж ахуйн гаралтай түүхий эд, бүтээгдэхүүнээр нэмүү өртөг шингэсэн эцсийн бүтээгдэхүүн үйлдвэрлэх замаар ажлын байрыг бий болгох, эдийн засгийн боломжийг бүрдүүлсэн бодит ажил болсон.

Хөдөлмөр эрхлэлтийг дэмжих жилийн ажлын хүрээнд хөдөлмөр эрхлэлтийг дэмжих санхүү, хөрөнгө оруулалтын дэмжлэгийг нэмэгдүүлэхэд чиглэсэн багц арга хэмжээнүүдийг авч хэрэгжүүллээ. Засгийн газраас 2011 онд “Хөдөлмөр эрхлэлтийг дэмжих арга хэмжээ”-нд зориулж 1,5 их наяд төгрөгийн эх үүсвэрийг Улсын Их Хурал, Засгийн газраас шийдвэрлэсэн нь ажлын байрыг нэмэгдүүлэхэд бодитой дэмжлэг болсон байгаа юм.

Монгол Улсын Засгийн газрын бондоор анх удаа жилийн 7 хувийн хүүтэй, 5 жилийн хугацаатай зээл олгох шийдвэрийг гаргасан юм. Мөн зээлийн хүүгийн зөрүүг Засгийн газар Монголбанктай тохиролцсоны үндсэн дээр арилжааны банкуудад олгож байгаа нь хөдөлмөр эрхлэлтийг дэмжих, ажлын байрыг тогтвортой байлгах үр дүнтэй арга хэмжээ болсон гэж үзэж байна.

Ажлын байрыг бий болгоход хувийн хэвшлийн хөрөнгө оруулалтыг нэмэгдүүлэх зорилгоор концессын хүрээнд хэрэгжүүлэх төсөл, хөтөлбөрийн жагсаалтыг шинэчлэн баталж, хөдөлмөр эрхлэлтийн бодлогыг хэрэгжүүлэхэд олон улсын төсөл, хөтөлбөрийн оролцоог нэмэгдүүлэх бодлогын арга хэмжээ авсан нь үр дүнгээ өгч байна.

Хөдөлмөр эрхлэлтийн бодлогыг Засгийн газрын болон олон улсын төсөл хөтөлбөр, Засгийн газрын тусгай сангуудын үйл ажиллагаатай уялдуулан ажилласнаар чамгүй үр дүнд хүрсэн. Хөдөлмөр эрхлэлтийг дэмжих сангийн менежментийг сайжруулж, хөдөлмөр эрхлэлтийг дэмжих үйлчилгээний цар хүрээг өргөжүүлэх бодлогыг хэрэгжүүлсний үр дүнд давхардсан тоогоор 292 мянган хүнд үйлчилгээ үзүүлсний зэрэгцээ зорилтот бүлэгт чиглэсэн 8 төсөл хөтөлбөрийг хэрэгжүүлж, 30 гаруй мянган хүнийг байнгын болон түр ажлын байртай болгосон байна.

Засгийн газрын “Ногоон хувьсгал”, “Монгол төмс”, “Чацаргана” хөтөлбөрөөр дамжуулан 4 мянга гаруй хүнийг шинээр ажлын байртай болгосны зэрэгцээ нийслэлийн хэмжээнд 5 мянган иргэнийг өрхийн хэлбэрээр төмс, хүнсний ногоо тариалж, орлогоо нэмэгдүүлэх нөхцөлийг бүрдүүлсэн байгаа.

Их бүтээн байгуулалтын ажлыг өрнүүлснээр ажлын байр шинээр бий болгох, мэргэжилтэй ажилчид бэлтгэх ажилд ахиц гарч, 23 мянган мэргэжилтэй ажилтныг Мэргэжлийн сургалт, үйлдвэрлэлийн төвд түр сургалтаар сурган ажлын байраар хангасан. Санхүү, хөрөнгө оруулалтын оновчтой бодлого хэрэгжүүлснээр аймаг, сумдад хөдөлмөр эрхлэлтийг дэмжих чиглэлээр хуваарилагдсан хөрөнгийн хэмжээ 2-3 дахин нэмэгдэж, үр дүнд нь нийт ажлын шинэ байрны 54,4 хувь нь орон нутагт бий болсон бөгөөд орон нутагт шинээр бий болсон ажлын байрны 56 хувь нь алслагдсан баруун болон хангайн бүсэд бий болсон байгаа юм.

Жилийн ажлын үр дүнгийн талаарх дэлгэрэнгүй мэдээллийг Улсын Их Хурлын эрхэм гишүүд та бүхэнд тараасан тул хэрэгжүүлсэн арга хэмжээ, үр дүнгийн талаар товч дурдлаа.

Хүн бүрийг ажилтай болгох, орлогыг нэмэгдүүлэх, зохистой ажлын байрыг олноор бий болгох асуудал зөвхөн нэг жилийн хүрээнд шийдвэрлэгдэх асуудал биш юм. Асуудлыг цогцоор нь шийдэх хууль эрх зүй, санхүү, хөрөнгө оруулалтын үндэс суурийг тавьж, салбар хоорондын бодлогыг уялдаа, зохицуулалт, төр, хувийн хэвшил, иргэний нийгэм, иргэдийн хамтран ажиллах итгэл үнэмшлийг бий болгож чадсан нь бидний жилийн ажлын гол үр дүн болсон.

Хөдөө, орон нутагт ажлын байрыг бий болгох гол арга зам бол жижиг, дунд үйлдвэрлэл, хоршоо, нөхөрлөлийг хөгжүүлэхэд чиглэсэн бизнесийг чиглэсэн үйлчилгээг бий болгох, барьцаа хөрөнгөгүй иргэдийн зээлийн үйлчилгээнд баталгаа гаргах, хүүг багасгах, жижиг, дунд үйлдвэрлэгчдийг татвараас чөлөөлөх, нийгмийн даатгалын шимтгэлийг тодорхой нөхцөл болзолтойгоор хөнгөлөх зэрэг хөдөлмөр эрхлэлтийн бодлогын оновчтой хувилбарыг цаг алдалгүй хэрэгжүүлэх явдал чухал байгааг анхаарч ажиллах болно.

Засгийн газар жилийн ажлын явцад олсон ололт, хуримтлуулсан туршлагадаа тулгуурлан 2012 оны “Өрхийн хөгжлийг дэмжих жил” болгон зарлаж, бүрэн эрхийн үлдэж байгаа хугацаандаа хөдөлмөр эрхлэлтийг дэмжих чиглэлээр хийж амжаагүй асуудлуудаа үргэлжлүүлэн шийдвэрлэж эхлээд байна.

Эрхэм гишүүд ээ. Хөдөлмөр эрхлэлтийн жилийн ажлын үр дүнгийн талаар товч мэдээллээ. Цаашид хөдөлмөр эрхлэлтийг нэмэгдүүлэх, ажлын байр бий болгох талаар үнэтэй санал, зөвлөмж өгнө гэдэгт итгэж байна. Анхаарал тавьсанд баярлалаа.

Д.Дэмбэрэл: -М.Энхболд шадар сайдад баярлалаа.

Ерөнхий сайдын мэдээлэлтэй холбогдуулан цөөнхийн бүлгийг төлөөлөн Улсын Их Хурлын гишүүн Н.Алтанхуяг үг хэлнэ. Н.Алтанхуяг гишүүнийг индэрт урьж байна.

Н.Алтанхуяг: -Улсын Их Хурлын дарга, эрхэм гишүүд ээ. Шадар сайд аа.

Монгол Улсын Засгийн газар 2011 оныг “Хөдөлмөр эрхлэлтийг дэмжих жил” болгож зарласан. Энд хөдөлмөр эрхлэлтийн асуудлыг шинэ төвшинд гаргая, ахиц дэвшил гаргая гээд Их Хуралтай ярьж байгаад 1,5 их наяд төгрөгийн эх үүсвэрийг бас шийдэж өгсөн байгаа. Ингээд саяын Ерөнхий сайдын хийх мэдээллийг шадар сайдын уншсантай танилцаад, тараасан материалтай танилцаад бид нар хэдэн зүйлийг хэлэх шаардлагатай юм байна гэж үзлээ.

Нэгдүгээрт, Улсын Их Хурлын гишүүдэд тараагдсан мэдээлэл тоо баримтын хувьд дутуу, зарим тоо баримт буруу зөрүү байна гэдгийг нэгдүгээрт хэлье. Жишээлбэл, зарим зүйлийг андуурсан юм шиг байна. Бид нар Улсын Их Хурлаас ноолуур, жижиг, дунд үйлдвэр, ноосны салбарыг дэмжих бонд гаргах тухай тогтоол гаргасан гэж ингэж андуурч байна. Тийм юм бид хийгээгүй юм байна. Үндэсний үйлдвэрлэлийг дэмжих зарим арга хэмжээний тухай 30 дугаар тогтоолыг батлан гаргасан байгаа.

Мэдээлэлд дурдсан тоо баримтуудын зарим нь худлаа байна, зарим нь түүхий байна. 100 мянган айлын орон сууц гээд бид нар яриад нэлээн маргасан. 100 мянган айлын хөтөлбөр болон дэд бүтцийн салбарт зориулан 800 тэрбум төгрөг олгоод байна гэсэн. Яг ийм хэмжээний мөнгө өнөөдөр хараахан гараагүй байгаа.

Зам, тээвэр, барилга, хот байгуулалтын салбарт 23 мянган мэргэжилтэй ажилчин бэлтгэгдлээ гэж байгаа нь бодит байдлаас 9 мянган хүнээр давсан ийм мэдээлэл байна. Энэ мэдээллийг манай агентлаг, салбарын хүмүүс сууж байгаа учраас энэ мэдээллүүдээ нягталж үзэх шаардлагатай. Буруу, зөрүү мэдээллийг олон нийтэд цацаж болохгүй юм.

Ноос, ноолуурын хүрээнд 6,5 тэрбум төгрөгийн мөнгөн урамшуулал олгох ажил хийдсэн. Энэ дээр бас  тоо зөрж байна. Өнөөдрийн байдлаар 10 тэрбум төгрөгөөс бараг 9,8 тэрбум төгрөгийн урамшуулал олгогдоод байгаа буюу энд хэлэгдсэн тооноос 3,3 тэрбум төгрөгөөр тоо баримт зөрж байна. Тэгэхээр Ерөнхий сайдад гаргаж өгч байгаа цаасаа, олон нийтэд цацах гэж байгаа мэдээллээ бэлдэж өгч байгаа яам, тамгын газар, хариуцсан хүмүүс дутуу хийсэн байна.  Тийм учраас Улсын Их Хурал бүрэн мэдээлэл авахад бэрхтэй болжээ /энэ мэдээллээс/.

Хоёрдугаарт, энэ мэдээллийн агуулга нь тун ядмаг болж. Дээр үед бид нар ярьдаг байсан, нэг мундаг жил зарлаад, тэр жилийн хүрээнд мундаг юм хийгээд бүх юм сайн, сайхан болчихсон байдалтай ийм мэдээлэл   тараагдаж байгаа нь харамсалтай байна. Бид нарт ямар асуултууд үүсэж байна вэ гэхээр шинээр бий болсон 73 мянган ажлын байр гэсэн тоо байгаа. Эдгээр шинэ бий болсон гэж байгаа ажлын байран дээр бүгдэд нь монгол ажилчид орсон юмуу, ороогүй юмуу? Тоо нь яг хэд байгаа юм бэ? Бид ажиллах хүчнийхээ энэ хэрэгцээ, шаардлагад тохируулаад мэргэжилгүй болоод мэргэжилтэй ажилчдыг бэлтгэдэг ийм тогтолцоо маань болсон уу, болоогүй юу? Боловсролын яамны дэргэд байгуулсан Мэргэжлийн сургалт, боловсролын агентлаг маань юу болсон, юу хийж яваа билээ?

Бидний бий болгож байгаа ажлын байрны хэдэн хувьд нь гадаадаас ажиллах хүч орж ажиллаж байгаа вэ? Ер нь Монгол Улсын ажилгүйдлийн төвшин гэдэг энэ тоо хэд гэдэг тоо болсон бэ? Хэд байж байгаад хэд болж өөрчлөгдөөд байна вэ? Ямар ахиц дэвшил гарчихаад байгаа вэ гэдэгт огтхон ч хариулт өгч чадахгүй ийм агуулгын хувьд ядмаг мэдээллийг ярьж байна.

2011 онд эдийн засгийн өсөлтөө урьдчилсан гүйцэтгэлээр /бид нар бараг 20 гээд байгаа юм/ 17,5 хувьтай гарч байгаа юм билээ. Гэтэл ядуурал өсөж, 40 хувьд хүрч байгаа тухай, 39 хувьд хүрсэн тухай, ажилгүйчүүдийн тоо өсөж байгаа гэсэн ийм тоо нөгөө талд нь статистик дээр яваад байгаа. Ерөнхий сайдын хийж байгаа мэдээлэл, статистикийн тоо баримтын хоорондын том зөрүүг хэн, хэзээ яаж хагалах юм бэ? Хэн нь үнэн гаргаж байгаа, хэн нь үнэн хэлж байгаа гэдэгт хэн итгэх юм бэ?

Өөр нэг зүйл бол мэргэжилтэй ажилчин бэлтгэх, сургах, ажлын байраар хангах салбар хоорондын уялдаа байхгүй. Энд Т.Ганди сайд сууж байна. Бид нар сарын өмнө хамтраад нэг танхимд сууж байсан. Бид нар үүнийг танхим дээр байнга ярьдаг сэдэв. Тэгээд ярьж байгаад яасан бэ гэхээр Боловсрол, соёл, шинжлэх ухааны яамны дэргэд агентлаг байгуулсан. Мэргэжилтэй ажилчид бэлтгэх чиглэлийн юмыг ер нь тусад нь агентлаг байгуулж байгаад мундаг шийдээд өгье гэсэн. Энэ агентлаг олигтой ажиллаж чадахгүй байгаа. Энэ агентлагийн даргаар гадаадад төгссөн нэг залуу авчирч тавьсан. Тэр нь солигдсон. Одоо төрийн нарийн бичгийн дарга байж байгаад огцрохоор нь Д.Мишигжавыг аваачиж тавьсан.

Хэн нэгэн хүмүүсийг л халаа сэлгээг нь бий болгож, даргыг тавьдаг агентлаг байгаа болохоос мэргэжилтэй ажилчин бэлтгэх чиглэлд олигтой юм хийж байгаа юу гэвэл хийж чадахгүй байгаа. Үүнийг өнөөдөр Н.Алтанхуяг шинээр нээгээд сөрөг хүчин болчихсон гээд энэ индрээс ярьж байгаа юм биш. Ийм асуудлыг бид нар Засгийн газрын хурал бүр дээр үүнийгээ янзлаач ээ, шинэчлээч ээ, өөрчлөөч ээ, хүндээ хүрдэг ийм юмыг хийгээд өгөөч гэдгийг байнга ярьж байсныг Д.Мишигжав гуай ч мэднэ, Т.Ганди сайд ч мэднэ, тэнд сууж байгаа бүх хүмүүс мэдэж байгаа. Тийм учраас гэнэтхэн Н.Алтанхуяг чинь юу болчихов, шинэ юм яриад байна уу гэж гайхах шаардлага ер байхгүй. Засгийн газрын хуралдаан дээр олон нийтэд ил тод, бүх юмаа далан долоон булчирхайгаа гаргаад байдаггүй байсан учраас гардаггүй байсан юм. Их Хурал нээлттэй байгууллага учраас өмнө ярьж байсан бүх зүйлээ би давтан хэлж байна гэдгийг бас нэг сануулчихъя.

Энэ агентлаг, Нийгмийн хамгаалал, хөдөлмөрийн яам хоёрын ажлын уялдаа, зохион байгуулалт муу. Т.Ганди сайд мэдэж байгаа. Анхнаасаа үүнийгээ янзалъя гэсэн. Бүтэн жил ажилласан, янзалж чадаагүй. Би жишээ хэлье. Монгол Улсын Засгийн газраас Оюутолгойд мэргэжилтэй ажилчин 9900 хүнийг гурван жилийн хугацаанд бэлдлээ гээд 36 тэрбум  төгрөгийг Оюутолгойгоос гаргахаар шийдвэрлээд эхний 3300 хүнийг бэлдсэн. Одоо хоёр дахь ээлжийн 3300 хүн явж байгаа. Энэ бодлогыг яах гэж хэрэгжүүлж байгаа вэ гэхээр тэртэй тэргүй 9 дүгээр анги төгсөөд 11 дүгээр анги төгсчихөөд байгаа 40 гаруй мянган хүүхдэд Мэргэжлийн сургалт, үйлдвэрлэлийн төвд сурчихаад байна. 

Манай иргэдийн яриад байгаа 24-өөс дээш насны, гучин хэдэн настай, дөчин хэдэн настай хүмүүст ажлын байр олдохгүй байна, мэргэжил бас байхгүй байна. Үүнийг яах вэ гэдэг асуудлыг манай иргэд байнга тавьдаг. Үүнийг Засгийн газар дээр яриад 24-өөс дээш насны мэргэжилгүй хүмүүсийн нэг бүтэн жилийн хугацаанд нэг сард дунджаар 200 мянган төгрөг өгөөд мэргэжил эзэмшүүлье гэдэг шийдвэр гаргаад хэрэгжүүлээд явж байгаа. Эхний 3300-г нэг юм бэлдээд гаргасан. Хоёр дахь 3300 дээр завхрал гаргаж эхэлсэн байна. Би та нарт жишээ хэлж өгье. 24-өөс дээш насны хүмүүст энэ мөнгийг өгөх юм шүү. Сар бүр өгдөг 200 мянган төгрөг. Тэгж байж ажилтай болгож байгаа юм, мэргэжилтэй болгож байгаа юм шүү гэсэн чинь манай Мэргэжил, боловсрол, сургалтын газрын Сургалт арга зүйн хэлтсийн дарга Галбадрах /тэнд сууж байна уу?/ Мишигжав даргын дор байдаг цэрэг. Тэр юу гэж хэлж байгаа вэ гэхээр хоёр сайд, одоо Т.Ганди сайд өөрөө сууж байна. 24-өөс дээш насны хүн авч ажиллуулна шүү гээд хэлчихсэн юмыг энэ агентлагийн нэг хэлтсийн дарга юу гэсэн бичиг өгч байна вэ гэхээр үндэсний мэргэжилтэй ажилчин бэлтгэх сургалтын хоёр дахь ээлжийг зохион байгуулах явцад барилга, авто тээврийн салбарын ажил олгогчдын саналыг үндэслэж сургалтын байгууллагуудад 21-ээс дээш насны иргэдийг хамруулан суралцуулах боломжтой талаар чиглэл өгч ажиллаж байна гэж. Юу гээч нөхөр хаанаас гараад ирж байгаа юм? Д.Мишигжав дарга мэдэж байгаа юу.

Хоёр сайд нь 24-өөс дээш насны гээд, Улсын Их Хурлын бодлого ч тэр, засгийн бодлого ч тэр, аль болохоор нас нь дээгүүр тэр хүмүүсийг энд хамруулъя гэсэн юмыг Сургалт, арга зүйн хэлтсийн дарга нь ийм, ийм бичиг өгөөд сууж байдаг. Ийм завхарсан юм. Одоо юу гэж байгаа вэ гэхээр 24-өөс доош насны 200 гаруй залуучуудыг бид нар авчихсан байна, тэр 200 гаруй залуучуудад мөнгийг нь хурдан өгөөч гэсэн бичиг хийгээд сууж байна. Энэ бол гарсан тушаал, заавар, тэр байтугай Засгийн газрын хоёр гишүүний гаргасан тушаалын зөрчиж байгаа. Хэн зөрчиж байна вэ? Нэг агентлагийн хэлтсийн дарга зөрчиж байгаа. Д.Мишигжав даргын удирдсан агентлаг үүнийг зөрчиж байгаа юм. Цаад утгаараа Монгол төрийн бодлого Их Хурал, Засгийн газрын явуулж байгаа бодлогыг зөрчиж байгаа юм. Ийм завхарсан юмыг зогсоох хэрэгтэй байна. Одоогоор 24-өөс доош насны 200 гаруй оюутан элсүүлсэн байгаа юм. Үүнийхээ мөнгийг байнга нэхэж байгаа.

Дээр нь бас нэг юм хэрэгжихгүй байгаа. Манай гишүүдээс гарсан шүү дээ. 3300 хүн дотор аймаг, орон нутагт нь квотлоод хүн амынх нь тоонд нь хүмүүсийг сургая гэсэн. Овоо эхэлсэн. Энэ квотын асуудал бас хийгдэхгүй байгаа. Би нэг л жишээ хэлэхэд, бид нарын иймэрхүү л байдалтай явж байна. Энэ агентлаг, энэ яам энэ ажлыг хийж чадахгүй, хоёр сайдын хамтран гаргасан тушаалыг зөрчиж явж байна.

Дараагийн нэг асуудал. Ер нь бид нар мэргэжилтэй ажилчнаа яаж бэлтгэх вэ гэдэг дээр засаг дээр нэлээн ярьсан юм. Мэргэжлийн сургалт, үйлдвэрлэлийн төвд л бэлдчихээр болдог юмуу? Тэр Мэргэжлийн сургалт, үйлдвэрлэлийн төвд бэлдсэн хүнийг дараа нь хэн авч ажиллуулах юм бэ? Авч ажиллуулах гээд байгаа компанийх нь, барилгынх нь, замынх нь, тээврийнх нь компаниудын өөрсдийн сонирхлыг оруулж болдоггүй юмуу? Мэргэжлийн сургалт, үйлдвэрлэлийн төвд тийм зөвлөл байгуулж болдоггүй юмуу? Дараа нь тэнд төгссөн 10 хүнийг Сүүний үйлдвэр авна гэвэл Сүүний үйлдвэрийнх нь холбогдох компанийн хүмүүсийг нь энэ зөвлөлд нь оруулж ажиллуулж яагаад болдоггүй юм бэ? үүнийг бас хийгээгүй.

Ц.Даваасүрэн: -Хуулинд байгаа шүү дээ.

Н.Алтанхуяг: -Хууль, амьдрал хоёр их зөрж байна. Би хууль, амьдрал хоёрын зөрүүний тухай ярьж байна.

Ц.Даваасүрэн: -Хийхгүй яасан юм бэ?

Н.Алтанхуяг: -Юу хийснийг би хэлчихлээ. Тэрийг Ерөнхий сайдаасаа асуу.

Төр, хувийн хэвшлийн хамтын ажиллагааг хөгжүүлэх талаар тодорхой ажил хийгдэхгүй байна. Манай ажил олгогч нар, Мэргэжлийн холбоод мэргэжилтэй ажилчдаар маш ихээр дутагдаж байна. Тодорхой мэргэжил эзэмшээгүйгээс болоод ажилгүй байгаа ажил хайгчид маш олон байна. Үүнийг бид нар хийх тухай ярьсан. Үүнийг хийх тухай ярихаар Т.Ганди сайд бол “хөдөлмөр эрхлэлтийн асуудал манай яамных”, мэргэжилтэй ажилчин бэлтгэдэг Боловсролын яам бол “ТМС бол манайх”, ажил олгогч буюу Хөдөлмөрийн бирж  бол дундын байгууллага. Ийм уялдаа, зохицолдолгоогүйгээр энэ ажил явж ирсэн гэдгийг би хэлж байна.

Т.Ганди: -Худлаа ярихгүй шүү.

Н.Алтанхуяг: -Та нар одоо их цочирдоно л доо. Үзээгүй учраас их цочирдоно. Нэг их амар, хялбар байдалд амьдраад сурснаа одоо больцгоо.

Д.Балдан-Очир: -Ийм дэг байдаг юмуу?

Н.Алтанхуяг: -Хуулийнхаа дагуу та нар ярьдаг юмаа ярилаа, бид нар ярьдаг юмаа ярина. Дуугүй сонсож бай. Дараа нь хэлэх үгээ хэл.

Ажил олгогчийг дэмжих чиглэлийн маш их хэмжээний мөнгө, хөтөлбөрүүд явдаг юм. Энэ дээр хэдүүлээ та нар гэж ярихаасаа илүү ард иргэдийн төлөө хэн маань юу хийж байгаа билээ, ямар юм нь хаанаа завхарч байгаа билээ, энэ завхралыг засах сонирхол, хүсэл байна уу, үгүй юу гэдэг тухай өнөөдөр ярьж байна. Тэрийг л ойлгочих хэрэгтэй. Ажил олгогчийг дэмжих ийм боломж бидэнд байгаа юм. Ямар юм байгаа вэ гэхээр хэрвээ хэн нэгэн иргэн ажилгүй байгаа бол тэр хүнийг авч ажиллуулсан албан газарт нь тодорхой хэмжээний мөнгийг Хөдөлмөр эрхлэлтийг дэмжих сангаас шилжүүлдэг юм. Жишээлбэл, 6 сарынх нь цалингийн 60 хувийг тухайн байгууллага, тухайн компанид олгодог ийм хууль зүй үйлчилж байгаа юм. Энэ тухай асуудлыг өнөөдөр манайхан ард иргэдэд огт сонсгохгүй байна, мэдэхгүй байна. Энэ асуудлыг бид гаргаж нэлээн сайн ярих ёстой.

Дараагийн асуудал бол жижиг, дунд үйлдвэр, сумын хөгжлийн сангийн тухай асуудал. Энэ асуудал бас мэдээлэл дээр төдийлөн сайн дурдагдсангүй. Сумын хөгжлийн сан бол маш сайн зүйлийг Улсын Их Хурал, Засгийн газар хийсэн. Сумын төвшинд дээд тал нь жилийн 3 хувийн хүүтэй зээлийг олгодог боломжийг өнгөрсөн жилээс эхлээд бүрдүүлсэн. Энэ бол хамгийн хүн цөөнтэй суманд 50 сая, аймгийн төвийн суманд 265 сая төгрөгийг өгч байгаа. Энэ бол иргэд рүү нэлээн дөхсөн ийм үйл ажиллагаа мөн. Үүнийг бид цааш нь Улаанбаатар хотын хувьд дүүрэг, хороодынх нь төвшинд хийх шаардлага, нөхцөл үүсэж байгаа. Энэ бол барьцаа хөрөнгө шаарддаггүй учраас маш сайн ийм нөхцөл манай ард иргэдэд бүрдэж байгаа. Тийм учраас би сайн эхлүүлсэн, хийсэн юмаа зөв үргэлжлүүлээд явах тухай ярьж байна. Эхэлж амжаагүй, зөрчилдөөд суугаад байгаа юмаа цаашаа үргэлжлүүлэх сонирхол байна уу, үгүй юу гэдгийг би бас хэлж байна.

Та нар Засгийн газрыг “Ардчилсан нам саатуулаад байна, хурдан байгуулаад өг, тэгвэл алаад өгнө, бензинийхээ үнийг бууруулна, валютын ханшийг өөрчилнө” гэсэн, хаана байна вэ? Өчигдөр Улсын Их Хурлын чуулган хуралдах ёстой өдөр бүтэн өдрийг тасалдуулж намынхаа хурлыг хийчихээд, тэгээд энд орж ирээд олон юм асуугаад үймүүлээд байх шаардлага байхгүй, Д.Тэрбишдагва аа.

Би тэгээд товчилчихъё. Ямар юм товчлох гэж байна вэ гэвэл байдал, нөхцөл ийм байна. Бид нар гурван жил хамтраад ажилласан чинь та бүхэн юу гэж ойлгосон бэ гэхээр амар баясгалангийн оронд амьдарч байгаа юм шиг ойлгосон байна. Тийм биш. Болж байгаа юмнууд бий, болохгүй байгаа юм бас түм, бум бий. Болохгүй байгаа юмыг захаас нь хэлэхээр цочиж сандардгаа больцгоо. Хамтраад засаж, залруулах юм байвал хийе. Болж чадахгүй юм байвал, та бүхний хийж чадахгүй юм байвал бид засаад, залруулаад өгье. Сайн юм хийж байвал дэмжинэ. Сайн үйлс бүхэн дэлгэрэх болтугай. Баярлалаа.

Д.Дэмбэрэл: -Гишүүд ээ. Улсын Их Хурлын хуралдааны дэгийн хуульд, Засгийн газрын зүгээс 25 минутад багтаагаад мэдээлэл хийдэг. Цөөнх 25 минутад багтааж үгээ хэлдэг. Үгээ хэллээ.

Чуулганы хуралдаанд Нийгмийн хамгаалал, хөдөлмөрийн сайд Т.Ганди, мөн яамны дэд сайд Н.Номтойбаяр, Төрийн нарийн бичгийн дарга У.Бямбасүрэн, Хууль зүй, дотоод хэргийн яамны Төрийн нарийн бичгийн дарга Г.Баясгалан, Эрдэс баялаг, эрчим хүчний яамны Хяналт, шинжилгээ, үнэлгээний газрын орлогч дарга У.Мягмарсүрэн, Хөдөлмөр, халамжийн үйлчилгээний газрын дарга Д.Баярсайхан, Нийгмийн хамгаалал, хөдөлмөрийн яамны Бодлогын хэрэгжилтийг зохицуулах газрын дарга Ш.Мөнхцэрэн, Мэргэжлийн хяналт шинжилгээ, үнэлгээний газрын дарга Ц.Амартөгс, Үндэсний статистикийн хорооны Хүн ам, нийгмийн статистикийн газрын дарга Д.Оюунчимэг,  Мэргэжлийн боловсрол, сургалтын газрын дарга Д.Мишигжав, Хөдөлмөр, халамжийн үйлчилгээний хэлтсийн дарга Д.Батмөнх, “Хөдөлмөр эрхлэлтийг дэмжих жил”-ийн ажлыг зохион байгуулах Үндэсний хорооны нарийн бичгийн дарга Х.Ганбаатар, Хөдөлмөрийн төв биржийн захирал А.Зангад нар оролцож байна.

Асуух асуулттай гишүүд байна уу? Асуулт асуух, үг хэлэх нь нэг л явагдана.

Ч.Сайханбилэг: -Үг хэлэх гишүүний нэрээс олонхийн бүлгийн гишүүдийн нэрийг хасах ёстой шүү дээ. Хууль нь тийм юм.

Д.Арвин: -Тэгж жүжиглэхээ боль.

Ч.Сайханбилэг: -Ийм юм дөрвөн жил болоогүй нь их юм. Дөрвөн жил эрх барих нь.

Ц.Даваасүрэн: -Та нар гурван жил хууль завхруулсан байна.

Д.Дэмбэрэл: -Д.Зоригтын нэрийг оруулъя.

Гишүүд ээ. Энэ удаа тал талаасаа гишүүд үгээ хэлээд явчихаж болохгүй юу?

Д.Тэрбишдагва: -Дэгээрээ явъя.

Д.Дэмбэрэл: -Дэгийн хуулинд ийм заалт байгаа юм. Улсын Их Хурлын олонхийн бүлэгтэй бол бүлгийн цөөнхийн, эсвэл 8-аас дээш суудалтай намын төлөөлөл 5 минутад багтааж асуулт асууж, үг хэлж болно гэсэн ийм заалт байгаа юм. Энэ заалтаар бол олонхийн бүлгийн зүгээс санал тавих асуудал, үг хэлэх асуудал байхгүй л дээ. Гэхдээ тохиролцоод явчихъя. Гурван жил хагас явж ирсэн юмаа ганц удаагийн, 1 цаг 30 минутад багтах ёстой шүү дээ.

Р.Гончигдорж асуулт асууж, үгээ хэлье.

Р.Гончигдорж: -Баярлалаа. Би хоёр гол асуулт байгаа юм. Шадар сайд аа, манай сайдууд байх шиг байна.

Ажлын байр бий болгох тухай асуудал, түр ажлын байр нь хичнээн юм бэ? Өөрөөр хэлбэл, төсөл хэрэгжүүлэх гээд жаахан мөнгө өглөө шүү дээ. Энэ чинь ажлын байр мөн үү? Байнгын ажлын байр буюу наад зах нь хоёр жилийн тогтвортой ажлын байраар нь ялгаад хэлээд өгөөч. Энд хэрэгжүүлж байгаа мөнгөнүүдийн хэдэн хувь нь түр ажлын байр бий болгов, хэдэн хувь нь байнгын шинжтэй ажлын байрыг бий болгов гэдгийг.

Хоёрдугаарт, түрүүн Н.Алтанхуяг дарга хөндөөд өнгөрсөн. Энэ ажлын байр дотор хоёр ангиллаар, шинээр бий болсон ажлын байр дотор монгол ажилчид, гадаадын ажилчид. Хоёрдугаарх нь гадаадын хүн ажиллаж байсан ажлын байрыг суллах замаар Монголын ажлын байр бий болсон энэ тоо.

Гуравдугаарт, ажлын бйр бий болгох асуудлыг орлого нэмэгдүүлэх асуудалтай холилдсон төслүүд энэ дотор байна. Жишээлбэл, малчны орлогыг нэмэгдүүлэх. Орлого нэмэгдүүлэх арга хэмжээ гэдгээ ялгасан ажлын байрын тухай ойлголт дээрх ажлын байраа тодруулаач. Энэ их ялгаатай юм. Энэ болгоны ялгааг бид нар сайн хийж чадвал цаашаа бид жинхэнэ төслүүдийн хаяглалыг зөв тогтооно. Орлого нэмэгдүүлэх төсөл, түр ажлын байр бий болгох, байнгын ажлын байр бий болгох. Үүнтэйгээ холбогдуулан дараагийн үе дээр нь жижиг, дунд үйлдвэрлэлийн асуудал руугаа орно. Жижиг, дунд үйлдвэрлэл бий болгох замаар бий болгосон ажлын байр. Үүнийг тодруулмаар байна.

Дараагийн асуудал бол үнэхээр бидний сүүлийн жилүүдэд гадаадын тусламж, дэмжлэгийн хөрөнгө, бүх юмаар хамгийн том анхаарсан зүйл бол Мэргэжил, сургалт, үйлдвэрлэлийн төв. Тэр үүднээсээ ч манай хоёр яам жаахан цанхаатай байсан. Гэхдээ Улсын Их Хурал тэрийг нь хагалаад Мэргэжил, сургалт, үйлдвэрлэлийн асуудал хариуцсан төрийн захиргааны байгууллагыг агентлаг болгоод Боловсролын яаманд өгсөн. Тэр үед Т.Ганди сайдын тавьж байсан зөв байсан асуудлууд байгаа юм. Үүнийг хөдөлмөр эрхлэлттэй нь заавал холбож байж энэ нь жинхэнэ бидний боддог эрэлт хэрэгцээ, нийлүүлэлт хоёрыг хөдөлмөрийн зах зээл дээр бий болгоно. Энд гурван оролцоо байгаа. Сургалт, боловсролын захиалгын. Захиалгын гэхээр захиалагчийн.

 Нөгөө талаас хөдөлмөрийн ирээдүйн эрэлт хэрэгцээний төлөвлөлт дээр тулгуурласан. Үүнийг хэр зэрэг барьж ажиллав? Энэ дээр жишээ гаргаад өгөөч. Ингэх гэж байсан юм, тэнд тийм ажлын байр, том үйлдвэрлэл байгуулаад ажлын байр бий болох гэж байсан юм, энд нь урьдаад бид төчнөөн ажилчин бэлтгэсэн, ажлын байр бий болгох гэж байсан, компанитай ийм гэрээ байгуулсан. Одоо тэнд бид нар төдийг шилжүүлж өгөөд байна. Энэ сургалтанд хөтөлбөр дотор нь ажлын байрны захиалагчаас ийм сургалтыг оруулаач гэсэн юм. Тухайлбал, 04 мм-ийн нарийн зорох ийм чиглэлээр хэрэгтэй гээд би хөтөлбөрт нь энийг оруулж сургасан хүмүүс энэ байгаа юм гэж. Ингээд хэдэн сайхан жишээ хэлээд өгөөч. Ийм ажил хийсэн үү, үгүй юу? Тэгээд эндээс дараагийн дүгнэлт гарна шүү дээ. Ингэж байж бид нарын жинхэнэ юмны ялгаа гарч, жинхэнэ орлого нэмэгдүүлэх, ажлын байр, байнгын ажлын байр, хөдөлмөрийн зах зээл дэх эрэлт хэрэгцээний зөв нийлүүлэлт, захиалгын систем тогтоно гэж ингэж бодож байгаа юм. Энэ дээр нь сайхан хэлээд өгөөч. Энэ гарч ирмээр байна.

Д.Дэмбэрэл: -Т.Ганди сайд.

Т.Ганди: -Эрхэм гишүүдийн энэ өдрийн амар, амгаланг эрье. Асуултанд хоёр ялгаатай хариулмаар байна.

Нэгд нь Хөдөлмөр эрхлэлтийг дэмжих жилийн ажлын хүрээ бол олон салбарын хамтын үйл ажиллагаа. Энд санхүүжилт, эх үүсвэр, зохион байгуулалтын уялдаа, холбоог хангасан ийм нэг жилийн ажил явсан. Энэ дотор улс төрийн намуудын мөрийн хөтөлбөрийг биелүүлэх, хоёр талаасаа хамтарч орж ажилласан зүйлүүд байгаа гэдгийг хэлмээр байна.

Нөгөө талаар Нийгмийн хамгаалал, хөдөлмөрийн яам бол өөрөө хөдөлмөрийн зах зээлийн бодлогын асуудал дээр тодорхой хэрэгжүүлэх үүрэг гүйцэтгэж ажиллаж байгаа учраас зарим талаар хөдөлмөрийн зах зээлийн харилцаатай холбоотой асуудлыг зарим гишүүд тавьж байна. Тийм учраас одоо энэ дээр асуултыг бас тодорхой хөдөлмөр эрхлэлтийн жилийн ажлын хүрээнд ерөнхийд нь зохион байгуулсан, үйл ажиллагааг зохицуулсан субъектуудаас тодорхой хариултуудыг өгөх байх гэж бодож байна.

Р.Гончигдорж гишүүний асуултад хариулъя. Р.Гончигдорж гишүүн ажлын түр байр, байнгын ажлын байр гэж юу вэ? Ер нь энэ жилийн хүрээнд байнгын ажлын байр хэд бий болсон бэ гэдэг талаар асууж байна. Бид ер нь нэн тэргүүний зорилт бол байнгын буюу тогтмол ажлын байр бий болгохын төлөө ажиллаж байгаа. Энэ статистикийн хорооноос гаргаж авсан хамтарч шинэ ажлын байр гэдэг вэб сайт байгаа. Та бас орж болно. Түүгээр аймгуудын статистикаас гаргасан тоог Хөдөлмөр халамж, үйлчилгээний газраас гаргасан тоог Статистикийн газар баталгаажуулсан тоон үзүүлэлтээр шинээр ажлын байр бий болгосон ажлын үзүүлэлтүүдийн тоонуудыг гаргаж авсан.

Нийтдээ түр, бүр гэхээсээ илүүгээр 2011 онд ер нь шинээр 73,2 мянган ажлын байр бий болсон. Үүнийг бид байнгын ажлын байр гэж үзэж байгаа. Энэ дотроосоо нийтийг хамарсан ажилд 41,2 мянган хүн хамрагдсан. Энэ улирлын шинж чанартай, байгалийн эрсдэлийг буруулах, тулгарч байгаа аймаг, орон нутгийн төвшинд хийх бүтээн байгуулалтын үйл ажиллагаанд оролцох энэ оролцооны ажлуудад иргэдийг татаж оруулдаг. Нөгөө талаас таны асуусан асуултын бас нэг гол зүйл нь байнгын ба улирлын шинж чанартай ажил бол тодорхой хөлс авч байгаа учраас орлого нэмэгдүүлэх нэг хүчин зүйл болсоор байна. Тогтмол орлого гэхээсээ илүүгээр тухайн үед орлогын нэг хүчин зүйл болдог гэж ингэж хэлмээр байна. 

Н.Алтанхуяг сайдын уншсан мэдээлэл дотор бас бид нарын тараасан мэдээллийн тоо зөрж байгаа асуудал дээр эргэж нягтлах хэрэгтэй. Тараасан мэдээлэл дотор би салбараар нь хэлье. 

Барилга дээр 17,7 хувийн ажлын байр, хөдөө аж ахуй дээр 18,2 хувь, боловсруулах үйлдвэр дээр 12,5, аж үйлдвэрийн бусад салбар дээр бусад зүйлүүдийг эзэлж байна. Энэ тоо, зөрүүний хувьд мэдээллийг хаанаас эх үүсвэр болгож авсан, бид тараасан материал дээр тодорхой тоон үзүүлэлт маань вэб сайтаар, мөн Үндэсний статистикийн газрын хороогоор баталгаажуулсан тоон үзүүлэлтээр энэ мэдээллийг хариуцлагатайгаар Улсын Их Хурлын гишүүддээ хүргэж байгаа гэдгийг хэлмээр байна.

Өөр нэг зүйлийг ярьж байна. Ер нь Мэргэжлийн сургалт, үйлдвэрлэлийн төвийн асуудал Хөдөлмөр, нийгмийн хамгааллын яамны хэрэгжүүлэх функцын асуудлын уялдаа, холбооны асуудлаар нэлээн шүүмжлэлтэй хандаж байна. Энэ дээр Нийгмийн хамгаалал, хөдөлмөрийн яам эртнээс мэдэрч ажилласан. Засгийн газар дээр хууль хэлэлцүүлэх төвшинд асуудлаа тавьсан, Их Хуралд оруулсан. Та бүхэн санаж байгаа байх. Жишээлбэл, Хөдөлмөр эрхлэлтийг дэмжих хуулийн хүрээнд хөдөлмөрийн төв байгууллага буюу хөдөлмөрийн үйл ажиллагаа, зах зээлийг зохицуулах ийм агентлагийг онцгойлж авч гаргах хэрэгтэй юм байна. Энэ бол цаг үеийн тулгамдсан, зохицуулалтын зөв тогтолцоо гэж би ярьж байсан. Үүнийг харамсалтай нь дэмжээгүй. Дэмжээгүйн үр дүн өнөөдөр сул гарч байгаа гэж би хэлэх гэж байна.

Өөр нэг зүйл бол, гадаадын хүн ажиллаж байсан ажлын байрыг суллах асуудлаар ярьж байна. Энэ дээр бид өнөөдөр гадаадаас ажиллах хүч авах зөвшөөрөлтэй аж ахуйн нэгжээс 62,5 мянган хүн авч ажиллуулж байгаа. Нийт улсын төсөвт Хөдөлмөр эрхлэлтийг дэмжих сан тодорхой татаас өгөхгүй байгаа. Татаас өгөхгүй мөртлөө Хөдөлмөр эрхлэлтийг дэмжих сангийнхаа үйл ажиллагаагаар тодорхой ажилгүйдлийг бууруулах, сургалт явуулах, ажлын байр бий болгох, үүрэг, даалгавар, чиглэлийг төр өгч байгаа. Үүний бололцоотой хүрээнд өнөөдрийн хууль хэрэгжилтийн үүднээс ажлын байр бий болгож байгаа гадны иргэдийн ажлын байрны татвараар өнгөрсөн жил гэхэд нийт Хөдөлмөр эрхлэлтийн санд бид 62,3 тэрбум төгрөг төвлөрүүлсэн. Энэ бол нэлээн амжилттай ажилласан жишээ гэж бодож байгаа юм. Тийм учраас нэгэнт Засгийн газар, төрөөс юмуу ийм татаас өгөөгүй тохиолдолд Хөдөлмөр эрхлэлтийг дэмжих сангийн үйл ажиллагаанаас яаж бүрдүүлэх вэ гэдэг зохицуулалтыг оновчтой болгохгүй бол нэг талаар Хөдөлмөр эрхлэлтийг дэмжих сангийн үйл ажиллагааг өргөжүүлэх хэрэгтэй гэж шаардлага тавьдаг. Нөгөө талаас татаас өгөх асуудал дээр төдийлөн мэдрэмжтэй хандаж дэмжлэг үзүүлж чадахгүй байгаа ийм асуудал байгаа юм. Энэ зовлонгоо бид нар хэлье гэж бодсон юм.

Орлого нэмэгдүүлэх ажлын байрыг цаашид өсгөх талын асуудал дээр ганц үгээр хэлэхэд тогтмол ажлын байр л бий болох ёстой. Тийм учраас тогтмол ажлын байр, байнгын ажлын байрыг бий болгоход ажил олгогчдыг дэмжих, төсөв, татвар, тодорхой ажил олгогчийг дэмжих мөнгө, санхүүгийн байгууллагын тодорхой, олон талын бодлогоор дэмжиж байж, ажил олгогчийг дэмжих бодлогыг өргөжүүлж хийх ёстой гэдэг дээр ийм саналтай явдаг. Баярлалаа.

Д.Дэмбэрэл: -Бусдыг нь?

Т.Ганди: -Мэргэжлийн сургалт, үйлдвэрлэлийн төвийн асуудлыг Д.Баярсайхан дарга хариулна. Эрхэлж байгаа асуудлынх нь хүрээнд байгаа.

Д.Баярсайхан: -Хөдөлмөр, халамж, үйлчилгээний газрын дарга.

Хөдөлмөрийн зах зээлийн эрэлт, нийлүүлэлтийг яаж зохицуулж байна, юун дээр үндэслэж энэ сургалтыг зохион байгуулж байна вэ гэж Р.Гончигдорж гишүүн асуулаа. Бид жил бүхэн сургалтын хэрэгцээ, хөдөлмөрийн зах зээлийн эрэлт нь ямар байгаа, нийлүүлэлт нь ямар байгаа, энэ чиглэлээр тухайн салбар бүр дээр түүвэр судалгаа хийдэг. Түүвэр судалгаагаар эрэлтийг тодруулж байгаад хэрэгцээг нь тодорхойлж, сургалтын чиглэлүүдийг тодорхойлж, түүнд зарцуулах хөрөнгө, хамрагдах хүний тоог зохицуулж явж байгаа юм. Тухайлбал, өнгөрсөн жил Хөдөлмөр эрхлэлтийг дэмжих жил болгож зарласантай холбогдуулж, өрхийн үйлдвэрлэл рүү анхаарал хандуулах, тэднийг дэмжих чиглэлээр нэлээн бодлого тодорхойлогдсон байгаа. Үүнтэй уялдуулсан байгаа. 

Өрхийн үйлдвэрлэл, үйлчилгээ эрхлэх чиглэлээр 38 хувь нь нийт сургалтанд хамрагдсан чиглэлүүд дотроос хамгийн өндөр хувьтай нь энэ өрхийн үйлдвэрлэлийн үйл ажиллагааг эрхлэх аж ахуй эрхлэлтийн сургалтууд 38 хувийг нь эзэлсэн. 

Хоёрдугаарт, барилгын өргөн мэргэжлээр нийтдээ сургалт явуулахаар эрэлт гарсан байгаа. Энэ нь 25,8 хувь байгаа. 

Дараагийн байр эзэлж байгаа нь боловсруулах үйлдвэрийн чиглэл нь 14,4 хувь, худалдаа, үйлчилгээний чиглэл нь 14,3 хувь, уул уурхайн чиглэлээр 7,5 хувь гэж гарч байгаа юм. Сургалтын хэрэгцээ, эрэлт нь. Үүнтэй зохицуулж сургалтынхаа үйл ажиллагааг зохион байгуулж явуулж байгаа юм.

Д.Дэмбэрэл: -Боловсролын яамнаас Д.Мишигжав хариулъя. Түрүүн илтгэлд гараад байсан. Мэргэжлийн сургалт, үйлдвэрлэлийн төвийн дарга
Д.Мишигжав: -Мэргэжлийн боловсрол, сургалтын газар гээд Засгийн газрын хэрэгжүүлэгч агентлаг байгуулагдаад хоёр жил шахам хугацаа болж байгаа. Түрүүн Н.Алтанхуяг сайдын хэлсэнчлэн энэ ажлыг аваад би таван сар, арван хэд хонож байна. Энэ хугацаанд энэ агентлаг хуульд заасан үүрэг, бүрэн эрхээ хэрэгжүүлэхийн тулд тодорхой ажлуудыг хийж ирсэн. Тэр үрийг би энд яриад яахав, гишүүддээ танилцуулга хүргүүлье гэж бодож байна. 

Р.Гончигдорж гишүүний асуулт чухал асуултууд асуулаа. Агентлагууд хөдөлмөр эрхлэлтийн түншлэлүүдтэйгээ яаж холбогдож байгаа вэ гэдэг асуудлаар. Сая манай Д.Баярсайхан дарга ч гэсэн цухуйлгаж хэллээ. Өнгөрсөн жилийн хичээлийн жилийн элсэлтээс эхлээд бид нар элсэлтийн урд жилийн төгсөгчдийн гүйцэтгэл харж байгаад авахаа больсон. Одоо бол Хөдөлмөрийн төв бирж байгуулагдсантай холбогдоод хөдөлмөрийн зах зээлийн эрэлт, нийлүүлэлтийн, борометрийн судалгааны тайланг бидэнд өнгөрсөн хичээлийн жилийн өмнө өгсөн байгаа.

Энэ  тайлангаас үндэслэж бид аль салбарт хаана, ямар мэргэжлийн хүмүүс хэрэгтэй байна гэдэг ерөнхий мэдээллээ аваад, үүнийгээ аймгууд руугаа илгээж аймгууд, сургуулиуд хамран сургах тойрогтоо ажил олгогчийн захиалга, дээр нь Үндэсний зөвлөлийн салбар зөвлөлүүд аймаг, нийслэлд ажиллаж байгаа. Тэр салбар зөвлөлүүд Мэргэжлийн холбоодын саналыг энэ тайлантайгаа уялдуулж холбож аваад, ийм гурван эх үүсвэрээс нийлүүлж элсэлтийнхээ хяналтын тоог тогтоож. Элсэлтийн хяналтын чиглэл, бодлогыг Үндэсний зөвлөл дээр батлаад тэр баталсан чиглэлийн дагуу хяналтын тоогоо тогтоогоод сургуулиуддаа хүргүүлж, энэ жил анхны элсэлт хийсэн. Ингэж элсэлт хийхэд нэг талаар иргэдтэйгээ ойртох сайн тал гарсан боловч нөгөө талаар угаасаа сургуулиудыг маань бэлтгэдэг багш нар тогтсон, дээр нь багаж, техник, тоног төхөөрөмж хуучнаараа байгаа нөхцөлд яг тэр эрэлтийг хангахуйцаар арга хэмжээг нэг далайцаар авчихаж чадахгүй байгаа. Үүнийгээ бид цааш, цаашид нь алхам, алхмаар шийдэх ийм арга хэмжээг авч байгаа гэдгийг би энд хэлье гэж бодсон юм.

Ер нь захиалгад суурилсан элсэлтийг авах гэж бид оролдож байгаа. Гэвч үнэндээ өнөөдөр манай дээр компанийн засаглал бүрэн төлөвшөөгүй байгаа. Зарим үйлдвэр, аж ахуйн байгууллагууд маань зах зээлд дөнгөж төрөлжиж орж байгаа. Өөрийн гэсэн үндсэн ажиллагсадгүй байх явдал нэлээн байгаа. Жишээлбэл, барилгын дунд, жижиг компаниуд өөртөө шимтгэл төлөөд байнгын ажилтан байлгаад, захиалгаа  өгөөд мэргэшүүлье, шинээр авъя гэхээсээ илүүтэйгээр тендер олдсон нөхцөлд 100 айл дээрээс бригадуудтай хэлцэл хийгээд үүнийгээ ажлаа хангаад явчихдаг учраас бид нар компанитай харьцах ёстой юмуу, харин зах зээлийн дадлагаар гэдэг юмуу, зохион байгуулалтад орсон мэргэжлийн ажилтнуудыг багтааж байгаад бригадуудтай харилцах ёстой юмуу гэдгийг бодож байгаа. Мэргэжлийн боловсрол, сургалтын төв ажиллаад Үндэсний зөвлөл байгуулагдсан. Тэр зөвлөлтэй холбогдсон асуудлуудаа танилцуулж.

Д.Дэмбэрэл: -Р.Гончигдорж гишүүн тодруулж асууя.

Р.Гончигдорж: -Баярлалаа. Бид нар Хөдөлмөр эрхлэлтийг дэмжих жилийн хүрээнд хийсэн ажлын тухайгаа ярьж байна. Энэ маань нэг жилийн ажил биш ээ. Энэ бол чухамхүү цаашаа хөдөлмөр эрхлэлтийг нэмэгдүүлэх, орлого нэмэгдүүлэх, ажлын байрыг нэмэгдүүлэхтэй холбогдсон бодлогын суурь, хэрэгжилтийн эхлэлийг эрчимтэйгээр тавих тийм бодлогын хүрээгээр ажлын далайц нь тодорхойлогдох ёстой гэж үзэж байгаа юм.

Улсын төсвөөс үнэхээр томоохон хэмжээний хөрөнгийг энэ рүү гаргадаг боллоо. Энэ хөрөнгийн үр өгөөж, байнгын шинж чанартай байх тэр чиглэл дээр их дорвитой анхаарч ажиллах. Өнөөдөр багш нар дутуу байна, техник дутуу байна, сургалтын техник дутуу байна гэж. Гэтэл үнэн хэрэг дээрээ зөв харилцаа тогтоож чадвал очих гэж байгаа ажлын байр гэдэг бол сургалтын томоохон техник, тоног төхөөрөмж, очих гэж байгаа ажлын инженер, техникийн ажилтан гэдэг бол жинхэнэ чадалтай багш нарын бие бүрэлдэхүүн. Өөрөөр хэлбэл, энэ харилцаан дотор сургалт, үйлдвэрлэлийн төв.

Д.Дэмбэрэл: -Р.Гончигдорж гишүүний асуултад нэмээд хэн хариулах вэ?

Т.Ганди: -Р.Гончигдорж гишүүн ээ, ер нь Хөдөлмөр эрхлэлтийг дэмжих жилийн ажлын  хүрээнд зөвхөн нэг жилийн ажлаар хязгаарлагдахгүй олон томхон бодитой ажлууд төрийн бүтээгдэхүүн болж үлдсэн. Энэ дээр таны асуугаад байгаагаар хөдөлмөр эрхлэлтийн үндэсний стратегийг бид нар ойрын 15 жил ямар байх вэ гэдгийг хүний нөөцийн бодлого, мэргэжил, хөгжлийн салбаруудын хөгжлийн бодлого, үндсэндээ хүн амын өсөж байгаа энэ өсөлттэйгөө уялдуулсан хөгжлийн ерөнхий юуг гаргаж авсан. Удахгүй Их Хуралд өргөн барина. Энэ бол том асуудал.

Энд ямар үе шаттайгаар сургалт болон хүний нөөцийн бодлогууд ямар динамикаар өсөх вэ? Хөрөнгө оруулалт, бэлтгэл, тогтолцооны асуудал хүртэл орсон байгаа юм. Үүнийг эрхэм гишүүнийг хэлэлцүүлгийн төвшинд ороод ирэхэд дэмжих байх гэж бодож байна.

Нөгөө талаас цалингийн ерөнхий судалгаа, яг таны хэлээд байгаагаар стратегийн бодлогын хүрээнд, цалингийн бүтцийг дандаа тохиолдлын, шаардлагын эмоциор шийдээд байх биш, мэргэжлийн байгууллагын энэ төвшинд чигтэй явуулж байгаа үйл ажиллагаа гажуудалд хүргээд байхаар биш ийм бүтээгдэхүүнүүдийг хийж авсны нэг нь холыг харсан стратегийн бодлогуудын төвшинд юмнууд хийж авсан. Энэ нь цалингийн судалгаа байгаа. Дээр нь ер нь ямар мэргэжлээр сурах юм бэ? Ойрын эрэлттэй 20 мэргэжлийн төвшинд бүс нутгаас мэргэжилтэн бэлтгэх асуудлын төвшинд ийм зураглалуудыг гаргаж авсан байгаа. Энэ стратегийн хэлэлцэх төвшинд энэ бүтээгдэхүүнүүдээ оруулж танилцуулах бололцоо гарах байх гэж би бодож байна. Баярлалаа.

Д.Дэмбэрэл: -Үүнийг хэн хариулах вэ? Төрийн нарийн нь байсан юм байна, Д.Мишигжав.

Т.Ганди: -Сургалтын асуудал байна. Үйлдвэр дээр хөтөлбөр суурилсан сургалт бол манай Хөдөлмөр эрхлэлтийг дэмжих хуулинд байдаг юм. Үйлдвэр дээрх сургалтын хөтөлбөр гэж байгаа. Энэ нь юу вэ гэхээр та мэдэж байгаа байх. Гурван жилийн хугацаатай юмуу, эсвэл 2,5 жилийн хугацаатай. Хугацаа шаардсан, өртөг шаардсан, насны тодорхой хязгаар тавьдаг ийм Мэргэжлийн сургалт, үйлдвэрийн цоо шинэ төв, тогтолцоогоор бэлтгэдэг мэргэжлээс илүүгээр бид нарт дунд насны, хөрвөх мэргэжилтэй, хурдан хугацаанд гурван сар, зургаан сарын дотор мэргэжилтэй болох ийм сургалтууд их шаардагдаж байгаа. Тийм учраас Хөдөлмөр эрхлэлтийг дэмжих хууль дээр үйлдвэр дээрх сургалтын хөтөлбөрийг хэрэгжүүлж, тодорхой мэргэжилтэн, хөрвөх мэргэжилтнийг бэлтгэж байгаа юм.

Хөдөлмөрт бэлтгэх хөтөлбөр их чухал байна. Маш сайн мэргэжилтэн байгаа боловч хөдөлмөрийн төлөвшил болж чадаагүй байна. Үүгээрээ их гологдож байна. Тийм учраас тодорхой зорилтот хөтөлбөрүүдийн хүрээнд мэргэжилтэй боловсон хүчнийг яаж хөдөлмөрт бэлтгэх юм, үйлдвэр дээр яаж дадлагажуулах юм, ажил олгогчийн дэмжлэгийн хөтөлбөрүүд ямар байх юм бэ гэдэг ийм зүйлүүдийг салбарын хэмжээний хуулийн хүрээнд бид зохицуулаад явж байгаа.

Дээр нь яг энэ асуудлаар дэмжлэгийн бодлого бол жижиг зээлийн асуудлаар нэлээн гарч дэмжигдэж байгаа. Мэргэжлийн сургалт, үйлдвэрлэлийн сургалтын тогтолцооны асуудлыг Д.Мишигжав гуай хариулах байх.

Д.Дэмбэрэл: -Д.Мишигжав.

Д.Мишигжав: -Мэргэжлийн боловсрол, сургалтын тогтолцооны хувьд ерөөсөө л Мэргэжлийн сургалтын үйлдвэрлэлийн төв маань 2,5 жилээр, дотроо чадамж олгох 1 жилийн хөтөлбөрүүдтэйгээр олгож байгаа. Одоо бид нар хийж шинэчилж эхэлж байгаа гол зүйл бол нэгдүгээрт, мэргэжлийн боловсрол, сургалтынхаа стандартыг мэргэжлийн стандартад суурилаад, боловсролынхоо стандартыг хийдэг ийм тогтолцоо руу орж байгаа учраас бид нар ажил олгогч, Мэргэжлийн холбоодод стандартынхаа хөтөлбөрийнхөө төслийг өгөөд, тэд нар маань энэ заах гээд, сургах гээд байгаа юман дотроос энэ нь илүү байна, энэ нь хэрэгтэй байна, энэ хэрэггүй байна, ийм юм алга байна гэдгийг хэлээд эргээд тэрийг нь бид нар тусгасны үндсэн дээр салбар зөвлөлөөр хэлэлцүүлээд ингээд стандарт хөтөлбөрөө баталгаажуулах ийм алхмуудыг хийж эхэлсэн байгаа. Үүнийгээ бид цааш нь бэхжүүлээд явна.

Ерөөсөө л эхнээсээ юунд сургах гэж байна, ямар мэргэжил, ямар чадамж олгох гэж байна гэдгээ ажил олгогч, Мэргэжлийн холбоодтой тохироод сургалтынхаа явцад тэдэнтэй хамтарч ажиллаад дадлагаа голдуу үйлдвэрлэл дээр чиглэсэн байдалтай хийгээд төгсөхөд нь төгсгөсөн хүнээ ажил олгогчид ажлын байртай болгох асуудлыг хамтарч хийе гэсэн ийм загвар гаргаад Засгийн газар, Хөдөлмөр эрхлэлтийг дэмжих үндэсний хороогоор дэмжүүлээд тэрийгээ барьж ажиллаж байгаа.

Өөр нэг орж байгаа өөрчлөлт бол хөтөлбөрийн агуулгын хувьд ерөнхийдөө 20-30 хувь нь онолын мэдлэг олгох хичээл, 70-80 хувь нь мэргэжлийнхээ ялгавартай онцлогоос хамаараад голдуу үйлдвэрлэл, ажлын байранд ойртсон дадлагын сургалтын хичээлүүд эзлэх болж байгаа. Үүнтэй холбогдуулан бид мэргэжлийн 687 багш байгаа. Цэвэр дадлагаа удирддаг мэргэжлээ удирддаг энэ багш нараа бид аж ахуйн нэгжүүд, Мэргэжлийн холбоод, хөдөлмөрийн байгууллагатайгаа хамтарч ээлж дараатай сургалтанд Мянганы сорилын сангийн төслийн хүрээнд хамруулж байгаа гэж хэлмээр байна.

Д.Дэмбэрэл: -Баярлалаа. Чингэлтэй дүүргийн иргэдийн төлөөлөл болсон иргэд Улсын Их Хурлын гишүүн Д.Зоригт гишүүний урилгаар чуулганы үйл ажиллагаатай танилцаж байна. Иргэдэд ажлын амжилт, сайн сайхныг хүсэж байна /алга ташив/.

Ц.Сэдванчиг гишүүн асуултаа тавьж, үгээ хэлье.

Ц.Сэдванчиг: -Би эхний хоёр асуултыг Т.Ганди сайдаас асууж байна. Ажиллах хүчний бодлого, судалгаа гэдэг юм энэ улсад байна уу? Байгаа бол чухам аль яаман дээр, хэн гэдэг сайд зангиддаг юм бэ? Би яагаад үүнийг асууж байна вэ гэхээр ажилд оруулж өгөөч гэсэн хүн их байх юм, ажилгүй хүн их байх юм. Нөгөө талд ажилд авъя гэсэн зар их байх юм. Ажилд хүн авъя гэхээр олдохгүй юм гэж үйл ажиллагаа явуулж байгаа, тухайлбал, барилгын компаниуд, ноос, ноолуурын чиглэлийн үйлдвэрүүд, ажил олгогч нар их хэлэх юм. Зар тавиад хүн ирэхгүй байна, ажиллаач гэхээр ажиллахгүй байна гээд. Яагаад ийм эрэлт, нийлүүлэлт нь тэнцвэргүй гэдэг юмуу, зохицуулалтгүй ийм байдал үүсчихээд байна вэ? Энэ дээр нэгдсэн бодлого, судалгаа гэдэг юм энэ улсад байна уу? Чиглэл чиглэлээрээ, салбар салбараараа эрэлт, нийлүүлэлт нь ямархуу байдаг юм бэ? Энэ талаар судалсан юм байдаг юмуу? Үүнийг хэн яаж зохицуулдаг юм бэ? 

Дээр нь гадагшаа яваад өгсөн ажиллах хүчээ эргэж дуудна, ирүүлнэ гээд бодлогын жилд ч гэсэн яриад байсан. Энэ бодлого хэрэгжив үү? Гаднаас ажиллах хүч буцаж ирэв үү? Ийм зүйл байдаг бол тодорхой тоотой хэлж өгвөл сайн байна. Тэр орон руу явсан, ажиллах, хөдөлмөрийн чадвартай төдөн хүн Хөдөлмөр эрхлэх бодлогыг дэмжих жилийн хүрээнд буцаад ирлээ гэдэг юмуу. Их тодорхой жишээ хэлж өгвөл сайн байна.

Дараагийн нэг асуулт, сүүлийн үед ажил олгогч, ялангуяа уул уурхайн чиглэлийн компаниуд ажилчдыг гэнэт, бөөнөөр нь халдаг болжээ. Бөөнөөр нь гэнэт халаад, Монгол Улсын хууль дүрмийг мөрддөггүй, хэрэгжүүлдэггүй, үл ойшоодог ийм зүйл байнга давтагдаад байдаг бололтой юм. Үүнийг таслан зогсоох, хууль дүрмийг аж ахуйн нэгжүүд, ажил олгогч нар хэрэгжүүлдэг болох талаар танай яамнаас ямар ажил зохион байгуулж, ямар үр дүнд хүрч байна вэ? Энэ дээр тодорхой жишээ хэлээч.

Сүүлийн асуултыг би шадар сайдад тавих гээд байгаа юм. Саяын тайланд зохион байгуулалтын сайн арга хэмжээ авч үр дүнд хүрсэн гэсэн юм хэлээд байна. Яг үнэн чанартаа бол ажил олгох, хөдөлмөр эрхлэлттэй холбоотой бодлого шуудайнд хийсэн үхрийн эвэр гэдэг шиг энд, тэндгүй салчихсан харагдаад байгаа юм. Хөдөлмөр эрхлэлтийг дэмжих бодлого нь Т.Ганди сайдын яаман дээр явж байдаг, мэргэжлийн боловсрол гэдэг нь Ё.Отгонбаяр сайдын яаман дээр явж байдаг, жижиг, дунд үйлдвэр гээд ярихаар Т.Бадамжунай дээр явж байдаг. Гадны зээл, тусламжийн бодлого гээд явахаараа Сангийн яаман дээр явж байх жишээтэй. Ингээд энд, тэндгүй энэ бодлого чинь яваад байна шүү дээ. Үүнийг нэгтгэсэн удирдлага, зохион байгуулалтын үр дүнтэй арга хэмжээ авч болдоггүй юмуу? Үүнийг би нэг бус удаа ярьж байсан. Ганцхан жишээ хэлэхэд Японы хоёр үе шаттай зээл гэж бий. Үүнийг Их Хурлаас соёрхон батлах үед нь Байнгын хороон дээр санал гараад уг нь үүнийг жижиг, дунд үйлдвэрийнх нь бодлоготой нэгтгээд явъя гэсэн.

Д.Дэмбэрэл: -Т.Ганди хариулъя.

Т.Ганди: -Эхний асуултыг манайх. Ер нь хөдөлмөрийн тогтолцоо, зохицуулалтын тогтолцооны асуудал чухал байгаа. Үүнийг Улсын Их Хуралд Хөдөлмөр эрхлэлтийг дэмжих хууль хэлэлцүүлэх үеэр ярьж байсан. Та санаж байгаа байх. Хөдөлмөрийн зах зээлийн үйл ажиллагааг зохицуулах, хэрэгжүүлэх, эрэлт нийлүүлэлтийг хянаж байх энэ тогтолцоо байхгүйгээс тодорхой шоовдор хүүхэд шиг яваад байна. Халамжийн үйл ажиллагаа голлох үүрэгтэй яваад байна. Ийм тогтолцоо нь давамгайлаад байна, хүн хүчгүйдээд байна гэдэг асуудлыг Хөдөлмөр эрхлэлтийг дэмжих хуулийн хүрээнд оруулж ирсэн. Харамсалтай нь Их Хурал дээр тодорхой гишүүд заавал Хөдөлмөр эрхлэлтийн агентлаг байх шаардлагагүай гэж үзээд үүнийг дэмжээгүй. Энэ тогтолцоо цаашид улам боловсронгуй болох, зайлшгүй гарч ирэх шаардлагатай гэж бодож байгаа. Үүнийгээ бас хэлье гэж бодож байна.

Өнөөдрийн байдлаар Хөдөлмөр, нийгмийн хамгааллын яам тодорхой бодлогын хүрээнд нь аваад үзвэл хөдөлмөр эрхлэлт бол өөрөө татвар, мөнгөний бодлого, ажлын байр, баялаг бүтээх, бүтээмж бий болгох салбар. Нийгмийн хамгааллын салбар бол тодорхой хэмжээний зардал гаргах, төрийн үйлчилгээ үзүүлэх ийм хэсэг. Орц, гарц хоёрыг нэг тогтолцоогоор зангидсан байдал энэ бодлогын уялдаанд тодорхой хэмжээгээр үр дүн гарахад тохиромжтой хэлбэр биш гэдгийг харуулаад байгаа. Гэхдээ Хөдөлмөр, нийгмийн хамгааллын яамны өнөөдрийн баг, бүрэлдэхүүн энэ Засгийн газрын төвшинд яг энэ тогтолцоо оновчтой биш тогтолцоо гэж үзэхгүйгээр бүх хүчээ дайчилж ажиллаж байгаа. Үүнийг хэлье гэж бодож байна.

Хөдөлмөрийн зах зээлийн тодорхой хэмжээгээр зохицуулалтыг хийхийн тулд Хөдөлмөрийн төв бирж байгуулсан. Хөдөлмөрийн төв бирж өнөөдөр яамнаас дутахгүй орон тоотой, бүтэц, бүрэлдэхүүнтэй, бүх үүрэг, чиглэлийг хүлээгээд ажиллаж байгаа. Даргаар нь, захирлаар нь А.Зангад гэдэг хүн ажилладаг. А.Зангад дарга Хөдөлмөрийн төв биржийн ажлын уялдаа, холбооны асуудлаар ярих байх гэж бодож байна.

Гадагшаа яагаад ажиллах хүч яваад байгаа юм бэ, энэ асуудлаа ер нь хумиж байна уу гэж. Хүчээр хумиж байгаа. Тоон хувьд механикаар бууруулж байгаа. Эрэлт буураагүй байгаа. Эрэлтийг юун дээр үндэслэж буурахгүй байна вэ гэдэг асуудлыг асуухад  та эдийн засагч хүн, мэдэж байгаа байх. Үндсэндээ хөдөлмөрийн бүтээмж нэг хүнд оногдож байгаа бүтээмж өөрөө ямар үнэлэмжтэй уялдаж явж байна вэ? Яагаад өнөөдөр монгол хүний хөдөлмөрийн хөлс 1000 доллараас илүү гарч чадахгүй байна вэ гэдэг нь бүтээмжтэйгээ уялдаж явж байгаа. Тийм учраас 1000 доллараас илүүгээр бүтээмж, хөдөлмөрийнхөө хөлсийг үнэлүүлэх, бүтээмж бий болгох ийм хэсэг рүү хөдөлмөрийн цагаачлалын эрэлт хэрэгцээ буурахгүй байгаа юм.

Энэ дээр тодорхой хэмжээгээр хөдөлмөрийн үнэлэмжийг оновчтой болгох, боловсронгуй болгох, ийм бүтээмж өндөртэй хэсэг рүү залуучуудаа бэлтгэж ажиллуулах талын энэ зүйлийг цогцоор нь хийхээр хөдөлмөрийн зах зээлийн өргөн хүрээтэй судалгааг Хөдөлмөрийн дээд сургуулийн эрдэмтдээр хийлгэсэн. Энэ судалгааны үндсэн дээр бид нар хөдөлмөрийн зах зээлийнхээ ерөнхий дүр зургийг гаргаж авсан. Үүнийг А.Зангад дарга ярих байх.

Ер нь цаашдаа гадаад хөдөлмөр эрхлэлтийн урсгалыг монгол хүний хөдөлмөрийн үнэлэмжтэй уялдуулсан байдлаар эх оронд нь хөдөлмөр хийлгэх, үнэлэмжийг нь дээшлүүлэх талын асуудлаар хумих оролдлогуудыг хийнэ гэж үзэж байна. 

Уул уурхайн салбарт ажиллаж байгаа ажилчдын эрх ашиг зарим талаар зөрчигдөж байгаа. Энэ талаар мэдээлэлтэй байгаа. Бид нар хөдөлмөрийн үзлэг явуулсан. Иргэний нийгмийн зөвшилцлийн байгууллагыг татаж оролцуулсан. Үйлдвэрчний эвлэлийн байгууллага, ажил олгогч эздийн байгууллагатай хамтраад сайдын тушаал гараад Саус гоби болон бусад Оюутолгой зэрэг хөрөнгө оруулалттай газруудад шалгалтууд хийсэн. Зөрчлүүд гарч байна. Тодорхой хэмжээгээр зөрчлүүдийг нь хөрөнгө оруулалттай хэсгийг дуудаж зөвшилцөл, ойлголцол, Хөдөлмөрийн хуулийг биелүүлэх талын, шаардлагатай бол хууль, хяналтын байгууллагад өгөх талын юмнууд хийгдэж байна. Ажлын хэсэг байгуулаад ажиллаж байгаа. Жишээлбэл, Оюутолгой дээр. Энд Хөдөлмөр халамж, үйлчилгээний газар, бусад иргэний нийгмийн зөвшлийн байгууллагууд ажлын хэсэгт ороод ажиллаж байгаа.

Бид нар яаж хүний эрх зөрчигдөж байгаа вэ гэдэг үзүүлэлт дээр ганц жишээ аваад хэлэхэд, жишээлбэл, нийгмийн даатгалын шимтгэлийг нь тухайн үед нь, цаг хугацаанд нь төлөөгүй байгаа ийм зөрчил харагдаж байна. Цалин өгч байгаа, гэхдээ ирээдүйн нийгмийг баталгаагүй болгож байна. Энэ дээр тухайн хөрөнгө оруулагч компаниудад тодорхой үйлчилж байгаа хууль, эрхийн хүрээнд шахалт, шаардлагуудыг тавьж ингэж ажиллаж байгаа.

Зарим компаниуд дээр зөрчил гарч байна. Тухайн монгол хүний ажлын хөлсийг тодорхой хэмжээгээр нэмэгдүүлсэн байдлаар өгөөд ажлын байранд нь ажиллуулахгүй байгаа ийм зөрчил гарч байна. Энэ зөрчлүүдийг тухайн үед нь зохицуулах, арилгуулах ийм арга хэмжээнүүдийг аваад ажиллаж байгаа юм.

А.Зангад дарга хариулъя.

А.Зангад: -Эрхэм гишүүдийн амрыг эрье. Хөдөлмөрийн зах зээлийн зохицуулалтын асуудлыг үндсэн талбар нь болгож харж, танадаж, хяналт зохицуулалтаа хийж, үйлчилгээгээ үзүүлж байх зорилгоор Хөдөлмөрийн төв бирж байгуулагдсан. Хөдөлмөрийн төв биржийн бүртгэл, мэдээллийн шинэ орчин бий болж байгаа юм. 

Энэ өнгөрсөн, байгуулагдсан хоёр жилийн хугацаанд ажиглалт хийгээд үзэхэд үнэхээр Ц.Сэдванчиг гишүүний ярьсанчлан нэг талд нь ажлын байр олноор гарч ирээд байдаг, нөгөө талд нь ажилгүй хүмүүс байгаад байдаг. Тэгсэн хэрнээ хоорондоо тохирч өгдөггүй ийм үзэгдэл хөдөлмөрийн зах зээл дээр явагдаж байгаа юм. Энэ бол олон улсын мэргэжлийн хэллэгээр бол тохиргоо алдах буюу miss matching гэдэг процесс хөдөлмөрийн зах зээл дээр болсон байна гэж үзэж байгаа юм.

Тухайн ажил, мэргэжил дээр бүртгүүлсэн ажил хайгчид нь мэргэжлийнхээ хувьд тохирохгүй байгаа хэсэг нь 40 хувьтай байна гэж ингэж Хөдөлмөрийн биржийн мэдээллийн тоон баримтаас харагдаж байгаа. Мэргэжлийн хувьд тохирсон ч гэсэн бусад шаардлагад тохирохгүйгээс ажилд орж чадахгүй байгаа нь ажлын байрны бусад шаардлагаар тохиргоо алдахгүй байгаа ийм процесс болж байгаа.

Дараа нь тодруулж хэлэх зүйл бол энэ жил эдийн засгийн өсөлт 19 хувь гэж гарч байгаа. Энэ 19 хувийн өсөлт бол хөдөлмөрийн зах зээлийн борометрийн судалгааны дүнгээр юу гарч ирсэн бэ гэхээр дараагийн жилүүдэд, ойрын нэг жилд нийт ажил олгогчдын 11 хувьд нь ажиллах хүчний дутагдал гарч ирэх нь ээ гэсэн ийм судалгааны дүн байгаа юм.

М.Энхболд: -Би хариулъя.

Д.Дэмбэрэл: -Шадар сайд М.Энхболд.

М.Энхболд: -Ц.Сэдванчиг гишүүний асуултад хариулъя. Ер нь хөдөлмөр эрхлэлтийн асуудал, мэргэжилтэй ажилтан бэлтгэх энэ асуудлыг тал, талаас нь бид нар авч үзэж, өнгөрсөн нэг жилийн хугацаанд нэг жилийн ажлын хүрээнд бас эрх зүйн орчныг нь аль болохоор боловсронгуй болгоё, цаашдаа мэргэжилтэй ажилчдаа хэрэгцээндээ тулгуурлаж бэлдэж байя, Хөдөлмөрийн бирж дээр тэр хүмүүс хаана шаардагдаж байна вэ, тэрийг нь улсын хэмжээнд мэдээллээ нэгдсэн журмаар авч өгөлцөж, түүндээ тулгуурласан бодлогын арга хэмжээнүүдийг бас зохион байгуулж явъя гэсэн ийм эхлэлийн арга хэмжээнүүдийг авсан. Энэ нь мэдээж хэрэг цаашдаа үргэлжилж ажиллах байх.

Өнөөдөр асуудлыг яг хөдөлмөр эрхлэлтийн талаас нь аваад үзвэл бүрэн дүүрэн, нэг газар төвлөрүүлэх шаардлагатай мэт харагдаж байгаа боловч цаанаа үйлдвэрлэл, үйлчилгээнийх нь чиглэлээр, гадаад, дотоод зээлийнх нь асуудлаар гээд бусад асуудлуудаас, тэр талаас нь харж үзвэл энэ бол арга буюу тус тусынхаа чиглэлийн яам, холбогдох агентлагууд дээр  харьяалагдаж ингэж байхаас өөр аргагүй байдалтай байгаа юм. Энэ нэг жилийн ажлын үр дүнд 73 мянга 200 ажлын байр бий болсон гэсэн ийм дүн мэдээлэл гарч байгаа. Энэ бол хамтарсан Засгийн газрын энэ нэг жилийн гаргасан уриалга, дэвшүүлсэн зорилтоор хэрэгжүүлэхийн төлөө ажилласны үр дүнд бий болсон үр дүн гэж ингэж ойлгох ёстой. 

Ер нь дунджаар жилд 50 орчим мянган ажлын байр бий болдог байсан бол 2011 онд 73 мянгад хүрч ингэж өссөн байгаа юм. Гэхдээ бид энэ ажлыг цаашид яам хоорондын, салбар хоорондын уялдаа сайжруулах энэ чиглэлээр тодорхой арга хэмжээг өнгөрсөн 2011 онд ахисан зүйлүүд бий. 17 хуульд нэмэлт, өөрчлөлт оруулж зохицуулалтыг хийсэн.

Мэргэжлийн сургалт, үйлдвэрлэлийн үндэсний зөвлөл зөвхөн Боловсрол, соёл, шинжлэх ухааны яамны шинж чанартай үйл ажиллагаа явуулж байсан. Үүнийг Засгийн газар өнгөрсөн оны сүүлчээр үндэсний зөвлөлийг шадар сайдаар ахлуулаад бүх яам, салбаруудын төрийн нарийн бичгийн дарга нарыг оролцуулж, ингээд салбар хоорондын зөрчилтэй байдлыг арилгах ийм арга хэмжээг аваад анхны алхмуудыг хийгээд явж байгаа. Үүнийг үндэсний зөвлөлийг байгуулж шадар сайдаар ахлуулж ажиллуулах юмыг тэргүүн шадар сайд бид хамт ярилцаж байгаад Засгийн газар дээр шийдсэн асуудал.

Хөдөлмөр эрхлэлтийн асуудлыг манай Засгийн газар тодорхой санал Их Хуралд оруулсан. Тэргүүн шадар сайд мэдэж байгаа байх. Ардчилсан нам бол Хөдөлмөр эрхлэлтийн агентлагийг байгуулах асуудлыг, тухайн оруулсан санал дээр дэмжээгүй. Тийм учраас энэ агентлагийг бид нар хөдөлмөр эрхлэлтийг сайжруулах дэмжих жилийн хүрээнд хийе гэсэн зорилт бүрэн дүүрэн хэрэгжээгүй. Энэ агентлаг бас байгуулагдсан бол хөдөлмөр эрхлэлт, хөдөлмөрийн бирж, ажил олгох энэ үйл ажиллагаатай холбогдсон асуудлууд нэлээн цэгцрэх ийм нөхцөл бололцоо бүрэлдэх байсан болов уу гэж бодож байгаа.

Д.Дэмбэрэл: -Баярлалаа. Ц.Сэдванчиг тодруулаад асууя.

Ц.Сэдванчиг: -Гадны зээл, тусламж, төсөл хөтөлбөр гээд байгаа. Энэ бол энд, тэндгүй тарчихсан юм билээ. Зарим хэсэг нь Монголбанкин дээр ч явж байдаг юм билээ. Бичил зээл гээд. 

Би нэг зүйлийг дахин тодруулмаар санагдаад байна. Японы хоёр үе шаттай зээл гээд хоёр дахь шатных нь өнгөрсөн онд Их Хурлаар соёрхон баталсан. Тэр үед нь Төсвийн байнгын хороон дээр ярьж байгаад хоёр дахь шатных нь хөтөлбөрийг жижиг, дунд үйлдвэрийнхээ бодлоготой нэгтгэе, Сангийн яамны нэгжийг татан буулгаад, Жижиг, дунд үйлдвэрийн газар руу нь өгье гэсэн зүйл дээр бид ойлголцоод ажил болгоё гээд шийдвэр болоод явсан гэж ойлгож байгаа. Гэтэл энэ тухайлбал хэрэгжихгүй л байгаа юм. 

Д.Дэмбэрэл: -Хэн хариулах вэ?  Шадар сайд М.Энхболд.

М.Энхболд: -Ер нь гадаадын зээл, тусламжийн асуудлыг Сангийн сайдын эрхлэх асуудлын хүрээнд Улсын Их Хурал хуульчлан баталж өгсөн. Засгийн газар дээр асуудал энэ хүрээндээ явагдаж байгаа.

Ямар нэгэн салбарт олгогдож байгаа зээлийг, тухайлбал, Японы хоёр үе шаттай зээлийн асуудлыг тухайн салбарт нь, тухайн чиглэлд нь, тухайн агентлагт нь бүрэн дүүрэн мэдүүлэх тухай асуудлыг салбарын яамдууд Засгийн газар дээр хүсэлт, санал гаргадаг. Улсын хэмжээнд зээл, тусламжийн асуудлыг нэгтгэсэн байдлаар харж, үзэж, тэр зээлийн олголт, үр дүн, эргэн төлөлт, тэгээд зээлийн тэнцвэртэй тоо, баримт, үзүүлэлтүүдийг улсын эдийн засгийн үндсэн үзүүлэлтүүдтэй харьцуулж, үнэлэлт, дүгнэлтээ өгч явж байх ёстой гэдэг үүднээс энэ асуудлыг Сангийн яам нэгтгэж зохион байгуулж, барьж байгаа. Тийм учраас салгаж өгөх бололцоо байхгүй юм.

Д.Дэмбэрэл: -Баярлалаа. Ч.Сайханбилэг.

Ч.Сайханбилэг: -Баярлалаа. Гишүүд ээ, нэг зүйлд, бид нар бас хамтарсан Засгийн газар байгуулаад 3 жил илүү явчихсан учраас нэг зүйлээ мартаад байх шиг байна. Их Хурлын дэгийн тухай хууль дээр Ерөнхий сайдын мэдээлэл хийх гэдэг маань өөрөө илүү, цөөнхийн бүлэг рүү гэсэн ийм утга агуулгатай, хяналт тавина гэдэг утгаар. Их Хурлын гишүүдийн асуулга, асуулт хоёр болохоор гишүүд аль нэг бүлэг, олонхи, цөөнх харгалзахгүй асуухаар ингэж зохицуулагдсан байдаг. Сар бүрийн 1 дэх, 3 дахь 7 хоногийн Баасан гаригт Ерөнхий сайдын мэдээлэл, 2 дахь, 4 дэх 7 хоногийн Баасан гаригт болохоор гишүүдийн асуулга, асуулт гэж явдаг шүү дээ.

Их Хурлын хуулийн 48.6 дээр заагаад өгчихсөн байгаа. Ерөнхий сайд мэдээлэл хийсний дараа Ерөнхий сайдын энэ мэдээлэл бол цөөнхийн гишүүдээс тавьсан, асуусан асуултын дагуу цөөнхийн бүлгээс гишүүд өөрсдөө асуултаа асууж явахаар ингэж хуульчилсан байдаг. Тийм учраас өнөөдөр нэрээ бичүүлчихсэн, олонхийн бүлгийн гишүүд маань хуулийнхаа энэ заалтыг эргэж харж хүндэтгэж оролцооч ээ гэж хүсэх гэсэн юм. Тийм учраас би хуралдаан даргалагч, Их Хурлын даргыг бас, түрүүн өөрийнхөө уншсан хуулийн дагуу өнөөдрийн энэ мэдээллийг үргэлжлүүлж явуулаач ээ гэж хүсмээр байна.

Д.Дэмбэрэл: -Мэдэж байна, би түрүүн наад заалтыг чинь уншаад өгчихсөн шүү дээ. Хуулийнхаа дагуу явъя.

С.Оюун гишүүн асуулт тавья.

Ц.Даваасүрэн: -Та аль намын гишүүн юм бэ?

Д.Дэмбэрэл: -Чи боль л доо. Чиний асуулт болоогүй байна шүү дээ.

С.Оюун: -Би их тодорхой асуулт асуумаар байна. Тодорхой хариулахгүй юу. Мэдээж эдийн засаг өсөөд ажлын байр бий болж байгаа нь сайн байгаа. 

Ц.Даваасүрэн гишүүн ээ, би асуучихъя, болох уу? Дараа нь хоорондоо хэрэлдээрэй.

Яг өнөөдөр ажилгүй хүмүүсийн тоо, ажилгүйчүүдийн тоо яг хэд байгаа вэ? М.Энхболд шадар сайдаас асуумаар байна. Статистикийн өгсөн мэдээллээр, тэгээд Т.Ганди сайдын хөөрхөн товхимол гарсан байсан. Тэр дээр 2010 оны эцсийн байдлаар 2011 оны эх гэхэд 114 мянган хүн ажилгүй байсан. Өнгөрсөн онд 73 мянган ажлын байр шинээр бий болсон бол хэд нь ажилгүй болоод, хэд нь ажилтай болоод, яг өнөөдрийн байдлаар хэдэн хүн ажилгүй байна вэ? Ажилгүйдлийн хувь хэд байгаа вэ? Яг энэнээс уг нь өнөөдөр эхэлж хариулмаар байтал, бий болсон юмаа сайхан тайлагнаад, болохгүй байгаа юмаа сайн ярьж чадахгүй байна. Энэ эхний асуулт, тодорхой тоо?

Хоёрдугаарт, бий болж байгаа 73 мянган ажлын байрын хэд нь түр ажлын байр, хэд нь удаан хугацааны байр вэ? Би яагаад ингэж асууж байна вэ гэхээр жишээлбэл, Оюутолгой дээр сайхан тоо байна л даа. 8 мянга 500 гаруй хүн боломжийн цалин хөлстэй ийм ажлын байртай болсон гэж байгаа юм. Энэ 8 мянга 500 хүнээс 2013 оны 01 сар гэхэд хэд нь ажилгүй болох вэ? Бид бүгдээрээ мэдэж байгаа. Бүтээн байгуулалтын үед 10 гаруй  мянган ажлын байр бий болно. Яг үйлдвэр ажилдаа ороод 2 мянга 500 хүн тэр үйлдвэр дээр ажиллана гэж байгаа шүү дээ. Тэгэхээр 8 мянга 500-гийн хэдэн мянга нь ч юм, ядаж 4, 5 мянга нь ажилгүй болно гэсэн үг шүү дээ. Тэгэхээр 73 мянган ажлын байрны хэд нь түр байр вэ гэдгийг мэдэх боломж байна уу?

Оюутолгой дээр ажиллаж байгаа тэр олон хүмүүс нэг жилийн дараа ч юмуу, ерөнхийдөө 2/3 нь ажилгүй болох магадлал байгаа шүү дээ. Эдгээр дээр ямар  бодол, санаа байгаа вэ?

Гурав дахь асуулт нь, ажилгүй иргэдийн тоо 50 хувиар нэмэгдсэн байна. 2011 онд 49,5 хувиар. Энэ бол маш сайн мэдээ гэж энэ тайланд бичсэн байна. Яагаад гэвэл хүмүүс их идэвхтэй болж байна гэж. Нэг талаар магадгүй. Нөгөө талаараа хүмүүс зөвхөн идэвхтэй болсноор бүртгэлтэй хүмүүсийн, ажилгүй хүмүүсийн тоо нэмэгдээд байгаа юмуу, өөр шалтгаан бас байгаа юмуу? Миний хэлж байгаа санаа бол зөвхөн сайн талаа гаргахаас гадна болохгүй, бүтэхгүй юмаа бас ярихгүй бол шийдлүүд нь зөв болж чадахгүй шүү дээ. Сайхан байгаа юм байна, болж байгаа юм байна, хүмүүс ажилтай, орлоготой, сайхан байгаа юм байна. Тэгсэн хэрнээ статистикийн мэдээгээр мөн л ядуурал 40 хувьтай байгаад байдаг. Энэ гурван асуулт дээр их бодитой хариултууд авъя гэж бодож байна.

Д.Дэмбэрэл: -Шадар сайд.

М.Энхболд: -Яг одоо ажил хөдөлмөр эрж хайж байгаа, Хөдөлмөрийн биржүүдэд бүртгүүлсэн ийм хүмүүсийнхээ тоогоор бид нар ажилгүй иргэдийнхээ тоог тооцоод явдаг. Энэ тоогоороо ч гэсэн статистик мэдээллүүд жилийн эцсээр гарах ийм тогтолцоотой бид нар ажиллаж байгаа. Бид өнөөдрийн байдлаар бүртгэлтэй ажилгүй иргэдийн тоо 57 мянгад хүрсэн. Гэхдээ энэ бол өнгөрсөн оныхтой харьцуулж үзвэл нэлээн өссөн байгаа юм. Энэ нь 20 орчим мянгаар өссөн гэж ингэж мэдээ, тайлан гарч байгаа. Үүнийг хүмүүс ажил хөдөлмөр эрхлэх сонирхол, эрмэлзэл нь нэмэгдэж, нэг талаасаа. Нөгөө талаасаа жилийн хугацаанд мэдээллийн тогтолцоо сайн болсон учраас энэ ажилгүй хүмүүсийн тоо бүртгэл нэмэгджээ гэж Засгийн газар үзэж байгаа. Бусад асуудлыг нь Т.Ганди сайд хариулна.

Д.Дэмбэрэл: -Т.Ганди.

Т.Ганди: -С.Оюун гишүүнд ажилгүйдлийн судалгааны асуудлаар вооклет өгсөн байгаа. Тэр дээр гарсан тоо дахиж тайлбарлах шаардлагагүй байх.

Ер нь бүртгэлтэй ажилгүйчүүдийн тоо харьцангуй бага хувиар нэмэгдэж байгаа нь таны хэлдгээр иргэд өөрсдийнхөө иргэний үүргээ ухамсарлаж, түгжээтэй хаалганы цаана байгаад байлгүй гарч ирж, ямар нэгэн байдлаар 6 сар ажил идэвхтэй хайсан тохиолдолд ядаж наад зах нь ажилгүйдлийн даатгалын тодорхой тэтгэмжинд хамрах юм байна гэсэн ерөнхий ийм юм саяын Хөдөлмөр эрхлэлтийг дэмжих жилийн ажлын хүрээнд иргэдэд нэлээн төлөвшүүлж чадсан. Тийм учраас бүртгэлтэй ажилгүйчүүдийн тоо өссөн ийм хандлага харагдаад байгаа юм.

Хөдөлмөр эрхлэлтийг дэмжих сангаас бүртгэлтэй ажилгүйчүүдэд дэмжлэг үзүүлж байгаа. Ямар шалтгаанаар ажилгүй байгаа, ямар чадавхитай хүн, ямар насны хүн, ямар ажил хийх бололцоотой юм гэдэг энэ мэдээллийг явуулж байгаатай холбогдуулан тодорхой хэмжээгээр дэмжлэгүүд өгч байгаа учраас бүртгүүлэх хэмжээ эрс нэмэгдэж байгаа гэж бид нар үзэж байгаа.

Нөгөө талаар мэдээллийн тогтолцоо шинэчлэх оролдлогууд хийж байна. Яагаад гэвэл Хөдөлмөр эрхлэлтийг дэмжих жилийн ажлын хүрээнд бид нар Үндэсний статистикийн хороотой хамтраад гурван шинэ маягт хоёр сайд, даргын хамтарсан тушаалаар баталж гаргасан.

Нэг нь аж ахуйн нэгжүүдэд байгаа эрэлт хэрэгцээтэй ажиллах хүчний тоог нас, хүйс, мэргэжил, газар зүйн бүтэц, байгаа байдлаараа хөдөлмөрийн хэв шинжээрээ гаргаж өгөөч гэж. Ямар аж ахуйн нэгжүүдэд, ямар ажиллах хүчний эрэлт байна вэ гэдэг мэдээллийг үндсэндээ түүхий эд болгоод гаргаад авч байгаа юм. Нөгөө талаас иргэдийн мэдээллийг сая нэлээн өргөн хүрээтэй хийсэн. Хүн амын тооллоготой адилхан төвшинд явуулсан. Ерөнхийдөө ажилгүй иргэд ямар шалтгаанаас ажилгүй байгаа юм бэ, ямар насны, ямар чадавхитай, мэдлэг, мэргэжилтэй, аймаг, орон нутаг, алслагдсан бүсүүдэд амьдарч байгаа вэ гэдгийг бөөгнүүлж авсан. Энэ эрэлт, нийлүүлэлтийн хоёр маягтыг бий болгосноороо Хөдөлмөрийн төв биржийн үндсэн үйл ажиллагаа гарч ирж байгаа гэж үзэж байгаа юм.

Оюутолгой, уул уурхайн салбарыг та мэдэж байгаа байх. Энэ ажиллах хүчийг шингээх салбар биш. Энэ бол тодорхой бүтээмж өндөртэй, нэлээн цомхон, чадварлаг, өрсөлдөж чадахуйц чадвартай ийм ажиллах хүчин ажилладаг салбар. Тийм учраас уул уурхайтай дүйцэхүйцээр ажлын байрын шингээлт ихтэй, жижиг, дунд үйлдвэр, дахин боловсруулах үйлдвэрийг бий болгож байж, ажлын байр олноор нь шингээх энэ хөтөлбөр, энэ бодлого хэрэгжинэ гэж бид нар үзэж байгаа. Энэ нь юу вэ гэхээр бүсүүдэд гаргаж авч байгаа. Нефть боловсруулах үйлдвэр, мал аж ахуйн дахин боловсруулах, сүү, цагаан идээ, газар тариалангийн чиглэлийн гэхчилэн.

Бүс нутгийн онцлогтой уялдуулсан энэ тодорхой хэмжээний ажиллах хүчний шингээлттэй дахин боловсруулах үйлдвэрүүдийг ингэж байгуулснаар ажиллах хүчний нэлээн их шингээлтийг бий болгоно гэсэн ийм прогнозыг гаргаж байгаа. Баярлалаа.

Д.Дэмбэрэл: -С.Оюун гишүүн тодруулаад асууя.

С.Оюун: -Баярлалаа. Тойруулаад процесс яриад байгаа хэрнээ яг тодорхой хариулт авч чадахгүй юм, уучлаарай. 

Ажилгүйчүүдийн тоо хэд байгаа вэ? Ажилгүйдлийн төвшин хэд байгаа вэ? Хувиар гардаг шүү дээ. Тэгээд М.Энхболд сайдын хэлж байгаа бүртгэлтэй ажилгүйчүүдийн иргэдийн тоо чинь Статистикийнхаас өөр шүү дээ. Статистик 114 мянга гэж гаргасан. Тэрнээс хойш 114 чинь одоо хэд болсон бэ гэдэг тоо байна уу? 57 чинь арай өөр тоо байхгүй юу. Та мэдэж байгаа, тийм ээ.

Хоёрдугаарт, 8-аас 9 хувь ажилгүйдэл байна гэж танайх ч хэлж байгаа, Дэлхийн банк ч хэлж байгаа. Тэр хувь нь хэд байгаа вэ? 8, 9 хувь буурсан юмуу? Дээр нь 73 мянган ажлын байрны хэд нь түр ажлын байр вэ? Жишээлбэл, Оюутолгой дээр 2/3 нь түр гээд, 73 мянгын хэд нь юм бэ гээд тодорхой юм асуухад тойроод л процесс ярьчих юм.

Т.Ганди: -С.Оюун гишүүн ээ, уучлаарай. Таныг вооклетыг нэлээн сайшааж ярьсан болохоор бүрэн дүүрэн уншаад мэдээлэл авчихсан юм байна гэж бодоод тодорхой хариуг өгсөнгүй. Би дахиад хэлье.

С.Оюун: -Өнөөдрийн байдлаар буураагүй юу?

Т.Ганди: -Ерөнхийдөө ажилгүйдлийн төвшин 8 хувьтай байгаа. Ажилгүй иргэн 57,17 мянга байгаа. Тодорхой хэмжээгээр 41,1 мянган хүн түр ажлын байранд хамрагдсан. Бүр ажлын байранд буюу тогтмол ажлын байранд 73,2 мянган хүн ажлын байранд орсон. Үүнийг Шинэ ажлын байр гэсэн манай вэб сайт байгаа. Та орж үзэж болно. Энийг зөвхөн Хөдөлмөр, нийгмийн хамгааллын яам хийгээд байдаг юм биш. Орон нутгаас авч байгаа Үндэсний статистикийн хэлтсүүдээр баталгаажуулсан тоог Шинэ ажлын байр буюу ШАБ гэсэн энэ вэб сайтад байршуулсан байгаа. Аймаг, орон нутаг, бүс Хөдөлмөрийн төв биржийн сайтад байгаа. Тийм учраас энэ тодорхой тоонуудыг хэлье гэж бодож байна.

2011 оны 3 дугаар улирлын байдлаар ажилгүй иргэд, манай тоо бол 91,6 мянга байна. Статистикийн хорооны тоо яагаад өндөр байгаа вэ гэхээр Үндэсний статистикийн хорооны судалгааны аргачлал өөрөө контейнт анализ буюу түүвэр аргаар хийдэг. Бид нар хувь хүн болгоноор нь түүж хийдэг. Тийм учраас манай тоо илүү абсолютно гэж ойлгох хэрэгтэй.

Ажилгүй иргэдээс бүртгэгдсэн хувь бол 62,3 хувь байгаа. Бүртгэлтэй ажилгүйчүүдийн тоо 57,1 хувь байгаа. Үндсэндээ өнгөрсөн жилтэй харьцуулбал бүртгэлтэй ажилгүйчүүдийн тоо өссөн. Энэ нь хүн болгоноо бүртгэлжүүлж авсан. Ажилгүй иргэдээс бүртгэгдсэн хувь нь өссөн тал байгаа боловч үндсэндээ нийт, ямар нэгэн бүртгэлгүй байгаа ажилгүй иргэдийн тоо буурсан ийм үзүүлэлт харагдаж байгаа юм. Баярлалаа.

С.Оюун: -91 мянган ажилгүй хүн байгаа юм байна шүү дээ. Тэр нь 8 орчим хувь нь юм байна. Тэрийгээ хэлээд өгчихгүй, тойруулаад.

Д.Дэмбэрэл: -Олонхоос ганцхан Ц.Даваасүрэн гишүүн үлдсэн байна. Сонсчихъё.

Ч.Сайханбилэг: -Тэгж болохгүй шүү дээ.

Д.Дэмбэрэл: -Та нар боль л доо. Өчигдөрхөн нэг оронд багтаж байж, өнөөдөр ганц хүн үг хэлж болохгүй гэж.

Ц.Даваасүрэн: -Гурван жил хууль зөрчиж явсан болчих гээд байгаа юм. Тэгэхээр “хамтарна” гэдэг бол хууль зөрчинө гэсэн үг биш ээ, нөхөд минь. 

Д.Дэмбэрэл: -Ганцхан хүн үг хэлж байна шүү дээ. Та нар боль л доо.

Ц.Даваасүрэн: -Та хэд маань “хамтарна” гэдгийг буруу ойлгоод байх юм. Хамтарна гэдэг чинь хуулийн гадуур амьдарна гэсэн үг биш шүү дээ, Ч.Сайханбилэг дарга аа?

Та нарын түүхэн үүрэг бол хяналт тавих байсан. Та нар 3 жил тэрнээсээ зугатсан.

Ч.Сайханбилэг: -Тэрийгээ намаас асуу.

Ц.Даваасүрэн: -Бид нар ямар? Та нар буруутай. Тэгээд гэнэтхэн ухаараад. Та нар манай даргын үгэнд хууртчихсан бол буруу байна шүү дээ.

Би асуултаа асууя.

Д.Дэмбэрэл: -Ц.Даваасүрэн чи зүгээр асуултаа асуу.

Ч.Сайханбилэг: -Д.Дэмбэрэл дарга аа, боль оо.

Ц.Даваасүрэн: -Үйлдвэржилтийн бодлого, жижиг, дунд үйлдвэрийн бодлогын асуудал тэргүүн шадар сайдын бүрэн эрхийн хүрээнд байсан санагдаад байх юм. 

Д.Дэмбэрэл: -Тэгж яривал наад хуулиар чинь С.Оюун гишүүн ч асуулт тавих аргагүй шахам хууль байгаа юм.

Ч.Сайханбилэг: -Та өөрөө үг өгсөн шүү дээ.

Д.Дэмбэрэл: -Тийм, би өгсөн. 

Ц.Даваасүрэн: -3 жил зөрччихөөд одоо битгий тэг л дээ, та нар. 3 жил зөрчихөөд яасан ичдэггүй юм бэ?

Ч.Сайханбилэг: -Та хэнийг нь хэлүүлээд, хэнийг нь хэлүүлэхгүй байгаа юм бэ?

Д.Дэмбэрэл: -Ганцхан хүн үлдсэн.

Ц.Даваасүрэн: -Ч.Сайханбилэг ээ, ичих нүүр байна уу, та нарт? 3 жил зөрчиж, зөрччихөөд өнөөдөр хачин юм яриад байдаг. 3 жил хууль зөрчсөнөө яах гээд байгаа юм бэ?

Д.Дэмбэрэл: -Ц.Даваасүрэн, чи зүгээр л асуултаа тавьчихаач.

Ц.Даваасүрэн: -Тэргүүн шадар сайдын эрхлэх ажлын хүрээнд жижиг, дунд үйлдвэр, үйлдвэржилтийн бодлого байсан юм. Одоо Засгийн газрын хуульд өөрчлөлт орсон уу, ороогүй байгаа юу? Тэр асуудлыг цэгцэлсэн үү, яасан бэ гэдгийг би асуумаар байна. 

Ажил эрхлэлтийн асуудлыг ярихад бас энэ хүн хариулах ёстой л доо. Жижиг, дунд үйлдвэрлэл, үйлдвэржилтийн бодлогын хүрээнд хичнээн ажлын байр бий болов? Хамтарсан гэрээнд жил бүр 60 мянга гэхээр 240 мянган ажлын байр бий болгосон уу, үгүй юу?

Д.Мишигжав даргаас нэг асуулт асууя.

Хоёр намын хамтарсан гэрээнд Мэргэжлийн сургалт, үйлдвэрлэлд суралцагсдын тоог 3 дахин өсгөнө гэсэн. Энэ хэрэгжсэн үү? Зөвлөл гэж байдгийг Н.Алтанхуяг сайд та мэддэггүй юм байна. Зөвлөлд чинь хувийн хэвшлийн төлөөлөл байдаг юм шүү дээ. Одоо энд ирээд суучихсан байна. Тэнд сан гэж байна. Тэр санг  нь хувийн хэвшлийнхэн захиалгаа өгөөд бүрдүүлээд ороод явна. Энэ хуулийг та ойлгоогүй байна. Хуулиа ойлгоогүй байна шүү дээ, танай дарга чинь. Тийм учраас хуулиа ойлгоогүй учраас 3 жил хууль  зөрчсөн байна.

Эцэст нь хэлэхэд, Н.Алтанхуяг гишүүн ээ, та бид нарыг “дуугүй бай” гэдгээ боль оо. Нам дотроо л загнадаг юм байгаа биз. Бид нарыг битгий загнаад бай.

Ч.Сайханбилэг: -Ерөнхий сайдын мэдээллээр хэзээ сөрөг хүчин асууж байдаг юм бэ? Энэ чинь Ерөнхий сайдын мэдээлэл шүү дээ. Эндээс юу асуух гээд байгаа юм бэ? Ямар сонин юм бэ?

Д.Дэмбэрэл: -Ойлгомжтой. Наадах чинь ойлгогдож байгаа зүйл шүү дээ. Сайдуудаас хариулах уу?

Б.Бат-Эрдэнэ: -Миний нэр хаачсан бэ, дарга аа?

Ч.Сайханбилэг: -Б.Бат-Эрдэнэ гишүүн хаанаас нь гараад Ц.Даваасүрэн гишүүн урдаас нь гарсан юмуу?

Д.Дэмбэрэл: -Энд нэрээ үлдээсэн ганцхан хүн байсан. Бусад нь цөм нэрээ татсан юм.

Б.Бат-Эрдэнэ: -Би нэрээ татаагүй, та татсан байна.

Д.Дэмбэрэл: -Чи болиорой. Одоо худлаа хэлээд. Хэн таны нэрийг татуулсан юм бэ? 

Б.Бат-Эрдэнэ: -Та.

Д.Дэмбэрэл: -Болиорой. Үүнийг би оролдож болдоггүй юм.

М.Энхболд дарга.

Б.Бат-Эрдэнэ: -Миний нэрийг удаа дараа ингэдгээ болиорой та. Та ямар байдалтай байна?

Д.Дэмбэрэл: -Би таны нэрийг татаагүй шүү дээ. Хэн Б.Бат-Эрдэнэ гишүүний нэр татсан юм бэ?

М.Энхболд: -Хөдөлмөр эрхлэлтийг дэмжих жилийн ажлын хүрээнд үйлдвэржилт, жижиг, дунд үйлдвэрийн асуудал маш чухал байр суурь эзэлж байсан. Хамтарсан Засгийн газар өнгөрсөн нэг жилийн хугацаанд жижиг, дунд үйлдвэрлэлийг дэмжих талаар маш их зүйлийг хийсэн. Энэ хийсэн ажлын үр дүн тодорхой гарсан. Энэ ажлыг манай тэргүүн шадар сайд хариуцаж ажиллаж байсан. 

2011 онд өмнөх жилүүдтэй харьцуулаад үзвэл бараг 6-аас 7 дахин илүү их хөрөнгийг жижиг, дунд үйлдвэрлэлийн зориулалтаар зарцуулсан байгаа. 2010 онд 30 орчим тэрбум төгрөг жижиг, дунд үйлдвэрт зориулж байсан бол 2011 онд 199 тэрбум төгрөгийг жижиг, дунд үйлдвэрийн зориулалтаар зориулсан. Эндээс аймаг, орон нутагт 81 тэрбум төгрөг, нийслэл хотод 34 тэрбум төгрөг. Бүс нутгийн шинж чанартай үйлдвэрийг сэргээхэд 144,8 тэрбум төгрөгийн хөрөнгийг зарж зарцуулсан. Энэ ажлыг тэргүүн шадар сайд эрхэлж, хийж гүйцэтгэж байсан. 

Ер нь цаашдаа дэгийн дагуу Засгийн газрын мэдээлэл ороод, үүний хариу мэдээллийг бас Ардчилсан намын бүлгийн дарга нь хийж баймаар юм. Би бас хамт ажиллаж байсан хүний хувьд тэргүүн шадар сайдыг эвгүй байдалд ороод байгаад санаа зовж байна. Бүлгийн дарга хуучин хийгээд явж байсан уламжлал бий. Энэ сөрөг хүчин нь мэдээлэл хийдэг юм бол надад шинэ юм биш ээ. 4 жилийн өмнө хоёр 7 хоног тутам ингээд мэдээлэл хийгээд явж байсан. Тэгэхээр би Ардчилсан намын нөхдүүдийг бүлгийн дарга, дэд дарга нараараа энэ юмнуудаа яриулж байгаач ээ гэж хэлмээр байна. Асуултад хариуллаа.

Д.Дэмбэрэл: -Г.Батхүү дарга.

Г.Батхүү: -Энэ их сонин хурал болж байна. Тэр сайд хариуцаж байсан гэж ярьдаггүй, өнөөдөр хэн хариуцаж байгаагаар л асуултад хариулах хуультай.

Хоёр дахь нь, олонхи нь олонхиосоо асуулт асууж байна. Олонхийн зарим гишүүдийг ялгаад Д.Тэрбишдагва, Б.Бат-Эрдэнэ зэрэг гишүүдийг асуулт асуулгахгүй байна. Нэг л журмаар явъя л даа. Тэр нь хуулийн хүрээнд байгаа шүү дээ. Би асуултаа асууя.

Нэгдүгээрт, боловсролын салбарт байгаа мэргэжилтэй боловсон хүчин бэлтгэдэг асуудал нь хөдөлмөр, халамжийн чиглэлд байгаа энэ асуудлуудыг ер нь нэг гарт цааш нь багцалж, нэг удирдлагын дор оруулах нь зүйтэй гэж би боддог юм. Энэ дээр Т.Ганди сайд одоо хариуцаж байгаа шадар сайд хоёр ямар бодолтой байдаг юм бэ? Асуудлууд нь тал, тал тараад байна шүү дээ. Нэг хэсэг нь мэргэжилтэй боловсон хүчин бэлддэг, нөгөө хэсэг нь ажилтай болгодог. Тэгээд нэг хэсэг нь халамжийг нь өгдөг энэ асуудлууд дээр.

Хоёр дахь нь Монголд уул уурхайг  түшиглэсэн ийм эдийн засаг нэлээн давамгайлж байгаа боловч цаашдаа малчин, тариачин гэдэг ийм мэргэжил явна. Уул уурхайгаар бид нар олон жил амьдрахгүй байх гэж боддог юм. Энэ чиглэлээр хүн бэлддэг сургууль байна уу? Хэдийг бэлдэж байна вэ? Тэр хүмүүсийг яаж ажлын байраар хангаж байна вэ? Одоо хөдөө “малчин” гэдэг мэргэжилтэй хүн байхгүй болж эхэлж байна шүү дээ. Очихоор “би ч насаараа мал малласан, одоо нэмэргүй юм шиг байна даа, хүүгээ Тавантолгойд аваачаад манаач, харуул хийлгэх, юу ч хийлгэсэн яахав” гэж боддог тийм сэтгэлгээ рүү малчид маань явж байна.

Монголын үндэсний үндсэн соёл, өв, уламжлал, тэр бүх сайн чанарыг авч явдаг малчдын талаар төрөөс баримтлах бодлого дээр, тэр дундаа “малчин” гэдэг энэ мэргэжлийн цааш нь өвлүүлэх чиглэл дээр төрийн бодлого яаж явагдаж байна вэ гэсэн дараагийн асуулт.

Дараагийн асуулт нь, өчигдөр би телевизийн суваг эргүүлж байсан чинь Н.Ганбямба гишүүн ярьж байсан. “1990 онд ямар сайхан байв аа, одоогийн залуучууд даанч мэдэхгүй юм. Бүгдээрээ ажилтай, цалинтай, тэтгэвэртэй, тэтгэмжтэй, ёстой сайхан байлаа. 1990 он руугаа цөмөөрөө явцгаая” гэж байсан. Энэ бодлогыг энэ төрийн бодлого дээрээ барихгүй биз дээ. Энэ зүгээр нам дээр чинь яригдаж байсан асуудал биз дээ гэж шадар сайдаас асуух гэсэн юм. Баярлалаа.

Р.Гончигдорж: -Тэр үед ажлын байртай байж дээ гэсэн үг юм байна.

М.Энхболд: -Хөдөлмөр эрхлэлтийн асуудалтай холбогдуулж Г.Батхүү гишүүн асуулт тавьж байна. Би түрүүн бас Ц.Сэдванчиг гишүүний асуултанд  хариулсан. Асуудлыг хөдөлмөр эрхэлж байгаа, ажлын байр бий болгож байгаа талаас нь хараад үзвэл бас бүгдийг нь нэг гарт төвлөрүүлэх нь зөв юм шиг харагдаж болох юм. Гэтэл тэр, бий болж байгаа үйлдвэрлэл, үйлчилгээ, ажлын байр, энэ бүгдийг аваад үзвэл яах аргагүй бас салбар, чиглэл, хөрөнгийнх нь эх үүсвэр, гадаад, дотоод эх үүсвэр гээд ялгаатай, заагтай яам, агентлагууд харьяалж явахаас өөр аргагүй ийм байдал байгаа.

Манай Засгийн газраас өнгөрсөн 2011 онд олон шийдвэрүүдийг Улсын Их Хуралд өргөн барьж байсны дотор хөдөлмөр эрхлэлттэй холбогдсон асуудлуудыг шийдвэрлэх талаар 17 хуульд нэмэлт, өөрчлөлт оруулах асуудлыг Их Хуралд өргөн барьж шийдүүлсэн. Энэ дотор Хөдөлмөр эрхлэлтийн агентлагийг тусад нь биеийг нь даалгаж ажиллуулж, Хөдөлмөр эрхлэлтийн жилийн ажлаа бас нэлээн эрчимжүүлэх зорилготой ийм саналыг тавьсан. Харамсалтай нь тухайн үед Улсын Их Хурал дахь Ардчилсан намын гишүүд Засгийн газраас оруулсан энэ саналыг дэмжээгүй. Энэ асуудлыг хариуцсан төрийн захиргааны байгууллага байгуулах асуудал маань дэмжлэг авч чадаагүй, ингээд өнгөрсөн.

Хоёрдугаарт, өчигдөр МАН 2011 оноос 2013 оны хооронд, 20 жилийн хугацаанд ард түмний хөгжлийн хөтөлбөрийг улс орноо хөгжүүлэх энэ хөтөлбөрийг хэлэлцэж баталсан. Энэ хөтөлбөрийн баримт бичиг бол зөвхөн манай намын гишүүд төдийгүй ер нь улс орон даяар сонссон, телевизээр харсан хүмүүс зөв зүйтэй асуудлуудыг хөндөж тавьсан, өнөөгийн улс орны эдийн засгийн байдлыг гадаад, дотоод талаас нь үнэлэлт, дүгнэлт өгсөн, ингээд 2016, 2021, 2031 гээд таваг жилийн мөчлөгтэйгөөр 20 жилийн хөгжлийн асуудлыг улсын гол асуудал болгож  тавилаа. Эдийн засгийн тооцоо, судалгаа их сайн болсон байна. Энэ тооцоо, судалгаан дээрээ үндэслээд үүнийгээ бас төрийн баримт бичиг болгож ингэж хэрэгжүүлэх ажлаа хийх ёстой гэдгийг олон түмэн ярьж байгаа.

Манай намын бага хурал бол дүрэм, журамд заагдсаныхаа дагуу бага хурлын гишүүд, мөн иргэдийн оролцоог хангаж хийсэн. Хүмүүс өөрсдийнхөө бодсон, санасан зүйлээ, санаа бодлоо чөлөөтэй илэрхийлсэн. Магадгүй хуучин цагийн зарим нэг сайн байсан зүйлийг жишээ дурдатгал болгож ярьсан байхыг үгүйсгэхгүй. Гэхдээ энэ бол нэг хувь хүний л санал, бодол. Тэндээс авах ч юм бий байх, гээх ч юм бий байх. Энэ дээр манай намын гишүүд ардчиллынхаа зарчмын дагуу санал, онолоо хураагаад авахыгаа авч, гээхийгээ гээж, энэ хөтөлбөрийг баталсан. Энэ бол зөвхөн намын ажил, амьдралын хувьд биш, Монгол Улсын цаашдын хөгжлийн хувьд бас чухал баримт бичиг болж чадсан гэж би бодож байгаа юм.

Т.Ганди: -Г.Батхүү даргын асуултад хариулъя. Тодорхой оновчтой асуултууд асууж байна.

Мэргэжлийн түр сургалтад 2,2 мянган хүн хамрагдсаны 7,1 нь уул уурхайн чиглэлээр байгаа. Энэ бол балансаа олж байна гэж үзэж байгаа юм. Яагаад гэхээр уул уурхай руу чиглэлтэй мэргэжлийн сургалтыг 100 хувь өгч болохгүй. Тийм учраас бусад салбарт ажиллах хүчнийхээ мэргэжлийн балансыг барьж авахад бас анхаарах ёстой гэж үзэж байгаа юм.

Малчдыг дэмжих бодлого чухал. Тийм учраас Нийгмийн хамгаалал, хөдөлмөрийн яам өнгөрсөн жилийн ажлын хүрээнд Хөдөлмөр эрхлэлтийг дэмжих сангаас Малчдын дэмжих хөтөлбөрийг хэрэгжүүлсэн. Малчдыг дэмжих хөтөлбөрийн хүрээнд 15 аймгийн 180 малчин өрх хамрагдсан гэж үзэж байгаа. Энэ бол их бага тоо байна. Цаашдаа малчин өрхийг дэмжих асуудлаар нэлээн өргөжүүлэх шаардлагатай гэсэн байдлаар үнэлгээ хийгээд нийт 18  аймгийг хамруулъя. 324 малчин өрхийг нийтдээ өргөжүүлж хамруулъя гэсэн байдлаар шинэ юм хийж байгаа.

Хөдөлмөр эрхлэлтийг дэмжих сангаас үндсэндээ 2009-2011 онд малчин өрхийг дэмжих асуудал дээр 2 тэрбум төгрөгийн санхүүжилт хийгдсэн. Нэлээн үр дүнтэй болсон хөтөлбөр учраас 2012 оны санхүүжилт дээр дахиад нэмж санхүүжилт хийгдэнэ. Өвөрхангай аймаг бол нэлээн их тоогоор хамрагдсан малчин өрхтэй ийм хөтөлбөр хэрэгжсэн юм байна шүү, гишүүн ээ. Баярлалаа.

Д.Дэмбэрэл: -Г.Батхүү.

Би нэг юм зарлая. Чингэлтэй дүүргийн иргэдийн төлөөлөл Улсын Их Хурлын гишүүн Д.Зоригтын урилгаар, Дархан-Уул аймгийн Дархан сумын эмнэлгийн байгууллагын сувилагч нар Улсын Их Хурлын гишүүн Ж.Сүхбаатар, Д.Хаянхярваа нарын урилгаар Улсын Их Хурлын чуулганы үйл ажиллагаатай танилцаж байна. Та бүхэнд ажлын амжилт, сайн сайхныг хүсэж байна /алга ташив/.

Г.Батхүү: -Би хэдэн малчин бэлдэв гэж асуугаад байгаа юм. Малчин өрхийг дэмжиж байгаа хөтөлбөр, тэр бүгдийг мэдэж байгаа. Ажил хийгдэж байгаа. Т.Ганди сайдтай санал нэг байна. Дээр нь би Т.Гандигаас асуугаад байгаа нь саяын миний асуусан мэргэжилтэй боловсон хүчин бэлддэг асуудал, хөдөлмөр эрхлэлтийн асуудлуудыг нэг бодлого болгож, нэг бодлогын дор, нэг багц, нэг сайдын хариуцах асуудлын хүрээнд гаргаж шийдвэл ямар вэ? Энэ асуудал чинь хоёр салангад яваад байгаа юм биш үү? Хэрэгцээ нь холбогдохгүй байгаа юм биш үү гэсэн асуулт байна.

Хоёрдугаарт, бас нэг сонин юм байгаа. Ер нь хөдөө очиход ажилгүй хүмүүс ажлын байр нэхээд байгаа юм. Ажлын байртай болох тухай асуудал яриад байгаа мөртлөө зам, барилга гэх мэтчилэнгийн ийм ажлууд дээр ажиллах хүн олдохгүй байна. Тухайлбал, Хархорин суманд очиход иргэд ажил олдохгүй байна, ажлын байртай болмоор байна гээд цэргээс ирсэн залуучууд яриад байдаг. Өдрийн 15 мянган төгрөгийн цалинтай зам дээр, барилга дээр ажиллах хүн олдохгүй. Тэр хүмүүсээс нь асуухаар би дулаахан цэцэрлэг, сургуулийн жижүүр, сахиул гэсэн тийм ажил хиймээр байна гэдэг. Энийг яаж шийдэх вэ?

Д.Дэмбэрэл: -Т.Ганди.

Т.Ганди: -Та манай салбарын ажлыг нэлээн сайн ойлгож байгаа юм байна. Ер нь хөдөлмөрийн тодорхой эрэлтэд нийцсэн асуудал ганцхан мэргэжлээс шалтгаалдаггүй юм байна. Хөдөлмөрт хандах хандлага, төлөвшлийн асуудлыг бий болгох ёстой. Энэ нь дунд сургуульд байхад техникийн хичээлүүдийг, хөдөлмөрийн  харилцааны хичээлүүдийг нэлээн оновчтойгоор зохицуулж оруулж байсан энэ программын өөрчлөлтийг хийж, нэлээн боловсронгуй болгохгүй бол өнөөдөр бүтээмжээсээ илүү хөлсөө голсон ийм сэтгэхүй бас байна. Үүнийг та олж харж, энэ бодлогын дэмжлэг үзүүлэх гэж байгаад баяртай байна.

Хамгийн гол нь Хөдөө аж ахуй, хөнгөн үйлдвэрийн яамны энэ бодлогын хэрэгжилтийн зэрэгцээ манай малчдын хөдөлмөрийг дэмжих хөтөлбөр малчин болоход, шинэ залуу малчдыг мал маллах хөдөлмөрт сургахад чиглэсэн ийм хөтөлбөрүүдэд нэлээн санхүүжилт өгч байгаа. Тийм учраас энэ чиглэлийн багш, малчид өөрсдөө сургалтын бааз, суурь гэдэг утгаар нь энэ жил оролцох аймгууд, нэлээн хамрах хүрээг нь нэмэгдүүлсэн хөтөлбөрийг хийсэн байгаа. Баярлалаа.

Г.Батхүү: -Бүрэн хариулт авч чадахгүй байна.

Д.Дэмбэрэл: -Д.Тэрбишдагва. Г.Батхүү дарга ялгаварлаж байна гээд байна.

Д.Тэрбишдагва: -Уг нь ажлын байр бий болгох, хөдөлмөр эрхлэлтийг дэмжих асуудал бол Монгол Улсын номер 1 асуудал болчихоод байгаа юм. Боловсролтой эрүүл хүн хөдөлмөртэй байхгүй бол ерөөсөө 21 мянган төгрөг, улс төрийн том, том амлалтуудаас болоод хүмүүс ажилтай байхгүй, ажлын байр сонирхдоггүй, эсвэл бэлтгэдэггүй ийм байдал байгаа юм. Тавьсан илтгэл, тайлангаас сонсоход их сайхан тоонууд хэлээд байгаа. Бодит амьдрал дээр ядуурлын тоо 40 хувьтай, ажилгүй мөртлөө ажилгүйдлийн бүртгэлгүй хүмүүс нэлээн байдаг.

Өнөөдөр цочирдоно гэгчээр саяхан бөөнөөрөө хамт Засгийн газраа хамгаалаад байсан тэргүүн шадар сайд байсан хүн тэнд очоод, гарч ирээд “та нар дуугүй бай” ч гэх шиг Их Хурлыг загнаад сууж байгаа нь их зохимжгүй байна. Нөгөө талаас бас нэг аливаа юманд жудаг гэж байдаг. Ядаж хүн чинь нас барсан хүний дараа 49 хоног чимээгүй байдагтай адилхан хамтарсан Засгийн газарт цуг ажиллаж, ажиллачихаад дөнгөж, орноосоо гараагүй, орных нь халуун хэвээр шахам байж байхад буцаад Засгийн газрын гишүүдийг дарга нь байсан хүн загнаад байх юм. 

Ингээд үзэж байхад ер нь хамтарч байхдаа юу хийж байсан юм, яасан гэдэг асуудлууд их олон сөхөгдөх юм шиг байна. Тэргүүн шадар сайд байсан Н.Алтанхуяг миний үгийг сонсохгүй, Н.Ганбямба, Г.Батхүү дарга хоёр, би тэргүүн шадар сайд асан Н.Алтанхуягтай холбоотой зүйл ярьсан. Та нар хүний яриаг сулруулна гэдэг шиг, эрч хүчтэй баяр баясгалантай суугаад байх юм. Тийм учраас сая миний хэлсэн үгийг сонсоогүй байх. Энэ дээр ер нь цааш, цаашдаа хамтарсан Засгийн газар сайхан ажил хийсэн гэж ярьчихаад өнөөдөр  юм хийгээгүй талаар яриад байгаа нь олон мэдээлэл авах байх. 

Уг нь өнөөдөр ёс зүйгээрээ бодсон бол Ч.Сайханбилэг эхний удаа ярьсан бол их зүгээр байсан юм. Би эндээс хэд хэдэн асуудал байна.

Нэгдүгээрт, 40-өөс 60 настай хүмүүс жинхэнэ ажил хийж байсан, мэргэжилтэй, боловсролтой. Тэр хүмүүс өнөөдөр нийгэмд хамгийн гунигтай хүмүүс болчихоод байна шүү дээ. 40-өөс 60 насныханд маш их том бодлогын зүйл хийхгүй бол сэтгэл санаагаар гундуухан явна. Гэтэл мэргэжил байна, боловсрол байна, мэдлэг байна. Энэ хүмүүст тавьж байгаа бодлогыг цааш нь яаж эрчимжүүлэх вэ гэдэг нэгдүгээр асуудал.

Хоёрдугаар асуудал бол, Хууль зүй, дотоод хэргийн яам шалгадаг юмуу, эсвэл Нийгмийн хамгаалал, хөдөлмөрийн яам шалгадаг юмуу? Оюутолгой дээр 300 хүн халат өмсөөд, хувцас өмсөөд дарга нарыг очихоор “би ажилтай, манай Оюутолгой маш сайхан цалин өгдөг” гээд 300 мянган төгрөгийн цалин авдаг. Зарим тоогоор 200, зарим тоогоор 300 гэсэн ийм хүмүүс яригдаад байх юм. Энэ дээр шалгалт хийсэн юм байна уу? Гадаадын компани хүрч ирээд. 

Би хотод байна уу, Оюутолгой дээр тодорхой цэвэрлэгээ, Нийгмийн хамгаалал, хөдөлмөрийн яамны чиглэлээр ажиллаж байгаа хүмүүсийг би ойлгож байна. Тэр бол ажлын байр өгч байгаа нэг асуудал. Гэтэл дэлхийн том луйварчин хүрч ирээд Монголын ард түмнийг тэнд нь Ханбогдын 300-аад хүмүүсийг ажил хийлгэж байгаа гээд ажиллуулаад /микрофон хаагдав/. Би 1 минутаа авъя.

Д.Дэмбэрэл: -Тодруулъя.

Д.Тэрбишдагва: -Энэ дээр хийсэн судалгаа байна уу? Малчдын талаас ярьж байгаа, сая Г.Батхүү дарга ч асуулаа. 181 мянган малчин өрхтэй. Энэ жил 200-300 мянган хүнд ажлын байртай болсон юм шиг байна. Нийтдээ малтай 35 мянган хүн байгаа юм. Энэ хүмүүс дээр чинь цаашдын бодлого яаж явагдах юм бэ? Ер нь төсвийн орлогын нэг хувийг малчиддаа зориулна гэсэн асуудал байгаа. Энэ дээр өрхийн амьжиргааны жил, өрхийн жил зэрэгтээ онцгойлон анхаарч байхгүй бол малчин өрхүүд чинь 20-30 малтай хүн өнөөдөр 35 мянга гэж би ойлгож байгаа юм. Энэ чиглэлээр ажлыг нь зохион байгуулахгүй бол. Дахиад Улаанбаатар хотод шилжин ирэгсдийн тоо нэмэгдэх гээд байна. Энэ жил өвөл хатуу өвөл болж байна. Энэ дээр өрхийн амьдралыг сайжруулах жил гэсэн. Өнгөрсөн жил. Цаашдаа энэ дээр ямар, ямар зүйлүүдийг хийх талаар?

Т.Ганди: -Д.Тэрбишдагва гишүүний асуултад хариулъя. Д.Тэрбишдагва гишүүн бид нарын мэдээлэлтэй адилхан байна. Бид нар Оюутолгой дээр /түрүүн хэлсэн/ хоёр удаагийн шалгалт оруулж байгаа. Ганцхан гадны хөрөнгө оруулалттай компанийг онцолж аваад ямар нэгэн байдлаар төрийн зүгээс шахалт, дарамт илэрхийлээд байгаа нь нөгөө талаар өөр дүгнэлт, ойлголтыг төрүүлэх тал байдаг хэдий ч тодорхой зөрчлүүд гараад байгаа учраас Оюутолгой дээр хоёр удаагийн шалгалт оруулсан.

Нэгд нь Үйлдвэрчний эвлэл, ажил олгогч эздийн байгууллагатай хамтраад манай нийгмийн гурван талт зөвшилцлийн ажлын ерөнхий бизнес төлөвлөгөөнд байдаг ерөнхий шалгалтыг хийсэн юм. Түүгээр би түрүүн хэлсэн, нийгмийн даатгалын шимтгэлийг нь төлдөггүй, тодорхой хэмжээгээр эрүүл мэндийн даатгалын шимтгэл төлдөггүй ч байдаг юмуу, ийм зөрчлүүд гарч байгаа талууд байсан.

Хоёрдугаарт, ер нь янз бүрийн хэлбэрээр бүтээмж өндөртэй ажиллагсдыг авах сонирхол нь давамгайлаад, нэг талаас орон нутгийн буюу төрийн захиргааны байгууллагуудын шахалтыг бас харгалзан үзсэн байдал үзүүлээд, монгол хүн авч ажиллуулж байгаа хэлбэрүүдийг бий болгоод байгаа компаниуд байна. 

Жишээлбэл, би хамгийн сүүлчийн хөдөлмөрийн үзлэгээр илэрсэн  Жэнсу Жанду Монголиа гэдэг компани байгаа юм байна. Энэ бол иргэдийг тодорхой хэмжээгээр ажиллуулахгүйгээр хөдөлмөрийн хөлсний доод хэмжээний цалин өгөөд нэг талдаа монгол хүн тодорхой, байнга орлоготой юм шиг харагдаад байгаа юм шиг мөртлөө, нөгөө талаас тэр хүмүүсийн бүтээмжийг, тэр хүмүүсийн өргөн хүрээтэй нийгмийн даатгалын ирээдүйн баталгааг хангах, ажил олгогч, ажилтан хоёрын хооронд өнөөдөр үйлчилж байгаа Хөдөлмөрийн хуулиар  эрх зүйн чадамжийг бий болгож чадахгүй ийм үйл ажиллагаа явуулж байгаа байдал харагдсан. Үүнийг бид өөрсдийнхөө дотоодын шалгалтаар илрүүлсэн. Тийм учраас энэ монгол ажилчдын тоо нийт компанийн ажиллагсдын 60 хувиас дутуугүй байх гэрээний заалт зөрчигдөж байгаа энэ үйл ажиллагаанд дүгнэлт хийж, тодорхой хэмжээгээр энэ гэрээний заалтыг хэрэгжүүлэх шаардлагыг тавьчихаад байна. Энэ шаардлагыг тодорхой цаг хугацааны дотор биелүүлээгүй тохиолдолд бид нар хуулийн тодорхой үйлчлэлээр хандана гээд бэлтгэж байгаа. Ийм байдлаар Оюутолгойтой, тодорхой хөрөнгө оруулж байгаа компаниудтай нэлээн хатуу үзэж байгаа. Үүнийг би хэлье гэж бодсон юм.

40-өөс 60 насны хүмүүс бол олон улсын хөдөлмөрийн байгууллагын тодорхой нэрлэж тодорхойлогддогоор хөдөлмөрийн хагас алтан фонд гэж нэрлэгддэг. Тийм учраас энэ хэсгийг эдийн засгийн эргэлтэд оруулах, яаж хөдөлмөрийн талбарт бүрэн гүйцэд оруулах вэ гэдэг асуудал өнөөдөр бас яг ажлын чадамжтай байгаа залуучуудад ажил олдох, бүтээмж өндөртэй ажлын байранд шууд шингээлтээр нийлүүлэгдэх энэ нөхцөл багатай үед бас их төвөгтэй байгаа боловч бид нар Хөдөлмөр  эрхлэлтийг дэмжих хуулийг тодорхой ажил хөдөлмөр эрхлэх бэрхшээлтэй хүмүүс гэж хэдэн хүмүүсийг, хэдэн бүлэн хүмүүсийг тодорхойлсон. Энэ дээр гэртээ хүүхдээ харж байгаа, 40-өөс дээш насны, дээр нь Асрамжийн газарт хөдөлмөрийн насанд хүрсэн, хорих ангиас суллагдсан, нийгмийн дэмжлэг туслалцаа зайлшгүй шаардлагатай өрхийн хөдөлмөрийн насны хөдөлмөрийн чадвартай иргэн, тэтгэврийн насны, хөдөлмөр эрхэлж байгаа хүүхдийн ямар нэгэн байдлаар шалтаг, шалтгаантай эцэг эхийн гэр бүлийн гишүүд гээд. Энэ хүмүүст 6 сараас дээш хугацаагаар ажилд орж чадахгүй байгаа энэ бүлгийн хүмүүст дэмжлэг үзүүлэх хөтөлбөрүүдийг хийж, ажил, хөдөлмөрт хамруулах, бүртгэлжүүлэх ийм зүйлүүдийг хийж байгаа.

Төсөл хэрэгжүүлэх бүлэг нөхөрлөл бий болгож, хоршооллоороо хэрвээ ажиллавал гишүүн тус бүрт нь 1 сая хүртэл санхүүжилтийн дэмжлэг олгоё гээд Хөдөлмөр эрхлэлтийг дэмжих хуулиндаа маш олон дэмжлэгийн юмнуудыг  үзүүлсэн байгаа. Сая би тодорхой мөнгөн дэмжлэгийн асуудлыг хэллээ. Баярлалаа.

Д.Дэмбэрэл: -Д.Зоригт гишүүн асуултаа тавья.

Т.Ганди: -Д.Зоригт гишүүн ээ, уучлаарай. Хөдөлмөр эрхлэлтийг дэмжих чиглэлээр хэрэгжүүлж байгаа төсөл хөтөлбөрүүд гээд Засгийн газар, Хөдөлмөрийн яамнаас гарсан энэ бүх санхүүжилт, хамрагдаж байгаа хүрээ, аймаг, орон нутаг, хугацаа гэсэн ийм байдлаар гаргасан ийм товхимол байгаа. Үүнийг гишүүддээ тарааж өгье. Энэ дээр тодорхой саналуудаар та бүхэн маань Хөдөлмөр, нийгмийн хамгааллын яамтай эргэж холбогдож саналаа илэрхийлээрэй гэж хүсмээр байна. Баярлалаа.

Д.Зоригт: -Мэдээлэл өгсөнд баярлалаа. 2011 он бол үнэхээр энэ ажилд тодорхой хэмжээний ахиц, дэвшил гарсан ийм жил болсон. Гэхдээ бид тэр ахицыг, энэ дэвшлийг цаашид улам бэхжүүлэх шаардлага байгаа. Энэ тал руу чиглэсэн хоёр санал, санаж бодож явдаг зүйлээ хуваалцъя. Тэгээд та бүгдийн байр суурийг сонсъё гэж бодож байгаа.

Нэгдүгээр, одоо хөдөлмөр эрхлэлтийг дэмжих, ажлын байрыг бий болгох ажил бол голчлон улсын төсвийн хөрөнгөөр, Засгийн газрын санал, санаачилгаар хэрэгжиж байгаа. Гэтэл Засгийн газраас илүү их боломж бол хувийн хэвшилд байна. Зөвхөн манай арилжааны банкууд дээр байгаа зээлийн эх үүсвэр бол 6 их наяд төгрөгөөс давж байгаа. Манай жилийн улсын төсөв 4 их наядтай харьцуулахад ямар их боломж хувийн хэвшилд байна вэ гэдгийг харж болно. Тийм учраас бид хувийн хэвшлийн ажлын байр бий болгох, хөдөлмөр эрхлэлтийг дэмжих рүү чиглэсэн санхүү, татварын бодлого, механизмуудыг баталж хэрэгжүүлэх шаардлага байна.

Юуны өмнө ажлын байр бий болгож байгаа аж ахуйн нэгжүүдэд татварын хөнгөлөлт бий болговол яасан юм бэ? Нэг ажлын байр бий болговол 2 сая төгрөгийн татварын хөнгөлөлт эдлүүлдэг байж яагаад болохгүй гэж? Ингэвэл аж ахуйн нэгжүүд илүү бодитой сонирхоно. Ажлын байр бий болгож байгаа аж ахуйн нэгжид энгийн мөртлөө илүү бодитой дэмжлэг болно. Энэ чиглэлээр холбогдох хууль, тогтоомжуудад өөрчлөлт оруулах боломжийг Т.Ганди сайд, Засгийн газар юу гэж үзэж байгаа вэ?

Хоёрдугаарт, ажлын байр бий болгох гээд зорьж байгаа аж ахуйн нэгжүүд ихэвчлэн зээл авдаг. Манай зээлийн хүү их өндөр байдаг. Тийм учраас энэ чиглэлийн зээл авах гэж байгаа аж ахуйн нэгжүүдэд Засгийн газрын зүгээс, энэ сангуудаасаа хүүгийн хөнгөлөлт эсвэл хүүгийн урамшуулал олгох ийм механизмыг бий болгох боломж байна. Энэ талаар та бүхэн судалж үзсэн үү?

Дараагийн нэг санаа бол бид уул уурхайгаас олж байгаа баялгаа, хүний хөгжлийн санд төвлөрүүлж байгаа. Энэ оны 06 дугаар сарын 30-наар  Монголын нийт иргэдэд тарааж байгаа бэлэн мөнгөний санхүүжилт, хувь хишиг дуусгавар болно. Үүнээс цааш энэ санд байнга мөнгө орж ирнэ. Өдөр болгон, сар болгон, жил болгон мөнгө орж ирнэ. Бид энэ уул уурхайгаас олж байгаа орлогоо бусад салбартаа ажлын байр бий болгоход, монголд ажилгүйдлийг үгүй болгоход зарцуулах ийм эрх зүйн зохицуулалт хийх шаардлагатай гэж бодож байгаа юм.

Одоо Жижиг, дунд үйлдвэрийг дэмжих сангаас олгож байгаа санхүүжилт, Сум хөгжүүлэх сангаас олгож байгаа санхүүжилтэнд хэдийгээр нэмэгдсэн ч гэсэн хүрэлцэхгүй байгаа. Тийм учраас Хүний хөгжил сангийн тухай хуульд нэмэлт, өөрчлөлт оруулах талаар Засгийн газар үзэж, хүн болгонд жигд мөнгө тараах биш, яг үнэхээр ажил эрж хайж байгаа 50, 60 мянган хүмүүстээ зориулсан, магадгүй урт хугацааны хүүгүй зээл, ажлын байрны зээл олгож болох ийм эрх зүйн орчинг бүрдүүлэх нь зүйтэй юм шиг санагддаг. Энэ талаар та бүгдийн саналыг сонсъё гэж бодож байна. Баярлалаа.

Т.Ганди: -Маш зөв асуулт байна. Би нэг зүйл хэлье гэж бодож байна /таны тавьсан асуулттай/. 

Өнөөдөр Монгол улсад байгаа нийт цалингийн сан 1миллиард 909 тэрбум төгрөгийн сан байлаа гэж бодоход үндсэндээ 23 хувийг нь л төрийн цалингийн сан ажилладаг. Бусдыг нь хувийн хэвшлийн цалингийн сан бүрдүүлдэг. Яг энэ утгаараа хөдөлмөр эрхлэлт, ажлын байр бий болгож байгаа энэ асуудлын гол дийлэнх нь жингийн таваг дээр хувийн хэвшил байгаа. Энэ дээр Хөдөлмөр эрхлэлтийг дэмжих хуульд, мөн Хөдөлмөрийн хуулийг бид нар боловсруулж оруулж байгаа. Энэ өнгөрсөн жил үйлчилсэн Хөдөлмөрийн хуулиар бол цалингийн зээл юмуу, тодорхой хэмжээгээр ажлын байр удаан хугацаагаар бий болгосон, тогтмол ажлын байр бий болгосон тохиолдолд  зээл олгож юмуу, хоёр, гурван хүчин зүйлээр дэмждэг байсан. 

Одоо энэ шинэ Хөдөлмөр эрхлэлтийг дэмжих хуулиар ажлын байрыг удаан хугацаанд хадгалсан, тогтвортой ажлын байр бий болгоод яваад байгаа энэ ажил олгогчдыг дэмжих бодлогын хүрээнд, энэ журмын хүрээнд  Засгийн газар шинэчилж оруулахаар болгож байгаа. Энэ журам дээр юу байж болох вэ гэдгийг ажил олгогч эздийн байгууллага, хувийн бизнесийн байгууллагын өргөн хүрээтэй саналуудыг авч энэ журамдаа зохицуулж өгөх ёстой. Яг журмыг боловсруулалтын төвшинд явж байна. Зөвхөн өнөөдөр цалингийн дэмжлэг л өгч байгаа юм. Жишээлбэл, нийт цалингийн сангийн 60 хувь орчмыг нь эргэж төлөх, ажилгүй байсан хугацааны байдаг юмуу, ямар нэгэн эдийн засгийн хямрал, тодорхой нөхцөл байдлын үүднээс ажлын байр нь зогсонги байсан, гэхдээ ажлын байрыг тогтмолоор бариад байсан аж ахуйн нэгжид байдаг юмуу, ийм дэмжлэгүүдийн асуудлыг цалингийн санг эргэж төлөх байдлаар өгч байсан бол энэ шинэ хуулиар нэлээн өргөн хүрээтэй дэмжлэг үзүүлье гэж журмаа хийж байна. Шинэ журам хийж байгаа.

Ер нь Хүний хөгжлийн сангийн хуулиудыг Их Хурал батлаад гаргасан байгаа. Шинэ үзэл баримтлалын хүрээнд та анзаарсан байх. Жишээлбэл, Суурь тэтгэврийн хуулийн хүрээнд уул уурхай, ашигт малтмалын салбараас тодорхой хэмжээгээр олж байгаа орлогыг эдийн засгийн, удаан хугацаанд, дахин эргэлтэнд оруулах, нэг хүний амьдрал олон жилээр тус дэм, үр өгөөжөө өгч байх энэ хэлбэр рүү шилжүүлэх нэг хэлбэр нь суурь тэтгэвэр юм байна. Үүнтэй адилхан эрүүл мэндийг дэмжих сан ч байдаг юмуу, эсвэл ажлын байрыг дэмжих сан ч байдаг юмуу, дахиад уул уурхай, ашигт малтмалын баялгийн хуваарилалтыг оновчтой хэлбэрээр Их Хурал маань бодлогын дэмжлэг хийх байх гэж бодож байна. Баярлалаа.

Д.Дэмбэрэл: -Д.Зоригт.

Д.Зоригт: -Товчхон тодруулъя. Би тухайлбал, ажлын байр бий болгосон аж ахуйн нэгжийн орлогын албан татварт нь хөнгөлөлт, чөлөөлөлт үзүүлэх боломжийг Засгийн газар судалж үзээсэй гэж хүсэж байгаа юм. Аж ахуйн нэгж болгон орлогын албан татвар төлдөг. Нэг ажлын байр бий болговол төдөн сая төгрөгийн ийм хөнгөлөлт, чөлөөлөлт эдлүүлнэ гэж.

Хоёр дахь асуудал бол би тэтгэмж, тэтгэврийн тухай яриагүй юм. Хүний хөгжил санд орж байгаа орлогын нэг хэсгийг бид зориулалтыг нь ажлын байр, хөдөлмөр эрхлэлтийг дэмжихэд зарцуулах талаар Засгийн газар санал, санаачилга гаргаач ээ. 06 дугаар сарын 30-наар дуусгавар болно. Цаашаа бид энэ санд орж байгаа мөнгөө юунд зарцуулах вэ гэдэг асуудал байгаа. Энэ талаар судалж үзээч ээ гэж ярьж байгаа юм. Баярлалаа.

Т.Ганди: -Баярлалаа. Ер нь татварын бодлого, үзэл баримтлалыг мөнгөний бодлогын хүрээнд ч тэр, Улсын Их Хурлын Эдийн засгийн байнгын хороо, Сангийн яамны төвшинд бодлогоо боловсруулж оруулж ирэх байх. Бид бол дэмжлэг үзүүлэх бодлогыг ямар нэгэн байдлаар хийх нь зүйтэй гэдэг үзэл, хандлага дээр байдаг. Тийм учраас татварын хөнгөлөлт үзүүлэх, торгуулиас чөлөөлөх, ямар нэгэн байдлаар цалингийн дэмжлэг үзүүлэх, урт хугацааны цалингийн зээлд хамруулах. Эсвэл тоног төхөөрөмжийн хөнгөлөлт үзүүлэх ийм үзэл баримтлалууд байж болох юм гэж үзэж байгаа.

Хүний хөгжлийн сангийн юман дээр би жишээ болгож авч үзсэн. Тийм учраас нэг удаа олон хүнд бага хэмжээгээр тараах биш, удаан хугацаагаар эдийн засгийн үр дүнтэй, хүний амьдралыг тэтгэх ийм бодлого руу Хүний хөгжлийн сангийн тодорхой фонд, мөнгөний бодлого чиглэж байх ёстой гэдэг байдлаар Засгийн газар ч гэсэн энэ журмын хүрээнд анхаарч ажиллаж байгаа гэж хэлэх гэсэн юм. Баярлалаа.

Д.Дэмбэрэл: -Баярлалаа. П.Алтангэрэл гишүүн асуултаа тавья.

П.Алтангэрэл: -Өнгөрсөн хугацаанд Их Хурал Засгийн газраас Хөдөлмөр эрхлэлтийг дэмжих чиглэлээр нэлээн тодорхой ажлуудыг хийсэн. Тэр тусмаа Их Хурлын зүгээс энэ чиглэлийн хууль, эрх зүйн орчныг бүрдүүлэх, хөдөлмөр эрхлэлтийг дэмжих чиглэлээр шаардлагатай хөрөнгө мөнгийг батлах асуудалд тодорхой үүрэг гүйцэтгэсэн.

Засгийн газар ч гэсэн мэдээж хэрэг тодорхой үүрэг гүйцэтгэсэн. Гэхдээ бодитой үр дүнд, яг бодитой үр дүнд хүрээгүй. Санасан хэмжээний үр дүнд. Тэр нь юутай холбоотой вэ гэхээр Их Хурал дээр яриад л байдаг, Засгийн газрын төвшинд яриад байдаг, яам ажиллаад л байдаг. Анхан, дунд шатандаа явуулж байгаа бодлого чинь очоод завхарчихаж байгаа юм. Аймгийн Хөдөлмөр үйлчилгээний хэлтэс гэхэд Хөдөлмөр эрхлэлтийг дэмжих сангийн мөнгийг юунд зарцуулж байгаа юм, олон нийтийн оролцооны мөнгө гээд баахан тараадаг. Тэрний үр дүн нь юу болж байгаа юм гэх мэтчилэнгээр дунд шатандаа очоод бүх юм чинь байхгүй болчихож байгаа юм. Тэгэхээр та нарын явуулж байгаа ажил чинь бодит үр дүнд хүрэхгүй байгаа юм.

Энэ анхан, дунд шатны нэгжүүдтэйгээ л хөдөлмөр эрхлэлтийн талаар та нар цаашдаа яаж ажиллах юм бэ? Би бол Нийгмийн хамгаалал, хөдөлмөрийн яамыг анхан, дунд шатандаа очоод ажиллаж байна гэдгийг сонсоогүй юм байна. Эндээ л эргэлдээд баахан тоо яриад байдаг. Энэ чиглэлдээ цаашдаа яах юм бэ?

Хоёрдугаарт, хөдөлмөр эрхлэлтийн бодлого байгаа онохгүй байна гэж би бодоод байгаа юм. Өнгөрсөн хугацаанд 3 жилийн хугацаанд Нийгмийн хамгаалал, хөдөлмөрийн яам бол нийгмийн хамгааллын яамны үүргээ сайн гүйцэтгэсэн. Халамжийн яамны үүргээ. Хөдөлмөрийн чиглэлийнхээ үүргийг гүйцэтгэж чадаагүй. Хагас дутуу. Өнгөрсөн хагас жилээс эхлээд хагас дутуу хөдөлмөр эрхлэлтийн талын юм ярьдаг ийм бодлогыг хэрэгжүүлэх чиглэлээр үйл ажиллагаа явуулдаг болоод байгаа юм.

Одоо нэг л зүйлийг би асуух гээд байна. Хаана ч байсан нэг том асуудал бол 35-аас дээш насны хүмүүсийн хөдөлмөр эрхлэлт. Үүнийг л ярьж байгаа юм. Энэ чиглэлд хандсан ямар бодлого та нар төлөвлөж байгаа вэ?

Хоёрдугаарт, 18-25 насны, 25-35, 35-45, 45-аас дээш насны гэсэн энэ насны ангиллаар та нар хөдөлмөр эрхлэлтийн судалгааг хийж үзэв үү? Аль насны хүмүүс нь хөдөлмөр эрхлэх илүү сонирхолтой байна вэ? Энэ чиглэлээр, ийм насны хүмүүс илүү ийм юм байдаг юм байна гэсэн нэгдсэн тоо надад хэлээд өгөөч.

Хоёрдугаарт, уул уурхай түшиглэсэн ажлын байр нэлээн ихээр бий болгож байгаа салбарууд дээрээ хөдөлмөр эрхлэлтийн тоо статистикийг бид бодитойгоор гаргаж чадахгүй байна. Хүн бүхэн өөр юм ярьж байгаа. Оюутолгой дээр хичнээн хүн ажлын байр бий болгоод байна гээд мэдээ өгөөд байдаг, Их Хурал тийм ойлголттой суугаад байдаг. Газар дээр нь очоод үзэхэд дандаа өөр юм ярьж байгаа. Тэр тусмаа орон нутгийн иргэд бол “энд чинь монгол хүн ажиллахгүй байгаа, наадах чинь шал худлаа, дэндүү худлаа тоонд та нарын толгой эргэж байна” гэж яриад байгаа шүү дээ. Энэ дээр бид нар бодитой тоогоо гаргаж өгч чадахгүй байгаа юм. Үүнийг бодитой гаргаж өгөх талаар та нар ямар тооцоо, судалгаа, юу хийв ээ? Жишээлбэл, одоо үйлчилгээний чиглэлийн ажилчид хэд хэрэгтэй байгаа вэ, хэд ажиллаж байна вэ, мэргэжлийн ажилчид хэд ажиллаж байна, нарийн мэргэжлийн хүмүүс хэд ажиллаж байна вэ? Яг ингэж гаргасан нарийн тооцоо, судалгаа байна уу? Энэ дээр нэг тоо хэлж өгөөч.

Гуравдугаарт, Хөдөлмөр эрхлэлтийг дэмжих сан гэж их том мөнгө эргэлдэж байдаг сан байна. Энэ мөнгө үнэхээр үр дүнгүй зарцуулагдаж байна гэж би бодоод байгаа юм. Энэ жил Хөдөлмөр эрхлэлтийг дэмжих санд өнгөрсөн 2011 онд хичнээн хэмжээний мөнгө төвлөрөв? Энд гадаадаас авч байгаа ажиллах хүчний ажлын байрны төлбөр гэж том мөнгө цуглардаг шүү дээ. Хөдөлмөр эрхлэлтийг дэмжих сангийн тэр хөрөнгө чинь яг ямар бүтэцтэй байгаа юм бэ? Гадаадын ажиллах хүчнээс авах төлбөрөөс хэд нь бүрдэж байгаа юм, төсвөөс хэд нь бүрдэж байгаа юм. Энэний тоо баримтыг надад тодорхой хэлээд өгөөч. 2011 онд төчнөөн мөнгө Хөдөлмөр эрхлэлтийг дэмжих санд төвлөрлөө, энэ нь тийм мөнгөнөөс, энэ нь тэндээс, тэндээс орлоо, ингэж ерөнхийдөө зарцууллаа. Хөдөлмөр эрхлэлтийг дэмжихэд ийм үр дүн үзүүллээ гэсэн нэг дүн хэлээдэхээч.

Т.Ганди: -Манай агентлагийн дарга нар өнөөдрийн мэдээлэл өгөх ажиллагаанд оролцож байгаа учраас Хөдөлмөр, халамж үйлчилгээний газар гадаадаас ажиллах хүч авах, гадаад руу ажиллах хүч илгээх асуудлаар зохицуулалт хийж, хэрэгжүүлдэг байгууллага. Д.Баярсайхан дарга хариулах байх.

Уул уурхай дээр ажлын байрны мэдээллийн асуудлаар А.Зангад дарга хариулна. Дээр нь Д.Баярсайхан дарга хариулах байх. Зам, тээвэр, хот байгуулалтын яам, Эрдэс баялаг, эрчим хүчний яамныхан мэдээллээ нэмж өгөх байх гэж бодож байна.

Ер нь тогтолцооны хувьд болохгүй байгаа гэдэг дээр би тантай санал нэг байна. Би үүнийг хоёр, гурав дахиж хэлсэн. Хөдөлмөрийн бодлогын хэрэгжилтийн зохицуулалтыг хийхэд үндсэндээ орон тооныхоо хүчинд бид нэг хүн таван хүний ажлыг хийж байгаа. Хөдөлмөр, халамж үйлчилгээний газар маань нэг байдаг. Д.Баярсайхан даргын эрхэлж байгаа ажлын хүрээнд. Тэгээд халамжийн үйл ажиллагаандаа нийт 10 хүнээс 7 хүн нь мөнгө дамжуулах, халамж, төрийн үйлчилгээний бүх бодлогондоо ачаалал нь ихдээд сууж байдаг. Өнөөдрийн гишүүдийн шаардаад байгаа, нийгэм шаардаад байгаа ажил руу орон тоо, бүтэц маань ер нь хоёр, гуравхан хүний хүрээнд үндсэндээ чадавхи муутай ажиллаж байгаа. Тийм учраас дараа, дараагийн парламент, Засгийн газрын төвшинд хөдөлмөрийн зах зээлийн бодлогын зохицуулалтыг зохицуулж байдаг механизмыг удирдаж байдаг ийм механизмыг оновчтой бий болгож өгөхгүй бол болохгүй байгаа юм. Нэлээн улс төржөөд энэ агентлагийн асуудал маргаан дэгдээгээд байсан учраас бид нар зүтгүүлээгүй, ингээд орхичихсон. Энэ бүрэн эрхийнхээ хугацаанд үүгээрээ дуусгая гээд орхичихсон байгаа.

Цаашдаа хөдөлмөрийн харилцааны бодлого, зохицуулалт, хяналт энэ зүйлийг хийх тогтолцоо бий болгохгүй бол энэ байдал хэвээрээ л байна гэж би хэлэх гэж байна. Зүгээр, бид нар тогтолцоо оновчтой биш байна гээд ажиллаагүй биш, ажилласан. Аймаг, орон нутаг дээр нэлээн явдаг юм, П.Алтангэрэл гишүүн ээ. Бүсчилж нэг үздэг, Хөдөлмөр, халамж үйлчилгээний газрынхаа ажилтнуудыг авчраад сургалтаар нэг үздэг, манай газрын бүх дарга нар аймгууд хариуцсан байдаг. Хөдөө орон нутгууд руу явж байна. Хоёр сайд нь, Д.Нямхүү сайд байхад бид нар бүсүүдээ хувааж аваад нэлээн их очиж ажилладаг.

Хамгийн гол нь хөдөлмөрийн асуудлаа хариуцдаг механизм өөрөө оновчтой биш учраас энэ болгон дээр хүрч ажиллаж чадахгүй байгаа юм. Тэгээд халамжийнхаа газрын хэдэн ажилтнуудад давхар үүрэг гүйцэтгүүлээд махыг нь идээд, үндсэндээ давхар, давхар ачаалалтай яваад байгаа ийм тогтолцоо яваад байгаа юм. 

Хөдөлмөрийн бирж байгуулсан. Хөдөлмөрийн бирж нэлээн өргөн хүрээтэй бүрэлдэхүүнтэй. Хөдөлмөрийн зохицуулалтын механизмыг өнөөдөртөө Хөдөлмөрийн бирж үүргээ гүйцэтгээд ажиллаж байгаа учраас уул уурхай, бусад мэдээллийг авч эрэлт, нийлүүлэлтийн мэдээ гаргаж байх ёстой байгууллага. А.Зангад дарга хариулах байх гэж бодож байна.

Д.Дэмбэрэл: -Хэн хариулах гэж байна?

Д.Баярсайхан: -Хөдөлмөр, халамж үйлчилгээний газрын дарга Баярсайхан байна. П.Алтангэрэл гишүүний асуултад хариулъя.

2011 оны жилийн эцсийн байдлаар Хөдөлмөр эрхлэлтийн дэмжих сангийн орлогын бүтэц гадаадын ажиллах хүчний төлбөрөөс 79,9 хувь нь буюу 62,3 тэрбум төгрөг Хөдөлмөр эрхлэлтийг дэмжих санд төвлөрсөн. 19,4 хувь буюу 15,1 тэрбум төгрөг нь банк, банк бус  санхүүгийн байгууллагад байршуулсан жижиг зээлийн эргэн төлөлтөөс бүрдсэн. 0,7 хувь нь бусад эх үүсвэрээс бүрдсэн байгаа.

Хуулиараа бол Хөдөлмөр эрхлэлтийг дэмжих сан бол төсвөөс мөнгө өгч байх ёстой. Төсвийн нийт орлогын 0,3 хувийг олгоно гэсэн хууль байдаг. Энэ хууль бол сүүлийн тав, зургаан жил хэрэгжээгүй. Өөрөөр хэлбэл, үндсэндээ Хөдөлмөр эрхлэлтийг дэмжих сан бол гадаадын ажиллах хүчний төлбөрөөс үндсэндээ бүрдэж явж байгаа. Энэ бол гадаадын ажиллах хүчний төлбөр гэж нэрлэдэг боловч гаднаас ажиллах хүч авч байгаа компаниуд энэ мөнгийг төлдөг. Ийм л эх үүсвэртэй байгаа.

А.Зангад: -Хоёр асуултад хариулъя. Нэгдүгээрт, бүртгэлтэй ажилгүй иргэдийн дотор 35-аас 59 хүртэлх насны хүмүүс 40-42 хувийн хооронд хэлбэлзэж гарч байгаа юм байна. Үүнээс 35-44 насных нь 25 хувьтай, 45-59 нас нь 16 хувьтай. Энэ талын судалгаа бол хөдөлмөрийн зах зээлийн бүртгэл, мэдээллийн системийн ажиглалт, танадалтаар байнга гарч, сар бүр гарч явж байгаа. Мөн борометрийн судалгаагаар гаргаж байгаа.

Дараагийн асуулт нь, уул уурхай. Хөдөлмөрийн төв бирж байгуулагдаад бүртгэл, мэдээллийнхээ нэгдсэн санд томоохон ажил олгогчийг үндсэнд нь оруулж бүртгэж авсан. 9 мянган ажил олгогчийг бүртгэж авсан. Үүний дотор төсөл хөтөлбөр хэрэгжүүлж байгаа компаниуд, үүний дотор уул уурхайн компаниуд үндсэндээ орж бүртгэгдсэн. Ингээд бүртгэлжүүлж авсны үндсэн дээр Хөдөлмөр эрхлэлтийг дэмжих тухай шинэ хуулиар бүх төрлийн мэдээллийг оруулж гаргаж байх. Энэ мэдээллийн санд оруулж мэдээлж байх үүргээ ажил олгогчид маань сайн хэрэгжүүлж авах байх гэж бодож байна. Ажлын байрны хэрэгцээ, шаардлага нь гарч ирээд ажил олгогчдоо олж авах асуудал дээр Хөдөлмөрийн бирж дээр байнга идэвхтэй хамтарч ажиллаж байгаа. 

Оюутолгой компанийн хувьд бол мэдээллээ тайлан хэлбэрээр бүх туслан гүйцэтгэгч байгууллагынхаа хүрээнд болон өөрийнхөө хүрээнд сар бүр албан ёсоор өгч, мэдээлж байдаг. Тэрийг нь тулгаж, шалгаж квот олгох, гадаад ажиллах хүчнийх нь асуудлыг зохицуулах асуудал манай агентлаг дээр явагдаж байдаг. Ийм хариулт өгье.

Д.Дэмбэрэл: -П.Алтангэрэл гишүүн тодруулъя.

П.Алтангэрэл: -Төсвөөс авах ёстой Хөдөлмөр эрхлэлтийг дэмжих санд төсвөөс авах ёстой 0,3 хувиа аваагүй гэж ярьж байна шүү дээ. Энэ Хөдөлмөр эрхлэлтийг дэмжих санд байгаа мөнгө чинь хангалттай болоод аваагүй юмуу, эсвэл өгөөгүй юмуу? Ямар шалтгаан байсан юм бэ? Уг нь тэр мөнгө орсон бол бүр их ажил хийж болохоор юм. Эсвэл та нарын идэвх санаачилга дутсан юмуу? Тэрийг хариулчих.

Д.Баярсайхан: -Жил болгон төсвийн хүрээний болон дараа оны төсвийн төлөвлөлтийг хийхдээ хуулийн дагуу төсвөөс авах 0,3 хувийг тооцож, Нийгмийн хамгаалал, хөдөлмөрийн яаман дээр хянагдаад Сангийн яаманд жил болгон хүргэгддэг. Дээр нь улсын төсвийн тодотгол хийх тухай бүрд нь энэ тооцоогоо Сангийн яаманд өгдөг. Тэгээд Их Хурал руу орохоор ингээд алга болчихдог.

Д.Дэмбэрэл: -Б.Бат-Эрдэнэ гишүүн асуултаа тавья.

Б.Бат-Эрдэнэ: -Би 2011 оныг Хөдөлмөр эрхлэлтийг дэмжих жил болгоод Засгийн газраас зарласан. Энэ хүрээнд цаасан дээр олон юм хийсэн ийм тайлан байна л даа.

Би эндээс нэг юм сонирхож асуух юм бол, иргэдийн хөдөлмөрийн идэвх оролцоо нь коэффицентээр байдаг юмуу, эндээс судалгаа гаргахад идэвх оролцоо нь хэдэн функтээр дээшилж байгаа, тийм дүн гарч байна уу, эсвэл уруудаад байгаа, доошлоод байгаа ийм дүгнэлт, судалгаа гарч байна уу? Энэ дээр Засгийн газраас хийсэн юм  байдаг болов уу? Одоо яг бодит амьдрал дээр үнэхээр хүмүүсийн хөдөлмөрийн ажиллах идэвх оролцоо их буураад байгаа ийм юм амьдрал дээр байна. 

Хөдөө ч ялгаагүй, Улаанбаатар хотод ч ялгаагүй 20 мянган төгрөгөөр түр ажлын байр бий болгоод ажиллуулъя гэхээр ирэх хүмүүс байхгүй байгаа юм. Энэ бол сүүлийн арав гаруй жилд гадаадад ажиллах хүчнээ экспортолчихсон, гадагш явж чадаагүй хүмүүс нь виз, зардал мөнгө зэрэгтэй холбоотойгоор, Америкт очиж 1 мянган долларын цалинтай, Солонгост очиж 1 сая вонын цалинтай ажил хийнэ, тэгэхгүй бол ажил хийхгүй гээд гэртээ аав, ээжийнхээ цалингаар юмуу, эсвэл эмээ, өвөөгийнхөө тэтгэврээр өдөр хоног өнгөрөөгөөд гэртээ суусаар байгаад ерөөсөө хөдөлмөрлөх идэвх урам, чадал буурчихсан ийм бодит байдал байгаад байгаа юм. Тэгэхээр энэ дээр судалгаа хийсэн ийм зүйл байна уу, үгүй юу?

Хөдөлмөр эрхлэлтийг дэмжих тухай хуулийг энэ жил баталсан байгаа. Их Хурлын гишүүдийн зүгээс бид нар Ц.Сэдванчиг гишүүн, Д.Дондог гишүүн бид гурвын өргөсөн хуулийн төсөл Засгийн газраас өргөсөн энэ хоёр төслийг хамтарч хэлэлцүүлээд. Бид нарын санаачилсан хууль дотор байгаа гол зүйл бол малчин түмэн бол Монголын нийгэмд, Монголын амьдралд хамгийн том ажил олгогч байна гэж ингэж үзээд 1 сая төгрөгийн урамшуулал олгохоор хуульчилсан байгаа. Энэ амьдралд хэрэгжиж байна уу? Энэ журам гараад хэрэгжиж байна уу? Хичнээн нь сая төгрөг, хичнээн малчинд хэдий хэмжээний хөрөнгө мөнгө олгосон байна вэ? Энэ дээр гаргасан тооцоо байна уу?

Гадаадын ажиллах хүчинтэй холбоотой асуудал амаргүй асуудал байгаа юм. Оюутолгойг хэлэхээс өөр үг байдаггүй. Зөвхөн Оюутолгойгоор жишээ татахаар тэнд ажиллаж байгаа монгол иргэдийн ажлын нөхцөл байдал, аюулгүй байдал, баталгаа ч гэдэг юмуу, цалин хөлс ер нь бүх талаас нь аваад үзвэл маш муу нөхцөлд байгаа юм. Үүнийг та бүхэн маань мэдэж байна уу? Түрүүн Т.Ганди сайд бид нар үзсэн, шаардлага хангахгүй байгаа ийм зүйл байгаа. Зөрчил, дутагдал гарч байгаа гээд. Зөвхөн гарч байна гээд ингээд орхих биш, энэ дээр тодорхой арга хэмжээ авмаар байгаа юм. Тухайлбал, 5 мянган хятад ажилчин ажиллаад, тэнд 40 монгол ажилчныг аваачаад дунд нь хаячихсан. Тэд нар бол хоолны газар ажилладаг. Сая 2 сарын өмнө шиг санагдаж байна. Хоёр монгол хүн усны ёомкс дотор ороод үхчихсэн. Тэрийг нэг хүн бараг амиа хорлосон маягийн юм хэвлэл, мэдээллээр нэг цухас хийгээд, бусад хэвлэл, мэдээллүүд нь Оюутолгойгоо магтан дуулдаг тэр үйл ажиллагаагаа л яг зэрэгцүүлээд маш хүчтэй хийж байгаа юм. Энэ дээр монгол хүний амь, монгол хүний амьдрал гэдэг чинь золбин нохойноос дор ийм байдалд хүргэчихээд. Тэгээд хэлэхгүй зүгээр суугаад байж болохгүй шүү дээ. Энэ дээр ийм гурван асуултанд хариулаад өгөөч.

Д.Дэмбэрэл: -Т.Ганди.

Т.Ганди: -Д.Зоригт сайд байгаа учраас Оюутолгойн ажилчдын асуудлаар бас мэдээлэл өгөх байх.

Ер нь хөдөлмөрт оролцох оролцоо удаан, хүсэж байсан хэмжээнд биш, гэхдээ оролцооны хувьд бага хэмжээгээр өсөж байна. Өнгөрсөн жил 61,7 хувийн коэффиценттэй байсан. Энэ жил 64,5. 2,7 хувь өссөн байна. Хөдөлмөрийн үнэлэмжтэй шууд хамааралтай гэхээсээ илүүгээр судалгаа бид бас хийж үзэж байгаа. Хөндлөнгийн баг, судлаачид, Хөдөлмөрийн дээд сургуулийн эрдэмтдийн бүрэлдэхүүнтэй цалин хөлсний бүтцийн судалгаа ч хийж үзлээ, хөдөлмөрийн үзлэг ч хийж үзлээ л дээ. Тэгээд дүгнэлт хийх гэж оролдож байна. Үндсэндээ бүтээмжээс үл хамаарсан цалин хөлсөнд шүтэх, цалин нэлээн түлхүү сонирхох ийм хүсэл эрмэлзэл давамгай байна. Тийм учраас энэ дээр хөдөлмөрт хандах хандлагыг өөрчлөх асуудлаар бас тал бүрээсээ хэвлэл, мэдээллийн хэрэгсэл, боловсролын байгууллага, ажиллах хүчин, төрийн бус байгууллагуудтай нийлж байж л энэ хандлагыг өөрчлөхгүй бол ганцхан яам энэ асуудал дээр хүч их мөхөсдөх юм байна. Үүнийг нэлээн бодолцож, дүгнэх байх гэж бодож байна.

Өнөөдөр ажилгүй иргэн, ядуу иргэнээ оновчтой тодорхойлохоор оролдож байна. Яагаад гэхээр, би ажилгүй иргэн гэж бүртгүүлдэг хэрнээ ажил хийх хүсэлгүй байгаа хүмүүс бас байна. Үүнийг тодорхой, ямар нэгэн орлоготой, эцэг, эхээсээ, ах, дүүгээрээ тэжээлгэдэг, орон байрыг нь бэлдэж өгдөг, тодорхой хэмжээгээр амьд яваад байх ийм бололцоо нь бүрдээд байдаг. Ер нь ажилгүй иргэн гэж хэнийг хэлэх юм бэ? ядуу иргэн гэж хэнийг хэлэх вэ гэдэг асуудлаар орлого орлуулан тооцох аргачлалын асуудал, мөн өөрөө хүсэл эрмэлзэлтэй мөртлөө ерөөсөө таарах ажил олдохгүй, ажил авдаггүй хүнийг оновчтой тодорхойлж байж л ажилгүйдлийнхээ төвшинг гаргахгүй бол ерөөсөө ажил хийх сонирхолгүй, гэртээ хэвтчихээд байгаа хүнийг ажилгүй иргэн мөн юм байна, үүнийг зайлшгүй албадан ажил хөдөлмөрт татан оролцуулах хэрэгтэй гэдэг энэ үндсэн үзэл баримтлал өөрөө олон улсын байгууллагаас гаргаж байгаа үзэл баримтлалаас зөрчилдөөд байгаа юм. Тийм учраас энэ дээрээ ажилгүй иргэнээ тодорхойлох, ядуу иргэнээ тодорхойлох асуудлуудаар бид нар тодорхой төвшингийн судалгаанууд хийгээд дуусаж байна гэж хэлэх гэж байна. Баярлалаа.

Хөдөлмөр эрхлэлтийг дэмжих хуулийг Их Хурал маань баталж өгсөн. Энэ хуулийн дагаж гарах журмуудын өөрчлөлтүүд нэлээн хийгдэж байгаа. Одоо Халамжийн хуулийн шинэчлэл бас батлагдаж гарсан. Халамжийн хуулийн шинэчлэл, Хөдөлмөр эрхлэлтийг дэмжих энэ хуулийн уялдаа холбоог хангах асуудлаар бас нэлээн олон журмууд гаргана. Энэ журмууд дээр бас ажиллаж байна гэж хэлэх гэж байна.

Оюутолгойтой холбоотой асуудлаар Д.Зоригт сайд хариулах байх. Баярлалаа.

Д.Дэмбэрэл: -Д.Зоригт сайд.

Даш.Зоригт: -Сая Б.Бат-Эрдэнэ гишүүний ярьсан асуудлыг холбогдох мэргэжлийн хяналтын газраар нь шалгуулъя. Ер нь тэнд хөдөлмөрийн аюулгүй байдлын байцаагч нар байгаа, Нийгмийн хамгаалал, хөдөлмөрийн яамнаас энэ асуудлуудад нь анхаарал тавиад, мэргэжлийн хяналтын газар нь шалгана л даа. Улсын мэргэжлийн хяналтын газар. Ийм асуудал байгаа бол тэнд нь бас шалгуулъя.  Бусад саяын ялангуяа хүний амь настай холбоотой яригдаж байгаа асуудлыг нь хуулийн байгууллагуудаар нь шалгуулсан тийм дүгнэлт гарсан гэсэн. Тэрийг нь холбогдох гишүүн маань өөрөө асуулга бид нарт бичгээр өгчих. Бид нар асуулгыг нь холбогдох байгууллагаас нь сайтар шалгаж байгаад хариуг нь өгье.

Д.Дэмбэрэл: -Б.Бат-Эрдэнэ гишүүн тодруулъя.

Б.Бат-Эрдэнэ: -Хөдөлмөр эрхлэлтийг дэмжих тухай хуулинд ажлын байр бий болгосон малчныг урамшуулах 1 сая төгрөгийг олгож эхлээгүй байна гэж ойлгох уу? Тэрийг тодруулаад. Эхлээгүй бол хэзээнээс эхлэх юм, ямар шалгуураар олгох юм?

Т.Ганди: -Журам гарч байна. Саяхан Хөдөлмөр эрхлэлтийг дэмжих сангийн 2012 оны төсвийн хуваарийг хийсэн. Ямар бүлгүүдэд ямар ажил, үйлчилгээнд хичнээн төгрөг хандуулах вэ, ямар аймгуудад хичнээн төгрөг орох вэ гэдэг төсвийн хуваариа хийсэн. Одоо үүнтэйгээ холбогдуулан хэдэн журмууд байгаа. Энэ журмуудаа батлан гаргаад л хэрэгжинэ.

Д.Дэмбэрэл: -Гишүүдэд баярлалаа. Гишүүд асуулт асууж, үг хэллээ.

Засгийн газрын мэдээллийг чуулганы нэгдсэн хуралдаан дээр сонслоо.

Өнөөдрийн чуулганы хуралдаан өндөрлөлөө.

Соронзон хальснаас буулгасан:

ХУРАЛДААНЫ ТЭМДЭГЛЭЛ ХӨТЛӨГЧ





Б.БАТГЭРЭЛ

